
Chronicon Geldriae Guilielmi de Berchen

Creator omnium, Deus, hominibus cunctis ex sua

pietate esse et vivere dirivans, alios ex ipsis

rectoresque alios subditos certo ordine instituit in universo

ut hii iuste et sancte regentes, ac alii suis rectoribus de-

bite obedientes, mercedem recipiant iuxta condignum in patria
celesti. E quibus aliquanti rectores, sue salutis permemores,
salubriter gubernarunt, et aliquanti, sui dispendii prodigi,

populum sibi subditum nequiter neglexerunt. Quamobrem bonorum
et iustorum memoria est nota apud Deum et homines, ac laus
eorum in ecclesia sanctorum perseverat. Periit enim malorum et
nephandorum memoria cum sonitu, qui cum iustis non scribuntur,
morsque depascet eos in inferno. Cui alludit dictum

Tullii in libro de Paradoxis, ad presens propositum clare digestum:
Mors solum illis est terribilis, quorum cum vita acta extinguuntur,
non autem hiis, quorum laus mori non potest. Cum itaque magnorum
primatum et nobilium recordatio in multis codicibus frequentetur,
et de ipsis, diverso quamvis stemate, curiosius peraretur, non
mirandum arbitror, ymo fore dignissimum, ut de illustri

et alta prosapia domus Gelrie, partium Germanie, circa et prope
Renum consistentis, cuique domui adheret iste nobilis

et antiquus comitatus Zutphaniensis. Que quidem domus Gelrie,
cum comitatu memorato sibi adiuncto, tot et tantis magnificis

et potentibus rectoribus, successive prefectis, comitibus et postea
ducibus, floruit et floret de presenti, prout inferius, Deo

dante, patebit, memoriter exaretur: ut eorum posteritas ac

posteri, in actis et gestis predecessorum suorum victoriosissimis
merito extollendis, sedulo recolant et ad memoriam

lugiter revocent, seque tales habuisse antecessores permaxime
gaudeant: ut eciam, eorum vestigiis felicibus inherendo, lau-
dabilium et benemeritorum fiant operum peractores, iuxta
salutarem admonitionem summi philosophorum principis Aristotelis,
in De regimine principum, capitulo X VI, initio, ad Alexandrum magnum
sic inquientis: O Alexander, reducas ad memoriam gesta
parentum et annales patrum discute. Inde poteris multa bona
exempla extrahere. Facta enim omnia preterita dant certa
documenta de futuris: ut, solutis corporibus, mors non sit

eis terribilis ad penam, sed salubris ad vitam, lausque eorum
maneat in secula seculorum. Amen. Est que insignis urbs
imperialis Novimagensis, Coloniensis diocesis, dicto duca-

tui Gelrie adiacens, (de presenti per ducem Gelrie seu eius
borchgravium regitur et gubernatur,) et antiquissimum fortalicium
ac tutela firmissima, ab exordio suscepte salutifere fidei

catholice per almam civitatem Coloniensem, extiterit et presertim
contra Frisones, illarum partium fidei catholice immanissimos
inpugnatores; ut, sicut supra firmam petram, id est fidem
catholicam, fundata est sancta mater ecclesia. Ita presens cronica
super firmissimo propugnaculo, videlicet urbe Novimagensi,

tanquam stabuli fundamento contra Christi inimicos, non inmerito
pernarratur. De cuius urbis progenitoribus ego, Wilhelmus

de Berchen, rector parochialis ecclesie de Nyell Duyflie,
originem traxisse dinoscor: qui ex diversis cronicis,

in longum protractis, hoc presens breve compendium, Deo
auspice, duxi exarandum, ne legentibus seu audientibus

sit tedium, sed magis recreatio in animo generetur; cum ante hec
tempora historie comitum et postea ducum Gelrie et Zutphanie,
ac dicti urbis Novimagensis, hucusque hinc inde disperse
fuerant: quas magno conatu atque laborinto in ho presens
volumen recollegi, ne per ignaviam cronographorum

memoria tantorum virorum obnoxie perpetim oblivioni sub-
iaceret; postulans pium lectorem, ut, non animo mordaci sed ve-
raci, predicta gesta amplectatur, quoniam, prout ex scriptis antiquis
reperi et inveni premissa, calamo commendavi, ad honorem

Dei omnipotentis sueque matris Marie, virginis intemerate,

ac almiflui Stephani prothomartyris, patroni nostri

fidelissimi, tociusque celestis curie. Amen.

Novimagium igitur ante incarnationem

unigeniti Dei filii, Domini nostri Thesu Christi, per

sexaginta annos et circiter, ut ex Speculo Historiali, libro

70, colligitur, a Iulio Caio Cesare, monarcha Romanorum
primo, suum sumpsit initium. Iulius itaque, ex decreto
senatorum missus, Germaniam, Galliam et Britanniam
ceterasque regiones circumiacentes per magnos multosque

gloriosos triumphos, in decennio, Romano subiecit imperio.

In quarum quidem terrarum expeditione Iulius, cum per Renum
descendisset, veniens ad locum quendam nemorosum, sibi
placentem, palacium magnum et forte inter ceteras muni-
tiones, ad suarum legionum refugium inibi construi precepit,
nomen sibi Novimagium imponens. Pro cuius dicti confir-
matione, in quibusdam reperitur codicibus de ipsius loci No-
vimagii origine: Quod Iulius Cesar a Romanis legatus, ad
Alamanie descendens partes, in tribus locis fluminis

Reni, a se invicem longe distantibus, singulas erexit deas
ymagines, ad quarum honorem in eisdem locis tria edi-

ficavit presidia, nominibus ipsarum ymaginum, eis a Cesare
attributis, intitulata: quarum prima, dicta Reni ymago,

a qua Remaghen; secunda, Dura ymago, a qua Durmaghen;
tertia vero, Nova ymago, a qua Nymaghen sive Novi-

magium, nomina acceperunt. Adhuc ipsum nostrum propositum appro-
bando quedam dicit cronica: Quod Iulius Cesar, a Roma Alama-
nie adveniens, recepit secum duas deas, filias dee

Veneris, videlicet Drusam et Magiam, quas circa al-

veum Reni in diversis ponens locis, civitates sive munitio-

nes duas ab eisdem deis, a Drusa Druysburch et a

Magia Novimagium nuncupatas, ad ipsarum dearum erexit
honorem. Sicque ex premissis concludendo, Novimagium a Iulio
Cesare suam veram traxit originem. Topographia igitur

simul et cronographia ipsius imperialis palacii No-

vimagensis in hiis comprehenditur metris: Fundator

[ulius Cesar castri fuit huius Sexaginta ciclis

circiter ante Thesum; Per Karolum magnum renovatur post
Neomagum Cis septingentos septuaginta ciclos; Hoc

reparavit idem Cesar primus Fredericus M semel et C semel,

L semel et semel V; Otto comes Gelre fuit hic, hoc

nomine quartus, Hoc Novimagense vendicat imperium; Cesare
Wilhelmo super hoc feudante nepotem, Octo quadraginta
mille ducenta ferunt; Gelre duxissa, ducis Arnoldi

Katherina Uxor, opus lapsum pulcre restaurat item.

Mille quadringentis in sexaginta quoque quinque Possidet
Adolphus dux genetricis opus. Cumque lulius apud
Novimagium, per eum, ut prefertur, fundatum et in eius confinibus
versaretur, quatuor de suis pro republica interemptis consulibus,
videlicet Iulio, Claudio, Pudenti et Momanetie, uti

deificatis hominibus, de mense Iunii, sole piante, id est
intrante signum Leonis, in palacio suo Novimagensi quoddam
erexit templum, in quo Iulius eosdem suosque Deos et

pro republica occisos, tanquam in deorum societatem raptos,
pro diis venerari solebat. Quod quidem templum postmodum,
ad Caroli magni instantiam, per Leonem papam tertium, in
honorem sancti Nicolai, refertur fuisse consecratum. De cuius
templi erectione, in Tulio facta, metra quedam in epithaphio
lapideo in introitu ipsius templi immurato sculpta, ipsiusque
Tulii signo sive figura Cesarea, in testimonium veritatis,
inferius roborata, habentur, sub hac verborum forma: Diis
Manibus Cesaris Iulio Claudioque Pudenti Momane-

tie ex consulibus piante Leonem Iulius in Iunio est eius

hec figura Cesarea. Cesar tandem, post victorias in

Gallia, Germania et Britannia habitas, Ytaliam rediens,

debitum sibi licet absenti consulatum a senatu Romano po-
poscit; sed maioribus e senatu, scilicet Marcello dictatore,
Pompeio et Cathone contradicentibus, iussus fuit ipse Ce-

sar dimissis exercitibus ad urbem Romam venire. Divisis

ergo inter se Romanis, Marcus Anthonius et Publius Cassius,
tribuni plebis, pro Cesare intercedentes, a parte altera, sibi contraria,
de urbe expulsi, ad Cesarem pervenerunt: qui, de contradic-

tione concivium indignatus, in Galliam reversus, Gallos atque
Germanos sibi in auxilium acquisivit, in hoc quidem volunta-
rios, cum ipsi viderent bella ipsis referri, a quibus ipsi prius

bella sustinuerant. Quorum fretus multitudine Cesar Romam
tendit. Consules et Pompeius ac omnis senatus fugiens

ex urbe, transeuntes in Greciam, adversus Cesarem bella
instaurarunt, ubi et multi orientalium partium reges ad eorundem
auxilium accesserunt. Cesar autem vacuam inveniens, se ipsum
fecit dictatorem et, fracto erario, infinita pondera au-

ri atque argenti inde tulit. Deinde ipso Cesare cum exerci-

tu in Thessaliam, partium Grecie, transeunte, Pompeius

cum maximis copiis sequebatur eundem; ibique bellum cruentissimum
inter ipsos Romanorum nobilissimos et peroptimos consules est
commissum. ubi gemebundum fuit videre tantas Romani exercitus
copias, pro mutua sui interfectione, adversus se invicem con-
gregatas, quas si rexisset concordia, nulli reges, nulli

populi vincere potuissent. Tandem post magnam pugnam

inter se Romanorum, exercitu Pompeii totaliter fugiente, de

parte Pompeii XV milia ceciderunt et centuriones XXXIII.
Pompeius itaque fugiens, onerariam navim nactus,

in Asiam properavit et inde per Tyrum et Egyptum transiit,

ibique, statim ut litus attigit, iussu regis Ptholomei

adolescentis, in gratiam Cesaris victoris, occisus est. Pluribus
demum preliis contra Pompeianos, consules, senatores

aliosque reges et principes, de quibus longum esset enarare,

in Ytalia, Grecia, Egypto, Hispania et aliis diversis mundi partibus,
feliciter gestis. Tulius Cesar, a quo omnes postmodum Romani
principes Cesares appellantur, anno creationis mundi [1IM-
DCCCCXVI, urbis vero DCCXXII, ante incarnationem Domini
anno XLII, primus apud Romanos singulare arripuit imperium, quod
ipse solus per quinque fere obtinuit annos. Hic siquidem Cesar,
bellis civilibus toto orbe composito, Romam reversus, reipublice
statum iuxta morem maiorum clementer instaurare cupiens, contra
Romane libertatis consuetudinem insolenter agere cepit. Pro sua namque
voluntate honores prestabat, qui antea populo tradebantur;

nec senatui quidem, ad se venienti, assurrexit. Cumque hec

et alia regie dignitatis faceret, coniuratum fuit in eundem a
ducentis et LX vel amplius senatoribus nobilibusque Roma-

nis. Quodam igitur die, senatu in curia congregato, cum Ce-

sar advenisset, insurgentibus coniuratoribus contra ipsum, XXIIII
cultris senatoriis, dolo Bruti et Cassii consulum, confossus,

in LVI etatis sue anno, ante incarnationem Domini XLVII,
occiditur. Invente sunt autem in manu eius littere, precanentes

de coniuracione, quas si legisset, utique cavisset. Corpusque

eius pro rostris combustum est. Statuit autem populus in foro so-
lidam columpnam marmoream XX pedum, supra quam tumulatum
est corpus combustum, que Iulia vocatur. Sicque finem vite habuit
vir tantus, quo nunquam alter clarior in bellis fuit. Quinqua-
genies namque dimicavit: eius etenim ductu undecies

centena milia et XCII C milia hominum cesa sunt in bellis
inimicorum, preter numerum illorum, qui in bellis civilibus ceciderunt.
Percussorum vero Cesaris fere neque triennio quisquam amplius
supervixit, neque sua morte defunctus est; dampnati omnes,

alius alio casu periit: pars naufragio, pars prelio, nonnulli

semet eodem pugione, quo Cesarem in Capitolio vulne

raverant, interemerunt. Postremo factum quoddam, omni
admiratione dignissimum, de Iulio Cesare, prout suis temporibus
apud Novimagum fertur accidisse, minime sub silentio

preteribo. Cum enim quadam vice Iohannes, comes Clivensis,
sororius Edwardi, ducis Gelrie, in nemore imperiali

Novimagensi venationi insisteret, quemdam a casu inveteratum
cepit cervum, qui torquem circa collum verbis sequentibus
inscriptis in effectu similibus a Iulio appositam, gestabat,
videlicet: Qui me capit, me dimittat; Iulius mihi gratiam fecit.
Comes igitur Clivensis, hiis visis, de ipsius cervi nece

plurimum contristatus, cornua eiusdem Edwardo duci pro
insigniis duxit destinanda. Nichil vero aliud de Novi-

magio a prenarratis temporibus usque ad tempora Caroli magni,
imperatoris et Francorum regis, scriptum invenitur.

Karolus namque Francorum rex, Christi ecclesie utilis
vernaculus, inter cetera operum suorum insignia et mirifica,

ad regni decorem et commoditatem duo palacia operis

egregii, unum haud longe a Maguntia civitate iuxta

villam, cuius vocabulum est Ingelenheym, aliud Novimagii
super Wahalem fluvium, in Batavorum insulam a parte
meridiana preterfluit. Quod quidem palacium Novimagense,
tunc temporis collapsum, a Iulio Cesare, ut premittitur, suum
traxit fundamentum. In hoc enim palacio renovato Ka-

rolus, propter loci amenitatem, frequenter manere et sua festa
atque placita celebrare solebat. Nam ipse adhuc duntaxat
Francorum rex existens, anno incarnationis Dominice DCC-
LXXVI, post triumphum eodem anno de Ytalicis et Saxonibus
gloriose habitum, natalem Domini in Haristallio, prope Leodium,
et pascha in villa, que dicitur Novimagium, cum suis celebravit
principibus. Demum anno Domini DCCCIIII Carolus, factus
Romanorum imperator, ab Aquis proficiscens, pervenit ad
palacium suum, quod dicitur Novimagium. Ibi illius veris tempore
persistens, inter ceteros divinos cultus, pascha celebravit,
incipienteque estatis tempore ad palacium suum, quod Aquis
situm est, regrediebatur. Expost anno VI, purificacione

sancte Marie, Carolus imperator, accersitis aliquantis

ex suis optimatibus, episcopis videlicet, abbatibus et comitibus,
divisit inter filios suos Carolum, Pippinum et Ludo-

vicum reges, regna, sibi a Deo data. Tunc lega-

ti imperatoris discurrerunt per legationem, sibi commissam,

et dominus imperator navigio, quadragesimali tempore,

venit Novimagium: ibique legati, venientes de sua

legatione, imperatori renunciaverunt. Inde iterum dominus
imperator indixit placitum suum VIII kalendas Iulii, in festo
sancti lohannis, in Starefurt. Consequenter, anno VIII,

Karolus imperator tenuit placitum suum in Novimagio,

medio quadragesime, cum aliquantis suis optimatibus

et tunc condixit placitum generale in Aquis, in festo sancti
Iohannis Baptiste. Hec usque per Karolum circa Novimagium
acta ex Cronicis Gregorii Thuronensis sparsim sunt collecta.
Novimagium igitur, ut prefertur, illis diebus adhuc villa

regalis erat, sub Francorum regum dicione constitutum, cuius
palacium Iulianum collapsum Karolus renovaverat. Nullatenus
ergo per eum Novimagium, cuius ipse dominus erat, consilio sancti
Walarici, qui fere per ducentos annos ante ista tempora florue-
rat, ut a quibusdam false sompniatur, valida manu obten-

tum fuerat. Est tamen verum, quod Karolus monasterio ipsius
sancti Walarici supra mare, Ambianensis diocesis, contem-
platione cuiusdam capellani sui, de eodem monasterio existentis,
multa bona et possessiones in Overasselt et Hoemen,

de prope Novimagium, tunc temporis contulerat, in hodiernum
diem ab eodem monasterio possessas. Hec ad presens propositum
de Karolo sufficient. Tandem Karolo, prout Deo placuit,

anno incarnationis Dominice DCCCXIIII, in LXXI etatis

sue anno, viam universe carnis ingresso et in ecclesia beate
Marie Aquensi, quam fundaverat, sepulto, Ludovicus,

de dictis ipsius Karoli filiis solus superstes, factus

imperator, de Yrmgarde, prima coniuge sua, Lotharium
Romanorum, Pippinum Aquitanie et Ludovicum Germanie reges
generaverat. Qua defuncta, in illic cito coniugio ex

Tudith, cognata sua, Welpi Bavarorum ducis filia,

genuit Carolum Calvum, Francorum et eciam postmodum Roma-
norum regem. Quam quidem Iudith, reginam licet, Ludovicus
imperator, ad cor conversus, ex instructione et increpatione
sancti Frederici, episcopi Traiectensis, ob hoc tandem innocenter
occisi, et summi pontificis Gregorii, eum desuper in propria
persona de urbe Romana accedentis, ac dictorum trium

filiorum suorum primorum, et aliorum utriusque status princi-
pum et prelatorum, animo penitenti, iteratis vicibus flens,
repudiaverat. Illius tamen amicario depravatus, contra

anime sue salutem in status sancte matris ecclesie et imperialis
maiestatis scandalum et disturbacionem filiorum, recepit
eandem. Pippinus tandem, de tali coniugio multum contristatus,
cum quibusdam episcopis et regni primatibus ad hoc congrega-
tis, patri de Aquis Compendium proficiscenti obvians, eum

de consanguinitate coniugis ac stupro ab ipso perpetrato
accusaverunt, volentes propterea patrem capere et regno

privare: sed a fratre suo Ludovico est prohibitus. Multaque
eciam alia predicti imperatori obiacientes, dixerunt Iudith
reginam a quodam Bernardo, ipsius imperatoris in bap-

tismate filio, fuisse violatam. Qui eciam Bernardus

de huiusmodi stupro postmodum coram ipso imperatore

et dictis filiis suis, Lothario et Ludovico, legitime pur-

gavit. Quibus cum imperator super premissis obiectis

non vellet dare responsum sed agitando caput torvis

eos inspiceret luminibus, Tudith reginam vi rapientes vela-
verunt et in unum monasterium miserunt fratresque eius Chnondum
et Rodolphum tonsurantes, ad sua reversa sunt loca. Sed

paucis post hec transactis temporibus, videlicet anno Domini

D CCC XXVIII, imperator, recepta sua coniuge, Novima-

gium palacium adiit, captoque cum multis Iesse, Ambianensi
pontifice, qui in cordis sui placitate ad emendationem

vite velamen regine inposuit, in generali placito

multorum principum, in ipso Novimagensi palacio tento, de
pontificatus dignitate, quod cunctis Deum timentibus dis-
plicuit, cogens ad hoc episcopos, deponere iussit; multosque
alios optimates ab honore depositos inibi custodie

mandavit, et alios exilio dampnavit. Fuit namque ad

ipsum placitum Novimagense quam maxima hominum multitudo
congregata. Tunc eciam imperator a Lothario filio suo
sacramento fidelitatem exegit. Affuit et ibi equivocus

eius Ludovicus, qui adiutor patris extitit in omnibus eius
laboribus. Cumque Ludovicus imperator ipsius Iudith occa-
sione multos ex optimatibus, ut prefertur, in palacio
Novimagensi captivaverat et exulaverat, demum

summi pontificis Gregorii supradicti et episcoporum atque regni
procerum accedente consensu, in Lotharii et Pippini fi-

liorum suorum traditus est potestatem et Aquis custo-

die emancipatus, ut Lotharius pro eo regnaret. Ipse

tandem per Ludovicum filium suum iuniorem forti manu redemptus
et in solio regni relocatus: suis tamen maliciis nondum satiatus,
execrabilem reginam Iudith cum magno gaudio et honore

ad se adduci fecit, ac cum ea in conviviis, citharis, lyris et

tympanis resonantibus, cotidie residebat, a suo obstinato

proposito diebus vite sue minime desistendo. Prout hec omnia,

ex legenda sancti Frederici et cronicis excerpta, ple-

nius continentur; quae, propter continuationem et maiorem intellectum
historie dicti placiti Novimagensis, clarius duxi inserenda.

Porro de impiis Nortmannis, Novimagium invadentibus, (qui
origine Dani fuerunt et lingua barbara Nortmanni, quasi
septentrionales homines, dicti sunt, eo, quod primo ab ista parte mun-
di venerunt,) diligenter est advertendum. Quod ipsi tempore Karoli
magni cum suo rege Godefrido et maxima classe trans-

fretantes Gallie atque Germanie littora, occupantes et omnia
vastantes, iam Frisiam et Saxoniam occupaverant, tocius

Germanie sibi potestatem in brevi promittentes. Quorum tamen
exercitus in processu per Karolum bello evictus, ac princeps

eorum Godefridus, a proprio satellite interfectus, sue vite

proprie et ipsius belli finem fecit. Hii etenim Nortmanni,

peccatis hominum graviter exigentibus, post ipsius Karoli obitum,
sub filio eius Ludovico, Romanorum imperatore, a transmarinis
partibus, ad quas confugerant, cum innumerabili hominum multitu-
dine revenientes, totam fere Galliam, Angliam, Britanniam,
Aquitaniam, Flandriam, Lothryngiam, Brabantiam, Frisiam,

Saxoniam ceterasque diversas mundi partes et provincias,
pluribus bellis et triumphis dire pervagantur igneque ferroque
devastando et consumunt, cedem hominum non modicam in eisdem
temporibus partibus pluribus annis perpetrando. Demum Hol-
landie partibus applicantes, Traiectum ac omnes Hollan-

die partes funditus destruxerunt, populumque cum clero
effugantes occiderunt, parvulis et mulieribus per eosdem ad partes
exteras abductis. Interea quidam Hungerus, episcopus Traiectensis,
cum paucis canonicis ad monasterium Prumense aufugit,

et ibi a Ludovici filio, Lothario primo, et ipsius filio Ludo-

vico 20 locum montis Odilie, prope Ruremundam, ducatus

Gelrie, impetravit, quatenus ipse et sui canonici ibidem ab incursu
Danorum quiete residerent, divinum cultum devotissime
celebrando. Quo in loco collegium canonicorum ad hono-

rem sancte Odilie fuit erectum; quod posteris temporibus,

sub Wilhelmo, duce Gelrie, ob gravem obsidionem

civitatis Ruremundensis et Brabantinis, Leodiensibus et Gal-

licis, ut inferius loco suo patebit, factam, infra ipsius

civitatis muros, ad ecclesiam sancti Spiritus est translatum:

cuius prepositura, ratione premissorum, dignitas in ecclesia
Traiectensi ab antiquo tempore esse perhibetur. Insuper dira
Nortmannorum gens, anno Domini VIIIc LXXV, Carolo 2o,
Ludovici pii filio, regnante, cum ducibus suis Godefrido,
Sygefrido, Rollone, Gellone et aliis primatibus, Walam

fluvium ingressi, totam Bathuam ducatus Gelrie, pa-

latium eciam Neomagi incendunt. Exinde Renum

et Mosam ascendentes, Coloniam, Bonnam, Maguntiam,
Wormatiam, Tulpetum, ITuliacum, Aquas, Leodium, Traiectum,
Ardenniam, Treverim, Tungrim, sancti Trudonis, Prumiam,
Metas ceterasque innumerabiles Germanie civitates, provincias,
monasteria, opida et castella, eodem tempore percurrendo, igne
et ferro inmaniter vastando, depopularunt. Contra quos
Ludovicus, Germanie rex, dicti Karoli 2i germanus, validum
ducens exercitum, de regno demum expulit eos. Ipsi

tamen perfidi Nortmanni, post tantarum civitatum et partium
Germanie vastationem hominumgque stragem, in Christianitate
perpetratam, Alamaniam inferiorem repetentes, anno Domini
VIIIcLXXIX in Novimagio hiemarunt. Contra quos
Ludovicus, Germanie rex, bellice veniens et ipsos ex-

pugnare nequiens, turpiter est reversus. Cum eciam

Karolus IlTus, dicti Ludovici regis filius, qui Karolo 20
avunculo in imperio successerat, dictos grassatores, prout

nec sui predecessores, bellis crudelibus superare mini-

me valuerunt; tandem Godefridus, Nortmannorum

rex, ad interloquendum de pace perductus, hac condicione
Christianus effectus est: Ut Ghisela, Lotharii 21 regis filia,

sibi daretur in uxorem, provinciaque Frisie insuper sibi

daretur in dotem. Quod et factum est. Et exinde idem
Godefridus rex Frisones, sibi rebellantes, redegit

in vile servitutis improperium, ita quod omnes Frisones

collo circumastrictum baiularent laqueum ut unumquemque
sine mora suspenderet, qui sibi quovismodo re-

bellare presumeretur. Sed ecce, iam dictus rex Gode-

fridus, post quedam annorum curricula, cum infinitis Danis in Bath-
ua, pridem per eos, ut premittitur, vastata, Deo vindicante,

a Christianis peremptus est. Sygefridus vero ipsius socius,

a dicto Karolo IIlo Romanorum et Karolomanno, fratre eius,
Francorum regibus nimis muneratus, inde secedens cum suis,

mare repetiit. Rollo autem, cum ipsius Karoli filia accepta

tota Neustria, sive regione ultra Secanam fluvium, que

Parisiis adiacet, usque hodie a Nortmannis Normannia

dicta, perque Franconem, archiepiscopum Rothomagensem, baptisa-
tus, Robertus nominatus est, et per eundem Karolum regem de sacro
fonte levatus. Gellonique, ipsius Rollonis cognato,

similiter baptisato, idem rex Karolus montem Blesensem cum

suis attinentiis tradidit. In quo castrum edificans, ibidem

habitavit; a quo comites Blesenses, sicuti a Rollone

ipsius cognato duces Normannie, processerunt. Resi-

dui vero Nortmannorum exercitus, adhuc in Bavaria,

Ardennia et aliis mundi partibus tyrannisantium, poste-

ris temporibus, per Arnulphum imperatorem, dicti Carolo-

manni Francorum regis filium, mirabili cede finaliter

sunt deleti et mare coacti pertransire. Et sic, Deo

miserante, cessare cepit iugum Nortmannorum, quod iam
quadraginta annis et amplius Galliam et Germaniam

pirato more continue infestabat. Premissis igitur,

propter continuationem historie, de Nortmannis superficialiter
discussis, rursum est sciendum, quod tempore Karoli

Calvi sive secundi supradicti, nobilis comitatus Flandrie
exordium sumpsit. Flandria enim eo tempore non erat tanti
nominis nec fame nec opulentie, ut extunc in antea esse
cepit, sed a regum Francorum forestariis regebatur. Quorum
Lidricus Barlebarensis, et Nigerlandus filius eius, et Au-
dacer filius Nigerlandi, sub Pippino et Carolo magno

et Ludovico, rectores Flandrie fuerunt, nec tamen comites
vocati sunt. Balduwinus autem, filius Audacri, rapuit Iu-
dith, filiam Karoli: propter quod, ex precepto Karoli Calvi,
episcoporum consensu, ab omni ecclesia excommunicatus est. Deinde,
episcoporum et optimatum consilio, Carolus, Balduwino

et Tudith reconciliatus, dedit eis Flandriam in comitatum

ac suis heredibus inperpetuum possidendam. Idem eciam
Carolus Calvus, cum adhuc Francorum rex existeret, anno
Domini VIIIcLXIII, regni sui XXX, percipiens Hollandiam
a Nortmannis omnino esse depopulatam, ad instantiam
Haganonis comitis, tradidit Theoderico, nobili viro,

fratri Waltgheri principis, comitatum Hollandie cum ceteris
provinciis adiacentibus. Et factus est hic Theodericus
primus Hollandie comes. Hic autem frater eius, Waltgherus
princeps et comes Thesbaut, moram traxit apud

Tylam. Habueruntque ipsi fratres avunculum Haganonem
Troyanum, qui in Xanctis, que minor Troya dicitur, moram
traxit, et descenderunt de Troya, diu ante destructa.

Hic eciam Waltgherus in transactis temporibus apud Tylam
honestam ecclesiam ad honorem sancte Walburgis



[18]

construxit, in qua sancte moniales longo tempore servitio

divino mancipate sunt. Postea autem ecclesia ipsa destruc-

ta et tandem reformata semotisque monialibus, canonici

regulares constituti sunt: qui usque ad tempora Henrici 31

et Adelboldi, episcopi Traiectensis, Deo humiliter servierunt.

Hii demum canonici cum eorum capitulo, anno Domini MCCCXXVIIlo,
in die sanctorum Petri et Pauli apostolorum, tempore Reynaldi, co-
mitis et primi ducis Gelrie, ab opido Tilensi, tunc diocesis
Brabantie, violenter profugati, ad opidum Arnhemense,

comitatus Gelrie, perpetuo permansuri, ut inferius patebit,

se transtulerunt. Rursum de insigni palacio Novima-

gensi supradicto, circa cuius versamur propositum, Helyr-

nandus historiographus, monachus Fre montis, ordinis
Cisterciensis, Veluacensis diocesis, qui cronicam diligenter

ab initio mundi usque ad tempus suum, sub Ottone 4o, in

quodam maximo volumine digessit, libro 40 suarum histo-

riarum, quoddam notabile factum, omni admiratione dignum, hoc,
qui sequitur, recitat modo: Quod in diocesi Coloniensi

est famosum palacium, fluvio supereminens, quod dicitur Novima-
gium: in quo pluribus olim congregatis principibus, ex improvi-

so advenerat navicula, quam collo alligatam cygnus ar-

gentea trahebat cathena. Exinde iuvenis quidam

novus et incognitus, miles pulcherrimus, magnus sicut

gigas, exiliit, qui, accipiens uxorem, filios procreavit

et adhuc usque hodie sua progenies perseverat. Ex-

cellit eciam ipsa nostra imperialis Novimagensis civitas,

de qua nobis ad presens est sermo, plurimorum Romanorum
regum et imperatorum (presertim: Henrici septimi, lantgra-

vii Thuringie, filii sancte Elisabeth, Ricardi, ducis

Cornubie, fratris Henrici, regis Anglie, Rudolphi, comitis
Hapsburgensis, Alberti 21, ducis Austrie, ipsius Rudolphi

filii, Ludovici 41, ducis Bavarie, Caroli 41, regis

Bohemie, et Frederici 4ti, Austrie ducis,) gratiis et

privilegiis, ad imperii utilitatem et honorem, pretiose decorata,
cunctas nostre regionis civitates et loca. Nam iidem

reges et imperatores, de eis innata regia benignitate,

uti ex ipsorum luculenter patet litteris desuper concessis,
magistris civium, scabinis, consulibus ac aliis civibus

civitatis Novimagensis, sacri imperii fidelibus, heredibus

et successoribus ipsorum inperpetuum omnia, iura, consuetu-
dines, libertates, emunitates, gratias, privilegia et

litteras cuiuscunque tenoris existant, aut sub quacunque verborum
forma concepta, que et quas scabini, consulatus, civium
magistratus ceterique cives regalis sedis Aquensis et aliarum
civitatum imperii ab eisdem regibus et imperatoribus obtinuisse
noscuntur: ac eciam consuetudines approbatas et laudabiles,
quibus dicti cives eorum Novimagenses hactenus freti

sunt et utuntur, in omnibus suis tenoribus, capitulis, sentenciis et
actis, et sicut eisdem civibus gratiis, libertatibus, consuetudinibus,
emunitatibus, privilegiis et litteris hactenus usi sunt et

cotidie pociuntur, ex certa eorum sententia, de plenitudine

cesaree potestatis, concesserunt, approbarunt, ratificaverunt et

de solita eorum celsitudinis gratia confirmarunt; adiicientes
nicholominus, ex singulari dono gratie specialis, quod liceat eisdem
civibus Novimagensibus, ad instar regalis civitatis Aquensis,

cum universis et singulis quibuscunque rebus, bonis et mercibus
suis, cuiuscunque valoris seu condicionis existant, per terram sive
per aquam ubique per totum regnum sive Romanum imperium, absque omni
exactione theolonii, pedagii, carragie, carradie,

vectigalis, gabelle, reneredibencie seu cuiusvis

alterius dacii, quibuscunque specialibus nominibus exprimantur,
libere et absque impedimento transire; inhibentes igitur universis

et singulis sacri imperii fidelibus, presentibus et futuris,

sub obtentu gratie ipsorum, ne ausu temerario dictos

cives Novimagenses, ubicunque locorum cum rebus suis se transtu-
lerint, adversus eorum concessionis, donacionis et confirma-

cionis gratiam gravare vel molestare presumant, aut ab ipsis

vel ipsorum servitoribus de bonis, rebus et mercibus ipsorum

in regno vel imperio theolonia, pedagia, carradi-

as, vectigalia seu dacia, quibuscunque exprimantur nominibus,
quovis ingenio seu colore quesito, aliquo modo postulare;

non obstantibus quibuscunque privilegiis, constitutionibus, li-
bertatibus, consuetudinibus: seu indultis ab ipsis regibus

et imperatoribus quibuscunque personis, quacunque eciam dig-
nitate prefulgeant, seu cuiuscunque gradus vel condi-

cionis existerent, datis et concessis, dandis et concedendis

in contrarium. Quibus omnibus si et in quantum presenti dona-

tioni et confirmationi adversari noscuntur, auctoritate cesarea
et de certis eorum scientiis derogarunt. Si quis ausu

vero temerario dictos cives Novimagenses, fideles eorum
heredes et successores eorum inperpetuum, gravare seu mo-
lestare, vel ipsis aut servitoribus ipsorum de rebus, merci-

bus et bonis ipsorum theolonia, pedagia et alia,

que superius expressa sunt, aliquo modo postulare presumpserit,
post imperialis indignacionis aculeos, penam centum

librarum auri puri et optimi se noverit incidisse: quarum
medietatem imperialis eorum camere et reliquam partem
iniuriarum passorum usibus, Carolus quartus predictus, qui
hoc ipsum privilegium sub bulla eius aurea lacius ex-

tendit, in concessione et confirmacione sua decrevit
applicandam. Ipsosque insuper Novimagenses, Clivenses et
Montenses comites in huiusmodi privilegiorum suorum execu-
tores deputavit. Sed ultra premissa, Fredericus

imperator prelibatus, auctoritate Romana regia predicta statuit,
concessit et ordinavit: Quod dilecti et fideles sui

cives Novimagenses, sibi et imperio specialiter attinentes,

ad nullius, cuiuscunque status, gradus, condicionis, vel
preeminentie fuerit, instantiam ad iudicium curie regalis

seu imperialis, vel ad alia iudicia sua, qualitercunque

fuerint, vel ex concessione debeant evocari;

et, si inanimadvertenter fuerint evocati, ad iudicium

tamen Novimagense remissi censeantur. Irritumque decre-

vit, si quid, pretextu evocacionis huiusmodi, pro tempore

contigerit attemptatum, nisi conquerentibus per iudicem et sca-
binos Novimagenses iustitia fuerit denegata. Quodque

predicti a predecessoribus suis ducatui Gelrie impigno-

rati, per participacionem commercium seu communionem habendo
cum aliis, qualitercunque imperiali banno submissis, quos commo-
de vitare non possunt, bannum imperiale seu regale non

incurrant. Ceterum sicut aliquando contingit, quod mercatores seu
alii in ducatu Gelrie per maleficos bonis suis depredantur,

quod ob hoc Novimagenses, si et in quantum consilium, auxilium
seu favorem non prestiterint, arrestari, occupari,

molestari seu pignorari per quoscunque non debeant

quovismodo. Et hoc presens indultum infringentem, ultra pe-

nas in privilegiis eorum contentas, penam quinquaginta

marcarum auri puri, tociens quociens contrafactum fuerit,

se irremissibiliter incursurum: quarum medietatem re-

gali suo errario, residuam vero partem iniuriarum pas-

sorum usibus voluit et decrevit applicari. In huiusmodi

privilegii, per dictum Fredericum imperatorem Novimagensibus
concessi, et postmodum per papam Pium secundum auctoritate
apostolica sub censuris ecclesiasticis confirmati, archiepiscopus Co-
loniensis, abbas insule beate Marie et decanus

Traiectensis, executores sunt deputati. Sciendum est quod
tempore, quo nemus imperiale Novimagense undique ar-

boribus et virgultis et arbustis usque Novimagium

densum et tenebrosum esset, (nunc vero per Clivenses et Gelrie
duces ubilibet clarum et illuminosum effectum), pro ut ex

antiquis cernitur scriptis, apud castrum de Hoemen reser-

vatis, cives Novimagenses ex iure suo habebant, pro ut
haberent, auctoritatem secandi, omnia arida ligna et quelibet
virida, que per unam manum flectere possent et in tertio ictu
prosternere, extra libertatem pacis, banni et keymervorst; preterea
omnes ramos, quos stantes in scabello currus sui attingere
poterunt: si vero super rotam currus sui ascenderint, pro
banno quinque marcarum poterunt pignerari. Propter quod ius
predictum, cives Novimagenses universi, tam divites quam
pauperes, dare tenentur forestariis de suis laribus

tres denarios leves, singulis annis in die Servatii,

que est de medio Maii. Amplius curtes et membra

imperii Novimagensis, uti in pretactis et diversis aliis veris

ab antiquo invenitur scriptis, fuerunt, pro ut adhuc de iure
existunt. Hec sunt: Scabinatus Novimagensis cum tota

eius parochia, videlicet Ubberghen, Persynghen,

Werchen, Oy pro parte, quondam filia ecclesie Novima-
gensis, Wurde, Heze, Nederbosche ac certa alia villa-

gia et burscapia; insuper Groysbeeck cum universo

nemore imperiali, Moudyck, Middeleer, Asselt super-

ior cum tota parochia, Wychen, Nyftricht, Bonynghen,
Ewich, Wynsen pro parte, Horssen pro parte cum

ecclesia ibidem, Lent et Herwen in Bathua, Ryn-

haren, nunc Rieneren, sancti Willibrordi prope Clivis,

et curtis sancti Quintini ibidem. Quamvis eciam ipsum imperium
Novimagense per certos quondam Gelrie principes, in quibus-
dam prescriptis suis membris, in quorundam favorem sit atte-
nuatum ac secundum quosdam de illis contra ipsum imperium

prescriptum, hoc nullo iure subsistere potest, cum nullum feodum
et maxime imperiale, cuiusmodi est Novimagense, ad ma-

nus principum Gelrie inpigneratum, preter et absque consensu
atque approbacione domini sui, dimembrari detur neque prescribi,
secundum iura et leges, cum contra Romanum imperium nullo
unquam tempore cadit prescriptio. Cum vero, secundum aliquos, terri-
torium Duflie et Zeflica cum suis attinenciis de

imperio Novimagensi fuisse ferantur, hoc stare non videtur,

eo, quod pristinis temporibus comites Zutphanienses, ante
edificacionem civitatis et collegii Zutphaniensis, comites

de Zeelem dicebantur; de quorum genere quidam, dictus Bal-
dricus comes, instituit castrum Zeelem inter Nyel et

Meer Duflie: de cuius prosapia certos comites de

Zeelem, videlicet Theodericum comitem eiusque fratres Alardum
et Gerardum, cum eorum posteritate, tam masculini quam fe-
minini generis, cuidam antiquissimo imperiali missali ecclesie

de Meer in eorum memoriam vidi inscriptos. Dictus

vero Baldricus, comes de Zeelem, tandem, deiecto dicto

suo castro de Zeelem cum ipsius lapidibus, erexit

monasterium monachorum, ordinis sancti Benedicti, nunc vero canoni-
corum secularium Zeeflicensium, quod amplissimis fundavit et
dotavit redditibus. Sicque Duflia cum Zeeflica dicionis

comitum Zutphaniensium fuisse videntur, licet nunc Duflia

ad Gelrie, et Diflua ad Zeeflica ad Clivis accesserint

principatus. De recommendatione inquam imperialis

civitatis sive urbis Novimagensis, per magistrum Laurentium, phi-
sicum, hec sunt metra verbotenus:

Sunt Novimagenses



[25]

Sunt Novimagenses solares, martinienses.

Et Veneris gentes, leopardum conspicientes.

Est urbs regalis, urbs nobilis, imperialis:

Huic pars australis mons est, vallis borealis;
Urbs nimis et grata, pulchris stratis graduata,
Edibus ornata, pluraliter est populata.

Hinc nemus et pratum, bonus aer, rus bene satum,
I1li classatum rivus dat largifluatum.

Astat ei gratum castrum, bene fortificatum,

A Tulio stratum, Karolo magno reparatum.

In muris, portis, fossis decoratur et ortis.

Gens inibi fortis, animosa boneque cohortis,
Gens proba, subtilis, formosa, decens et herilis,
Armis hostilis, in bellis posse virilis.

Et pulcrum, clarum genus est ibi laude gamarum,
Nempe Dyana parum superat virtute suarum.
Sunt convivales, hilares, ibi valde sodales.
Nocte, die, quales tu vis, reperis ibi tales.
Suspicio mesta retro, murmura nulla molesta.
Sunt ibi nec gesta probra, sed sunt semper honesta.
Urbs collaudatur, quia digne parochiatur;
Christus honoratur ibi celitus et veneratur.

Ipsa Iohannitis, Franciscitis, lacobitis,

Canonicis ritis monialibus aucta bagutis.

Bathua confinis sibi subiacet, afflua, pinguis
Frugibus et rivis, pia fructibus et pecorinis.

Urbs fortunata sit prospera, laudifluata,

Pesteque mundata, sit ab omni Ve resecata.

Insuper pro principalis nostri propositi deductione, de nobili
principatu Gelrie et eius origine, prout scriptum invenitur,

est advertendum: Quod principatus Gelrie ab inclitis dominis de
Pont nuncupatis, prope civitatem Gelrie quondam commorantibus,
suum traxit initium. Nec tanti nominis erat sicut nunc est; sed
duntaxat a prefectis regebatur. Et sicut ipsi domini, successu
temporis segnitiem ignaviamque deponentes, vetustum
nomen de Pont exuerunt, ita strennuitatem assumentes,
nomine novo Gelrie appellari meruerunt. Hii ergo, bellicosi
principes ac invictissimi bellatores effecti, sicut amicis,
fidem et gratiam eis conservantes ac eis confederantes,
fidelissimi defensores extiterunt, ita eciam inimicos Suos

ac eis adversantes fortissime impugnantes, victoriose

de eis triumpharunt. Unde hiis preclaris ex gestis

ac magnificentiis gloriosis terram suam ex inope divitem,

ex parva latam, ex ignobili nobilem et inclitam reddide-

runt; siquidem a Deo, qui vocat ea, que non sunt, et

mutat tempora et transfert regna, creberrimas victo-

rias habentes, prosperis successibus ac mundi rebus

nimium fortunati, terminos suos amplissime dilataverunt.
Quapropter vicini barones ac principes, has eorum mi-

litares strennuitates assidue audientes, eis indisso-

lubili amicicie vinculo ac fidelitatis iure confederati

sunt. Qui quidem homagia eis prestantes, eorum liberi

vasalli effecti sunt. Alii vero obsequiis variisque serviciis

eos inflectentes ac largis stipendiis eos conducentes,

opem eorum impetrarunt. Unde tandem virtutum meritis
laudumque eorum preconiis magnifice deposcentibus, per Romano-
rum imperatores in Gelrie comites et duces existunt sub-

limati. Per quem tamen modum Gelrie principes originaliter
creverunt et gradatim ascenderunt, secundum quosdam, breviter
subiungam. Erat namque pristinis temporibus in eo loco, quo
opidum et castrum Gelrie ad presens consistere dinoscitur, ac

in paludibus et confinibus eiusdem, quoddam animal pestiferum,
Gelre, Gelre, clamitans, homines et animalia horribiliter
invadendo devastans: ob cuius terrorem incole apud edes

alienas se recipere disponebant, nisi, divina favente gratia,

de remedio providerentur oportuno. Quidam tandem nobilis
heres curtis de Pont, prope Gelriam, a dicto animali

multa perpessus dampna, duos imperterritos habebat filios,

qui, patris ipsorum accedente consilio, ipsum animal nocturno
tempore armati inquirentes, per lumen oculorum cognoscentes,
in Dei nomine aggrediendo, decertarunt; et sic regionem

suam ab huiusmodi venenosi animalis infestacione viriliter
liberarunt. Ipsorum igitur magnaliorum intuitu, ipsi duo fratres,
ab universis illius regionis incolis in eorum principes

electi, prefecti Gelrie sunt nominati. Unde ipsi fratres, sic in
prefectos sublimati, postmodum in eodem loco, quo dictum animal
devictum fuerat, presidium sive munitionem instituentes,

iuxta ipsius animalis vocabulum, Gelriam in memoriale

sempiternum occuparunt nuncuparunt. A quo universum ducatus
Gelrie dominium initialiter suum sortitum est nomen. Ipsi
etenim principes, multis decursis temporibus, comites Gelrie
et Zutphanie simul dicti sunt. Nam in libris feodalibus
Traiectensis ecclesie apertissime invenitur: Quod anno Domini
Mo Vlllo, Zutphanie comitatus, Gelrie comitatui iam

pridem unitus, comites Gelrie, Adelboldo Traiectensi
episcopo, coram serenissimo imperatore Henrico Ilo ac aliis regni
principibus, in Tulpeto fidelitatem et homagia prestantes,
feoda sua de comitatu Zutphanie ac Tyelreweert

et Bomelreweert ab eodem acceperunt. Interea sciendum

est, quod prefati Gelrie et Zutphanie comites antiquitus pro
armis suis, usque ad tempora Ottonis 3ii, aureum florem
esculinum in prato blaveo deferre consueverunt. Inde in
hodiernum diem Gelrie flos denominata existit. Usque
postmodum Otto predictus, defuncto patre suo Gerardo,

factus comes, huiusmodi prioribus armis Gelrie postpositis,
arma illustrium comitum de Nassawia, de quibus paternum
duxerat genus, videlicet in prato blaveo leonem aureum
hastulatum, absque tamen corona et duplici cauda, primus
inter Gelrie principes, imperatoris ad hoc accedente
auctoritate, pro armis ducere incepit. Que quidem arma de-
post, Reynaldo Ilo, comite Gelrie, Francfordie per

Ludovicum 4m, Romanorum imperatorem, in solempni curia
principum, ad ducatus fastigium sublimato, ad dictorum
comitum de Nassawia differentiam, sunt mutata.

Nam deinceps ipse Reynaldus, factus dux, suique suc-

cessores in prato blaveo aureum leonem absque hastu-

lis coronamque in capite gestantem et cauda duplicata, per dor-
sum incurvata, pro armis ducatus Gelrie usque in presens usi
sunt. Comites tamen Zutphanie, ut ab antiquo invenitur, suis in
diebus, simplicem leonem rubicundum in prato blaveo pro
armis gestare consueverunt. Verum, quod de preclaris priorum
Gelrie principum gestis ac magnificenciis, propter antiquitatem
temporis, usque ad Megengaudum, comitem Gelrie, nichil

aut parum in cronicis scriptum invenitur. Nimirum fortasse

pro eo, quod eorum gesta cronographorum ignavia mi-

nus digne pretermisit atque minus lucide pro futuris
generationibus adnotavit. Quorum tamen principum Gelrie nomina
et gesta in diversis terrarum cronicis recolligere potui,

huic operi, iuxta ordinem temporum, duxi inserenda.
Megengosus, comes Gelrie, illustris sapientia,

nobilitate, divitiis, exceptoque regimine et

prenomine regni, ut rex, temporibus Ottonis 3ii et Henrici

21, Romanorum imperatoris, magnus inter principes habebatur.
Uxor eius, Gerbirgis nuncupata, aeque illi nobilissimo

germine propagata, filia extitit ducis cuiusdam, nomine
Godefridi, tunc temporis magni et incomparabilis viri.

Hii vero duo, tantis mundane glorie nitentes splen-

doribus, studebant eciam ante Deum fulgere variis vir-

tutum floribus, et ideo, ad augmentum tanti honoris,

donati sunt adeptione unius mascule prolis,

cui humanitus, imperio avi, nominis et divinitus collata

est dignitas eiusdem virtutis et ominis. Quatuor

eciam filios genuerunt, quarum binas spe prosperitatis

nuptu tradiderunt: que ambe et maritali potencia

et omnium bonorum ac diviciarum illustres extiterunt

affluentia. Ex quibus una, nomine Irintrudis, avia

erat Henrici, magnifici ducis, et Alberonis, Metensis

episcopi, et Frederici, ducis, fratrumque suorum huius temporis virorum.
Altera vero, Alveradis nominata, similiter preclaris sue pos-
teritatis incrementis erat donata. Relique bine Colonie

sunt mancipate servituti vel legi divine: una in monasterio

sancte Dei genitricis, perpetue virginis, que tanta promovebatur
industria morum omnique observancia regularis imperii, ut

digne constitueretur domina et mater illius monasterii; alia

eciam, sancta Adelheidis, in monasterio sanctarum Xlarum milium
Virginum, subiit suave iugum Domini, secundum regularem institu-
tionem sancti patris Ironimi. Interim Godefridus, frater eius,

cum processisset in robur virile essetque elegancie,

proficuitatis ac strennuitatis mire, imperatorem Bohe-

mos cum exercitu adeuntem est comitatus, honorifice

suorum militia omnique bellico apparatu heriliter stipatus:

ubi, factus belligerator insignis et fortis, meruit

excipere victoriam gloriose mortis. Cuius cadaver a suis,

licet multo laborum ac meroris sudore, tamen ad patriam

reductum est cum honore. Omnium igitur rerum, que, huic filio
defuncto, ratione distribucionis serie ceciderunt,

Deum heredem fecerunt, ut meliori recompensacione
hereditatem meruisset in paradiso diviciarum, qui, matura

morte preventus, caruit in hac valle lacrimarum. Tunc

in loco, qui Vilika dicitur, templum honorabile Domino erexerunt
a fundamentis, illud dotantes prediorum vel mancipiorum
supplementis. Amboque, adhuc incolumes et sani, decre-

verunt propter Christum disiungi a lege coniugali, quibus meliori
tamen coniunctione spiritus et equali cepti operis colligatis

cura erat, cor unum et anima una. Ille eciam propter frequenciam
suorum et exterorum, que illi et regi semper ingruebat, quasi
specietenus mundo inserviebat, predia sua lustrando et presi-
dendo, Christi gratia mediante, omnia prudenter ac iuste dis-
ponendo: si quando vero, populo paululum remoto, aliqua quietis
invenit ocia, hec vertere studuit in honesta negocia,

allocucione usus capellanorum, ut per eos Teutonice
exponerentur lectiones voluminum divinorum, quas ardenter
audire expetentes, opere impleverunt. Tunc divini

amoris igne intrinsecus tacti, in predicto loco de Vilika,

adunata virginum sodalitate, a quibus divina excolerentur
servicia, filiam suam Adelheidem, a dicto monasterio sancta-
rum Virginum redimentes prediis, tradiderunt illi curam re-
giminis. Preterea comitissa Gelrie Gerbirgis, dicto monas-

terio in omnibus neccessariis consummato, ut per duos imperato-
res predictos, scilicet Ottonem tertium et Henricum ITum, a quibus-
vis superiorum serviciis gratiose libertato, perseveranda
catholice fidei omnique bonorum operum, Domino veniente

vigilans inventa, ipso vocante, est humanis exempta.

Tunc matre orbata, nobilissima proles, sancta Adelheidis,

ad Deum, quem a primeva etate dilexit ardentibus,

suos convertit mores, mutatoque habitu canonicarum secula-

rium regulam et habitum monastice discipline sancti Benedicti,

ad quam parentes eam pridem invitabant, reassumpsit, virginesque,
sibi commissas, secundum eandem regulam vivere induxit. Demum
Megengosus, Gelrie comes, post obitum Gerbirgis, coniugis

sue, supervixit trium annorum spacia; adauctus in omni bono,
sancti Spiritus gratia ad celestia tendens, sapientia et iustitia du-
ce, Domino vocante, in loco, qui Gelria dicitur, migravit ex hac
luce, ab eo coronandus procul dubio, pro quo hic legitime certavit
pervigili studio. Eadem vero nocte sui obitus, beate filie sue
Aleidi, in stratu quiescenti, et, ut ipsa asseruit, nec

aperte vigilanti, nec integre dormienti, visus est quidam

astitisse eiusque auribus dulciter cantando hec verba profete
infudisse: Ecce, quomodo moritur iustus, et nemo percipit corde;
viri iusti tolluntur, et nemo considerat; a facie iniquitatis sub-

latus est iustus, et erit in pace memoria eius. Cumque facto

mane hanc visionem sororibus venisset nunciare, nondum
completo sermone, nuncius superveniens eum ex hoc seculo migras-
se nunciavit. Cuius exequiis a filia peractis, studio reli-

giosi apparatus in proprio monasterio, una cum coniuge, est hono-
rifice sepulture mandatus. Qui postmodum in sompnis

apparuit cuidam sororum illius monasterii, quasi honorifi-

catus potentia et decore regalis imperii. Quem



[33]

diutius intuita miraretur, et an ipse esset dominus Me-

gengosus percunctaretur, ille responsione tali hilariter illam

cepit afflari: Hoc mihi nomen erat, adhuc corporali mole gra-

vato, nunc vero Megengaudus, vocabulo in melius mu-

tato, quia, absolutus vinculis peccatorum, gaudio perhenni

fruor, in consorcio patriarcharum et omnium beatorum. Hec omnia
de beato Megengaudo, comite Gelrie, hucusque scripta,

ex legenda filie sue, sancte Adelheidis virginis eximie,

cuius festum in die beate Agathe ab ecclesia celebratur, diligenter
sunt excerpta. Quis vero prefato Megengoso, comiti Gelrie,
absque prole masculini generis, ut prefertur, defuncto, immediate
successerit, penitus ignoratur. Insuper anno Domini D CCCC
LXXXYV, indictione XIII, dicti Megengosi temporibus, Otto 3us,
Romanorum imperator, anno regni sui secundo, in Novimagio constitutus,
interventu Egberti, archiepiscopi Treverensis, avunculi sui, Henrici,
ducis Bavarie, nepotis sui, atque Theophane imperatricis,
genitricis sue, concessit Theoderico, comiti Hollandie secundo, in
propriam hereditatem, quicquid habuerunt antecessores sui in
comitatu Hollandie in beneficio a Romano imperio largitum.

Fuit enim dicta Theophana imperatrix, filia Theophani,

Grecorum imperatoris, cuius sororem Luytgardam Arnulphus,
comes Hollandie tercius, coram dicto Ottone imperatore,
desponsavit in uxorem. Ipsaque tandem Theophana impera-

trix, anno ab incarnacione Domini D CCCC XCo, in Novi-

magio, ubi morari erat solita, infirmatur; consummatoque

in bonis cursu vite sue, discessit ab hac vita XVIlo

kalendas Iulii. Sepulta vero est ab Evergero, Coloniensis ecclesie
archiepiscopo, in monasterio Sancti Panthaleonis, (quod, datis im-
pensis, Bruno, archipresul Coloniensis, frater Ottonis primi, ibi
requiescens, construi precepit), presente Ottone Illo, filio suo,

ac multa pro remedio matris anime hiis fratribus largien-

te. Huiusmodi siquidem temporibus, comicia de Merka, sub Otto-
ne [Ilo hoc modo habuit ortum: Duo namque fratres nobiles
Romani, de genere Ursinorum, divites valde, per imperatorem

ad Westphaleam perducuntur; cuius freti auxilio et favore,

uti divites erant valde, loca tuta pro instituenda habi-

tacione inquirunt et inveniunt. Unus ex illis Adolphus

senior fundat castrum in monte, Wolvesegge ab inco-

lis dicto, in terminis comitis de Arnsberge. Qui percipiens
edificare eos, hortatus est ut desisterent, dicens: Nimis

est prope terminis nostris. Et ob hoc dictum est ab edificantibus
Altena, id est Latine: Nimis prope. Cumque comes niteretur
obsidione eos repellere a loco, pre loci fortitudine des-

titit. Et sic comites de Altena exinde dicti sunt, alia bona

ad castrum comparantes victoriis et divitiis. Posteris

tamen temporibus Adolphus quintus, comes de Altena, comparans
a Rabadone, milite, castrum de Marka, mutato nomine de

Altena, quod germanus suus Fredericus, comes de Ysenborch,
interficiendo nepotem suum Engelbertum, archiepiscopum Coloniensem,
de quo infra audietur, deturpaverat, non de Altena, sed

comitem de Marka cum suis successoribus se nominavit. Alter
eciam frater, Everhardus dictus, edificavit castrum Aldenberge

in terra Montensi, prope Coloniam ad duo miliaria situm,

et illius terre comes est effectus. Sicque ab hiis duobus

fratribus, Adolpho et Everhardo, due spectabiles com-

icie originantur, scilicet Markensis et Montensis. Preterea, prout

ex cronicis Saxonum et Cosmidromio, libro sive etate VI,

capitulo LIlo, describitur: Anno scilicet Domini Mo XVIllo, imperii Henrici
IIdi, qui dicto Ottoni successerat, anno I1IIto, mense Martii, XVIlo
kalendas Aprilis, magna fit synodus in Novimagio, ubi ipse Henricus
imperator fuit presens; et in eadem, perspectis sacramentariis anti-
quis, statutum fuit: Ut corpus Dominicum ad sinistram et calix

ad dextram sacerdotis poneretur in missa. Et ratio librorum
antiquorum, qui apud nos sunt, hec est: Quum pars crucis erecta, cuius
signum tunc fit super panem et corpus Christi sustentavit, et quod
pars crucis transversa brachia Christi distendit, merito calix,

quasi sanguinem de manibus Christi suscepturus, sub brachiis poni
designatur. Cui quidem synodo sive concilio Novimagensi,

ut ex vita Meinverci, episcopi Padeburnensis, colligitur,

inter ceteros prelatos inibi congregatos interfuerunt Poppo
Treverensis, et Erkenbaldus Maguntinensis, archiepiscopi,
Everhardus Bavenburgensis, Adelboldus Traiectensis

et dictus Meinvercus Padeburnensis, ecclesiarum episcopi, Poppo,
abbas Vuldensis, Godefridus et Bernardus, duces, ac

Betelinus, comes. Erat in tempore dicti synodi imperatrix
Conegundis, filia namque comitis Lutzenburgensis, apud ipsum
imperatorem, suum maritum, Novimagii constituta. Cesar

vero Henricus, omnibus peractis, post longam habitacionem

a Novimagio discedens, solempnes dies Rogationum

Aquisgrani studiose celebravit. Ipse namque Henricus impera-

tor dictum Meinvercum, nepotem et capellanum suum regium,

ex nobili comite de Rechem, partium Velue, Imed et Adthe-

la, nobilis generis Saxonie genitum, Padeburnensi ecclesie
prefecerat in episcopum. Qui, sanctis operibus plenus, post obitum
parentum suorum, instituens solempne monasterium, ordinis sancti
Benedicti, in Padeburno, pluribus possessionibus comitatus

de Rechem hereditavit. Fuit enim ipsi Meinverco germanus

senior, Thidericus nomine, qui patri in comitatu et do-

miniis successerat. Quibus eciam due erant sorores: quarum

prima, scilicet Azela, castitatis emulatione agnum secutura,
sanctimonialium cetui in ecclesia preciosi martyris Viti Eltene
associatur; alia autem Glismod, tricesimum fructum pudicicie
matronalis adeptura, cuiusdam nobilis principis in Bavaria
matrimonio copulatur. Ulterius est sciendum, quod Henricus IITus, Romanorum
imperator, Leodii, anno eius primo, regimen et curam imperialis
nemoris Novimagensis iure hereditario commisit et concessit
gubernandum predecessoribus nationis de Groesbeeck existentibus:
quibus et ipse imperator et sui successores in Novimagio

et eius imperio multa privilegia, iura, bona et possessiones
contulerunt. Erantque inibi magistri forestariorum atque syn-

dici Romani imperii, prout in antiquissimis cartis et presertim
quadam bulla dicti Henrici, sigillo et signo imperialibus com-
munita, apud domicellum Iohannem de Groesbeeck, patro-

num meum, consistentibus, plenus vidi continentibus. Traxeruntque
moram in quodam castro, tunc prope Watermerburch

ad eorum usus constructo; cuius vestigia ibidem modernis

comparent temporibus. Otto primus, comes Gelrie et Zut-

phanie, sub Henrico 30 imperatore Romanorum, inter Almanie claruit
principes. De isto nichil aliud invenitur, quam, cum ipse imperator
quandam discordiam inter Wolframmum, abbatem monasterii Pru-
enmiensis, Treverensis diocesis, et Henricum, comitem de Lympurgh,
occasione cuiusdam predii Pruensvelt ortam, anno Domini

Mo Lo, indictione IX, regni sui XLVIo, imperii vero XVIllo, Illo
nonarum Augusti, apud turrim suam insulac Weerde, in litore

Reni, constitutam, cooperantibus principibus imperii, spiritualibus et
temporalibus, ibidem in copiosa multitudine congregatis, se-

daret: dictus comes Otto eisdem principibus, ut in litteris ip-

sius imperatoris, apud prefatum monasterium Pruenmiense reservatis,
continetur, interfuit: aliisque eciam principibus temporalibus, videlicet
Gerardo de Wassenberch, Theoderico de Thonenborgh,

Adolpho de Monte, Gerardo de Guliche et Wer-

nero de Groninghen, comitibus, inibi existentibus. In

pretactis litteris preponitur non tantum Gelrie aut Zutphanie

comes, sed magnus dux Otto de Zutphen intitulatur.

Unde hoc pervenit, meum de vero non est decidere. Presu-

mendum tamen est, quod, mortuo tunc temporis Megengoso,

comite Gelrie, absque liberiis masculini generis, iste Otto, de
Ottonibus imperatoribus Saxonumque ducibus paternum,

de Zutphanie vero et Gelrie comitibus maternum trahens genus,

ad Zutphanie et Gelrie comitatus fastigium fuerat subli-

matus; sed, quia ipse Otto nacione magnus et

potens dux extiterat, Zutphanieque comitatus

nomine et antiquitate Gelrie comitatui preferebatur, ideo magnus
dux Otto, et non comes Zutphanie aut Gelrie dicebatur.

Eciam, secundum quosdam, quondam Zutphanie princeps non tantum comes,
sed magnus comes de Zutphen, ob terrarum suarum magni-
tudinem, dicebatur. Interea, circa annum Domini Mum XLVum, ipsius Otto-
nis comitis temporibus, Balduwinus, de Rijsell dictus, mor-

tuo patre suo Balduwino comite, factus comes Flandrie,

habuit in uxorem Adelheidem, filiam Roberti, Francorum

regis. Post cuius obitum constitutus tutor Ludovici regis

iunioris, adhuc in puerili etate constituti, totum ipse

regnum regebat Francorum. Tali namque fretus potencia, contra
prefatum Henricum IITum, Romanorum imperatorem, dominium de
Aelst et Gerontsberghe ac totam terram, trans fluvium

Scalde situatam, potentissime sibi subiugavit. Bis quippe

hanc terram imperator recuperare visus est. Prima vice terram
ipsam cum magno exercitu intrans, castella inflammavit,

villas ac civitates devastavit: eam tamen propter comitis po-
tentiam non valuit subiugare. Altera vero vice imperator,

magno recollecto exercitu ad debellandam hanc terram

contra Balduwinum comitem, manu valida Flandriam

est ingressus, castrisque suis et tentoriis in confinibus civitatis
Rijsel sive Insule collocatis, plurima inibi commisit

dampna. Inde vero imperator propter ipsius comitis sibi fortiter
resistentis potenciam secedens, in palacio imperiali et civitate
Novimagensi, pro locis tutissimis, cum suis se recepit.

Quem dictus comes, extemplo persecutus cum pregravi

suorum exercitu, in dictis palacio et civitate undique per



[39]

girum strictissima cinxit obsidione: diversasque muni-

tiones aggerivales, in campis, silvis et mericis adhuc ibidem
apparentes, ad suorum exercituum refugium construens, ipsum de-
mum palacium, terribilibus machinis fortiter infestatum, destruxit.
De quo imperator, nimirum animo consternatus et mente confusus
tale dedecus sibi illatum, nullatenus suis diebus recuperare
presumens eo quod a tanto comite expulsus et victus existeret.
Tandem ob imperialis maiestatis honorem intervenientibus quibusdam
terrarum principibus, imperator et comes ad preclare unitatis,
pacis et concordie redierunt vinculum; hoc scilicet modo:

Quod comes, ad pedes cesaris prosternatus, flexis genibus, a
perpetratis veniam et gratiam cesaris obnixe postularet,

ac de dicta terra temere, ut prefertur, acquisita, fidelitatis
homagium cesari prestaret: et dehinc perpetuo ipse

comes et sui heredes eandem terram possiderent. Cumque

hec premissa comes peregisset, cesar, adhuc contra eum

rancore involutus, ipsum ad statum non elevasset nec ullum
verbum sibi locutus fuisset, ipse comes, illico a terra pro-

siliens, ad pedes se erexit. Recedere satagebat. Quos

videntes principes, qui eos composuerant, cesarem desuper
redarguerunt. Quibus cesar se excusando benigne

respondit, non ex animi sui pertinacia sed ob status sui

decenciam verecundia permotus, ipsum comitem, ad graciam
suam revertentem tam cito, suscipere obmisisse. Cum igitur
comes altera vice, dictorum principum contemplacione,

ad pedes cesaris, pro gracia eius obtinenda, humiliter

se proiecisset, cesar ipsum indilate a solo reverenter

elevans osculoque pacis sibi dato, omnia contra eum ac
cesaream maiestatem perpetrata indulgebat. Insuper dictum
dominium de Aelst et Gerontsberghe ac totam

terram, trans fluvium Scalde situatam, cum suis attinenciis
eidem comiti et eius successoribus in feodum dimisit

et resignavit. Unde Baldewinus comes, super hiis

fidelitatis homagio prestito, vasallus cesari effectus

est. Necnon tertia vice in pedes corruens, cesari multiplices
graciarum referebat actiones. Quem tunc cesar protinus assu-
mens, coram imperii magistratibus, ob egregiam animi sui strennui-
tatem, omnis dissidii fomite remoto, in suam specialem
graciam recepit et favorem: nam ex animi sui mera liberalita-
te, ultra promissa sibi collata, quatuor officia et totam Wa-
lateram, ab eo et suis successoribus in Romano imperio perpetuo
possidendam, contribuit et donavit. Quo audito comes, de-
nuo ad pedes cesaris se humilians, eius cesaree

maiestati cum infinita graciarum actione regradando.

Unde de magno dispendio et discrimine firma pax

et ingens utilitas comitatui Flandriae facta exstitit.

Et sic grandis ista obsidio Novimagensis, Deo conce-

dente, fuit dissoluta et pacata. Cesar vero Henricus,

cum suorum leticia a Novimagio secedens, Colonie

se recepit. Comes autem Balduwinus ad Flandriam

cum suis incolumis reversus, ecclesiam collegiatam in
honorem sancti Petri apostoli construi et consecrari fecit,

addens ipsius ecclesie canonicis omnem terram, in qua dictus
cesar dudum ad debellandum ipsum comitem sua extendebat
tentoria. Qui dehinc anno Mo LXXVIlo obiens, in

eadem ecclesia honorifice sepelitur. Istis siquidem temporibus
prefatus Henricus 3us theolonium Novimagense, dominii suo
castro imperiali annexum, Theoderico, comiti Clivensi, in
feodum concessit, ut ipse et sui successores dicto Henrico

et suis successoribus tres pannos scarlacos, bene

rubeos, Anglicences, candentis coloris annuatim in festo

beati Andree, sub pena amissionis huiusmodi feodi, mittere
deberet. Ob cuius igitur defectum Clivenses comites in penam
cadentes, per Fredericum primum, ut inferius sub Ottone 30
audietur, dicto feodo privati existunt.

Gerlacus, comes Gelrie et Zutphanie, temporibus

Henrici 3ii et filii eius Henrici 41, Romanorum imperatorum,
gloriosis floruit actibus. Huic Gerlaco, propter temporis
conformitatem, videtur fuisse germanus Wilhelmus de Gelria,
qui, anno Domini Mo LlIIIlo, episcopus Traiectensis XXIus fuit
effectus. Hic quidem Wilhelmus episcopus et Godefridus,
dux Lotharingie et Brabancie, nepos eius, anno

LXXIo, bellicose habuerunt victoriam contra Robertum,
comitem Flandrie et tutorem Hollandie: nam Robertus

terga vertens a bello profugatus est, et Hollandie populus

ex magna parte occisus. Ipsius igitur Wilhelmi episcopi tota Hol-
landia se subiecit ditioni. Wilhelmus namque, dicti

ducis Brabancie auxilio, comes Hollandie potenter

effectus, reputans ipsum comitatum Romano vacare imperio,
impetravit ab Henrico 4o, ut comitatus Hollandie de cetero

sui iuris esset et dicionis. Pro cuius munimine castrum pulcher-
rimum et fortissimum in Yselmonde fabricavit. Ipse vero eodem
anno LXXV, Vo kalendas Maii, requievit in Domino, postquam annis
XXII, secundum aliquos XXVII, Traiectensi prefuisset episcopatui, et
in ecclesia maiori apud antecessores suos tumulatus.

Demum anno LXXVIo Theodericus, filius Florentii, comitis
Hollandie VIi, postea comes VIlus, ad maturam etatem perve-
niens ac iuvenilis etatis flore vernans, hereditatemque

suam paternam recuperare cupiens, apud dictum castrum Ysel-
monde, auxilio Roberti, comitis Flandrie, vitrici sui,

obtinuit victoriam contra Conradum, episcopum Traiectensem,
successorem Wilhelmi, et Gerlacum, comitem Gelrie: ubi,

post longum conflictum, ipse Gerlacus comes, cum multis

aliis armigeriis, corruit. Quorum amissione totalis

exercitus episcopi disturbatus est et residuus populus, ad na-

ves inordinate discurrens, pro magna parte submersus est.

Et extunc dictus Theodericus comes, iure hereditario,

tocius Hollandie obtinuit principatum.

Otto 2us, comes Gelrie et Zutphanie, tempore Henrici

4ti, terras, sibi a Deo concessas, strennue gubernavit

et defensavit; qui filius Gerlaci, dicti

comitis, fuisse creditur. Hiis vero diebus gloriosus

Godefridus, dux Lotharingie et castri Bur-

gionis, cum multis principibus occidentalibus et presertim
Gallie, in subsidium terre sancte, de manibus

inimicorum crucis Christi recuperande, cruce signatus, ven-

didit dictum ducatum castri Burgionis Oberto,

Leodiensis ecclesie episcopo: et pagum Velue, quem here-

ditaria divisione a fratre suo, duce Brabancie in secunda-

rium feodum receperat, - ipse dux Brabancie ab ecclesia Traiectensi
in primarium feodum tenuerat, - Ottoni, comiti Gelrie pre-

dicto, eo iure possidendum similiter vendidit et in perpetuum
concessit. Recepto igitur secum ex huiusmodi dominiis

magno denariorum numero, terram sanctam armipotenter
aggreditur; quam, Deo auxiliante, post infinitos labo-

res, victorias et triumphos evictis et expulsis infi-

delibus, totaliter obtinuit. Cuius quidem terre sancte ipse Godefri-
dus dux et Balduwinus, eius germanus, successive reges

a fidelibus constituti, meritis et actibus gloriosis vitam fi-

nientes, in Domino ibidem mortui existunt. Huius Ottonis
temporibus fertur esse fundatum in Novimagio monasterium
monialium ordinis Penitentium beate Marie Magdalene, ex conventu
quarundam devotarum patronarum. Que tamen postmodum, mutato
ordine Penitentium, ad procurationem Reynaldi, primarii

ducis Gelrie, autoritate Superioris interveniente, ordinem beate
Marie Premonstratensem assumpserunt, et se eiusdem ordinis abbati
Insule beate Marie, diocesis Traiectensis, subdiderunt.

Tandem dictus Otto comes, postquam annis XXXI domi-

niis post ipsum Gerlacum honorifice prefuisset, sub dicto

Henrico 5to, anno Domini Mo centesimo VIlo, XVo kalendas Aprilis, diem
vite sue clausit extremum.

Gerardus primus, comes Gelrie et Zutphanie, post

dictum Ottonem primum, ut creditur patrem suum, tempore
Henrici 5ti, dictos comitatus assumpsit regendos. Istius

Gerardi comitis temporibus, Theodericus, comes Hollandie
nonus, proavum suum Florentium Hollandie comitem VIi, in
Ophemert, ut premittitur, occisum, ulcisci desiderans, Her-
manno iuniori, comiti de Kuyc, ubique terrarum hostiles

tetendit insidias, ita quod, nullo pacificatore mediante,

treugarum obtinere posset inducias. Tandem Andreas de

Kuyc, episcopus Traiectensis, ipsius Hermanni comitis nepos, per
continuam interpellacionem, dictam discordiam intercepit

et inter utramque partem firmam elaboravit amiciciam, in

hunc modum: Ut Hermannus, comes de Kuyc, patruus

suus, pro anima Florentii, comitis occisi, monasterium construeret
et eciam per competentes prediorum possessiones dotaret.

Unde anno Domini Mo Co XXVIllo, dicte concordie vigore,
inter principes predictos, ut prefertur, inite, ab ipso Hermanno,
comite de Kuyc, inceptum et fundatum solempne monasterium
Insule beate Marie, ordinis Premonstratensis, que IX annos per
prius a Norberto, natione Xanctensi, inceperat. Et al-

lati sunt illuc monachi de Landuno, ordinis eiusdem, qui ibidem,
sub monastica disciplina, Deo devote servirent, et pro

anima Florentii comitis suis sanctis precibus perpetuo orarent.
Quibus preerat abbas Robertus, cognatus regis Anglie.

Demum 4o et circiter anno post huiusmodi monasterii fundacionem,
Hermannus, comes de Kuyec, iterato contencionem concepit

adversus Florentium, dictum nigrum, prefati Theoderici comitis
fratrem, propter filiam sororis ipsius Hermanni comitis, a dicto Flo-
rentio, in eius scandalum, oppressam. Quapropter ab eodem Hermanno
tandem apud Abtsteden in ultimo livore peremptus. Lotharius

ergo IlTus, Romanorum imperator, mortem nepotis sui Florentii, filii
sororis sue, egre ferens, predictum Hermannum, comitem de Kuyc,
dictante sentencia principum, dignitate et honore privavit. Ex

tunc Theodericus, Hollandie comes, in vindictam fratris sui Florentii
occisi, terram de Kuyc potenter intrans, exustis villis et

eversis castris, eandem dicionem in solitudinem redegit.

Illis vero diebus Fulcoldus, miles, qui in necem dicti Florentii,
fratris Theoderici comitis, complex, ipsius Theoderici comitis ef-
fugiens insidias, cum suo equo flumen Mose transnatavit;

qui, de evasione mortis multum gaudens, tam pro graciarum acti-
one, quam eciam sua reconciliacione, edificare cepit et

perfecit de castro suo, quod Berna dicebatur, conventualem
ecclesiam et monasterium: ubi adducti sunt religiosi viri, ordinis
Premonstratensis, a monasterio Insule beate Marie. Et insuper

idem Fulcoldus, miles, de bonis et possessionibus suis de

Wuyrt, parochie de Altforst, infra Mosam et Walam

consistentis, conventum monialium ordinis eiusdem instituit et fundavit.
Qui quidem monialium conventus postmodum, propter sevas guer-
ras, inter Reynaldum et Edwardum, Gelrie duces, ad

septennium, ut infra deducetur, durantes, fuit desolacioni

et desercioni suppositus. Quod videntes abbas et conventus dicti
monasterii de Berna, quibus dicti conventus cura incumbebat,

occasionem sibi ex hoc assumentes, eundem conventum in divini
cultus diminucionem animarumque suarum periclum, ac prelibati
Fulcoldi, militis, primi eorum institutoris, fraudem et ingratitu-
dinem, dampnabiliter suppresserunt, omniaque et singula

bona et possessiones, ad ipsum conventum spectantia, propriis
usibus applicantes, solum monachum proprietantem, secundum eos prepositum
dictum, ibidem tanquam cipharam, deinceps relinquentes. Tandem
post prenominati Lotharii cesaris obitum, dictus Hermannus, sive
quondam comes de Kuyc, concordia interveniente, ad propria

est reversus. Ipse igitur Hermannus et sui successores, propter
sententiam Lotharii in eos, ut prefertur, latam, in memoriale perpe-
tuum, nomen comitale amittentes, de cetero domini de Kuyc
usque in presens existunt nuncupati. Ad ultimum vero Gerardus,
comes Gelrie, anno Domini Mo centesimo tricesimo primo, in vicesimo
quarto comitatus sui anno, tempore Lotharii prefati, mi-

gravit ab hoc seculo. Cui filius eius successit Henricus.

Henricus, comes Gelrie et Zutphanie, anno Domini

Mo Co XXXlo, patri suo Gerardo successit in

comitatibus. Hic quidem Henricus, comes, gloriosus prin-

ceps extitit egregius, statura procerus, virtute ro-

bustus, adspectu decorus, sermone facundus, corde magnanimus,
agilitate strennuus, rebus mundi multum locupletus, in

dando largifluus, ecclesie et Deo devotus, dominis imper-

atoribus subiectus, populo fidus ac gratus, ac omnibus eque

rectus iustitiarius. Ipse vero de accepta nobili coniu-

ge sua genuit Gerardum et Ottonem, comites succe-

dentes ac duas filias: ex quarum una Engelbertus,



[47]

comes Montensis, genuit Adolphum, comitem Montensem, et
Engelbertum, archiepiscopum Coloniensem per Fredericum, comitem de
Ysenburch, ut infra patebit, occisum. Ex alia vero Gerardus,

comes Lossensis, quatuor habuit filios, scilicet Ludovicum, Gerardum, Ar-
nulphum et Henricum. Porro anno Lo, defuncto Herdberto

Traiectensis ecclesie pontifice, in capitulo gravis suborta est discor-
dia super electione novi pastoris. Eiusdem principales namque
principes, videlicet Henricus Gelrie, Theodericus Hollandie et Theo-
dericus Clivensis, comites, Hermannum de Hueriic, prepositum

sancti Gereonis ecclesie Coloniensis, petierunt in episcopum pro-
moveri. Cives autem Traiectenses et Daventrienses postularunt
Fredricum de Hoevell in pontificem sublimari. Sed pars nobi-

lium comitum, ut solet, alteram depressit; et comes Hollandie

bellica manu Hermannum in episcopum introduxit. Demum transacto
biennio cardinalis quidam, delegatus a papa, citavit utrosque

electos ad Leodium ubi prefatus Hermannus cum suis fautoribus
veniens, per eundem cardinalem et Conradum tercium, Romanorum
regem, adeptus est pontificium. Insuper prelibatus Henricus comes
anno LIXo, hoc modo cum Godefrido de Renen, successore Hermanni,
episcopi Traiectensis, discordare cepit; a quo tamen

postea, triumphali laude, voluntatem suam obtinuit. Trentones

namque tumultuare ceperunt adversus ipsum episcopum pro prefectura
Groninghie, consociantes sibi cives Traiectenses cum plerisque
vasallis ecclessie. Asseruit enim idem episcopus, quod prefectura

sibi libere vacaret pro eo, quod Lyfridus prefectus, tunc defunctus,
filium superstitem non haberet. Nepotes tamen Lyfridi, de

filia sua progeniti, prefecturam ipsam ambientes, feoda-

les effecti sunt Henrici, comitis Gelrie, ut, eo suffragante, for-

tius obstare possent insultibus episcopi Traiectensis. Cuius de-

mum auxilio predicti iuvenes, ministeriales et cives Traiec-

tenses episcopum, cum suis militibus in turri episcopali circumvallatum, procul du-
bio captivassent, nisi consilio Theoderici de Clivo maturus

evasisset. Egressus autem episcopus, adversus omnes cives Traiectenses
et ecclesie ministeriales in iram exarsit et turrim suis militibus
munivit; ex qua plurimi civium balistis, sagittis et lapidi-

bus vulnerati, occisi sunt. Comes autem Gelrie Henricus, vir
magnanimus et imperterritus, cum ministerialibus, civibus et militibus
suis instantissime consurrexit, castellanos multis incur-

sionibus lacessivit, quos cum balistis et fundibilis, cotidi-

anis assultibus, nimis acriter infestavit, adeo quod tam

hyemalem, quam estivalem domum episcopi exureret et ma-

genas ad turris eversionem erigeret. Episcopus itaque plurimum
anxiatus et a cunctis auxiliatoribus, timore Henrici comi-

tis, pene destitutus, supplici prece instanter admonuit ho-

minium Florentii, comitis Hollandie, quatenus, memor fidei et
hominii, optimus auxiliator sibi in neccessitate talis an-

gustie foret, ac gloriam et vitam eius conservaret. Co-

mes autem Hollandie, videns episcopum angustiis circumdatum
omnibusque auxilliis destitutum, collecta absque mora

militum et navium multitudine copiosa et adiuncto mari-

timo, agresti et indomito populo, plusquam oportuit, episcopo
magnificus auxiliator extitit. Castrum enim Worden

firmavit et, impositis militibus suis et sagittariis

Flandrensibus totam

Flandrensibus, totam circum circa regionem incendio et rapi-

na depopulatus est. Cum autem, tum a comite Hollandie,

tum ab episcopo, civitas Traiectensis plurimum artaretur, a comite
Gelrie Henrico defensa est. Theodericus de Batenburgh ibi

cum suis electis et audacissimis militibus affuit. Et cum

multi nobiles et armigeri, solidorum pactione convocati,

qui multociens urbem egressi, assultus frequentes et

incursus adversus milites episcopi et comitis Florentii habuerunt,
interea Traiectenses, auxilio Henrici, comitis Gelrie, magenam con-
stituentes, turri episcopali applicuerunt; eamque, cotidie lapi-
dibus impetentes, destruxerunt, instantissime annuentibus

ad hoc magonibus et cuiuslibet officii hominibus. Porro

civitatem Groninghen episcopus et comes Florentius exterius
crebris infestaverunt assultibus: quam econtrario Henricus, co-
mes Gelrie, simul et Theodericus de Batenburgh interius

bellice cum electis equitibus defensaverunt. Invaluit quippe

hec discordia fere per annum, que tandem, iussu Fredrici
imperatoris, per Reynaldum, archiepiscopum Coloniensem, sedata est.
Et episcopus, acceptis trecentis marcis argenti, prefecturam
Groningie nepotibus Lyfridi cum novis privilegiis re-

cognovit. Rursum anno LXIlo, dictus Fredricus impera-

tor aggregavit sibi undique electam militiam, ut armipo-

tenter rebellem expugnaret Italiam; cui Henricus, comes

Gelrie, cum expeditione valida, eleganter occurrens, in

Italiam secum proficiscitur: ubi, in obsidione magne civitatis
Mediolanensis, multum pro triumphali laude laborum

explevit, donec Mediolanensis populus lassatus

in bello succubuit ac civitas ipsa in manus imperatoris

tradita fuerat. Tandem imperatori valedicens ac Alpium

iuga alta transcendens, infra Gelriam a suis cum

gaudio est susceptus. Interea sub Henrico, comite, magister

Franco, doctor sacre theologie, ex instructu magistri Be-

toldi, Xanctensis, et Ghiselberti inclusi, ibidem venit

in locum, qui nunc dicitur Bethleheem sive Belheem,

ex ducatu Bernardi, militis de Wissche. Ibi, modico

tempore commorans, intellexit locum illum esse marchionem, quare
transire proposuit Versewelde, illectus a duobus fratribus,

Iohanne et Hermanno de Bredewort, et eorum consangui-

neis Rodolpho de Stenuorde, offerentibus ei ecclesiam.

Quod percipiens Henricus, comes Gelrie, ad dictum magistrum Fran-
conem accessit, rogans et consulens, ut a loco et comi-

cia sua non recederet, promittens ei, per se et suos, a

marchionibus proprietatem loci dandam; quod postea effectualiter
peregit. Unde magister Franco, diu dubium hesitans quid

faceret, audivit in sompnis vocem, dicentem sibi: Hec requies

mea in seculum seculi, hic habitabo, quoniam elegi eam. Qua

voce audita, constantie anchoram fixit, capellam

ligneam construxit, quam Balduwinus, episcopus Traiectensis,

per magistrum Franconem invitatust. Postmodum vero, crescente
religione et numero personarum, monasterio quoque ex elemosinis
fidelium decenter inchoato, altissimi Dei gratia suffra-

gante, in solempne perficitur et consecratur monasterium. Defun-
cto autem magistro Francone et succedente eius discipulo Wilhelmo,
primo eiusdem ecclesie preposito, mortuoque pie memorie

Ottone, comite Gelrie, filio, quidem Henrici comitis, nobilis
matrona Richardus, relicta eius vidua, in monte ecclesie
proximo habitacione constructa, ad manendum per tempus transivit.
Cumque omnimode promotioni ecclesie daret operam etiam eius
dotem ampliare desiderabat. Unde ad peticionem

ipsius filiique sui Gerardi, comitis Gelrie, marchio-

nes convenientes, ipsis presentibus, dotem ampliantes, multa
bona hinc inde contribuerunt. Prelibati eciam Henrici,

comitis Gelrie, temporibus, Fredricus primus et magnus,

filius Fredrici, ducis Almanie sive Suevie, frater

Conradi 3ii, anno Mo Co Lo in Romanorum imperatorem electus,
anno imperii sui [Ilo, Novimagium, per Nortmannos sive

Danos ac Balduwinum, Flandrie comitem, uti superius

lacius deductum existit, dirutum et collapsum, a Iulio

quidem Cesare originaliter fundatum, arte, nitore reparavit.

De qua quidem reparatione in veteri quodam epithaphio

ecclesie Novimagensis, prope eius armarium infixo, hec
habentur metra insculpta: Anno milleno, postquam salus

est data seclo, Centeno iuncto, quinquageno quoque quinto,
Cesar in orbe situs, Fredricus, pacis amicus, lapsum,
confractum, veluti nichil ante redactum, arte, nitore

pari, reparavit opus Neomagi. Tulius in primo tamen

extitit eius origo, impar pacifico reparatori Frederico.

Predicta vero metra interpretanda sunt principaliter de civitate
Novimagensi, tunc omnino, ut predicitur, vastata et desolata.

Sed palacium ipsius non tantum per hunc Fredricum, imperatorem,
sed eciam per diversos Romanorum imperatores perhibetur fuisse
renovatum. Cum depost Otto 3us, Theophana eius genitrix,
Henricus Ilus et Henricus Illus, ut patet in precedentibus, per aliqua tempora
Novimagii residerunt. Quod perficere minime potuissent,

si palacium inibi reparatum non habuissent. Demum Henricus, co-
mes, postquam comitatum Gelrie XXXII annis, in magno

statu et honore, strennue gubernasset, anno Domini Mo Co LXIlo,
tempore dicti Fredrici magni, moritur et in monasterio Cam-
pensi, ordinis Cistersiensis, ad dextrum latus a choro, luctuo-

se sepelitur. Cui successit filius eius Gerardus.

Gerardus Ilus, comes Gelrie et Zutphanie, anno

Domini Mo Co LXIlo, patri suo Henrico successit in

comitatibus. Hic vero comes, post obitum patris sui, cum Tra-
iectensibus discordare cepit et paucis annis, quibus super-

vixit, quasi continuum bellum, eciam propter Veluam, habuit: que
eciam suis successoribus, ut inferius patebit, multorum

bellorum occasiones prebuit. Istius igitur comitis Gerardi

primis diebus, Balduwinus, frater Florentii, Hollandie, et

Ottonis de Benthem, comitum, atque Theoderici, prepositi

ecclesie maioris, qui Godefrido de Renen, episcopo Traiec-

tensi supradicto, in episcopatu successerat, per eorundem fratrum suorum
auxilia, totam terram aliquantis annis gloriose gubernavit.

Omnes itaque burgenses ab eo iura civilia, et ministeria-

les bona feodalia susceperunt. Sed solus dux

Brabancie, Godefridus, statuto tempore, Veluam ab

ipso in feodum acceptare neglexit; quam quidem Veluam

ipse Gerardus, comes, a dicto duce Godefrido subin-

feodatam tenebat, quapropter episcopus Balduwinus, anno LXXVIllo,
cum invictis bellatoribus Veluam occupavit, Gerardo, comite,

cum omnibus suis pugnatoribus effugato. Comes vero

Gerardus, tante dicionis amissionem egre ferens, aggre-

gavit armigerorum copiam et, cum magno illo exercitu, Daventriam
per 4or dies obsidione circumvallavit; Sed Fredricus,

imperator, reparator Novimagensis, illuc adveniens, omnem

belli tumultum suppressit, et in oblongas treugas,

pro pace servanda, utrique partium servari mandavit.

Interea dictis treugis itaque durantibus, Gerardus, comes,

itaque postquam comitatum Gelrie VIII annis, post obitum

patris sui Henrici, bellicose gubernasset, anno Domini Mo

Co LXXo, tempore dicti Fredrici magni, absque liberis dis-
cedens, migravit ad Dominum; et in collegiata ecclesia
Wassenburgensi, per eum fundata, flebilibus exequiis

inhumatur. Otto 3us, comes Gelrie et Zutphanie, princeps
magnanimus et bellicosus ac militaris exercitii

strennuitate multum insignis, anno Domini Mo Co LXXo, tempore
Fredrici magni, post discessum fratris sui Gerardi, ad

ipsorum comitatuum gubernacula fuit assumptus. Qui

ex sua nobili uxore, Richarda, comitis de Nasso-

wia filia, genuit Henricum, Gerardum et Ottonem, electum
Traiectensem, ac Adelheidem, nuptam Wilhelmo primo, comiti
Hollandie XIlo: ex quibus processerunt Florentius,

comes Hollandie XIIlus, pater Wilhelmi, Romanorum

regis, et Otto, episcopus Traiectensis. In huius comitis

Ottonis successionis initio

Prelibatus nempe Otto, comes, in ampliando terrarum

suarum fines, indefessus laborator, civitatem Embri-

censem cum suo districtu, prepositi, decani et capituli illius,

qui fundi ipsius districtus meri domini extiterant,

accedente consensu, suis copulavit partibus, dans et

concedens eis iura et privilegia terrarum suarum, quibus
hodiernis utuntur temporibus. Idem tamen districtus postmodum
per Edwardum, ducem, ad manus Iohannis, comitis Clivensis,
sororii sui, impignoratus, tandem, occasione Reynaldi, ducis,
nepotis Edwardi, in bello Clivensi capti, Adolpho,

primario duci Clivensi, perpetuis cessit temporibus. Sa-

ne cum idem comes Otto, suorum antecessorum more, Fredrico,
imperatori, et principibus imperii multum dilectus, anno Domini Mo
Co LXXII, de mense Maii, apud Maguntiam, solempni prin-
cipum curie per eundem imperatorem cum suis de negotiis
regni celebrate interresset: idem imperator, propter fidele
obsequium, quod tam ipse Otto, comes, quam sui predecesso-
res sepius imperio et sibi exhibuerunt, de fidelium prin-

cipum imperii consilio et consensu, eidem Ottoni pala-

cium sive domum Novimagensem, imperio attinentem, cum su-
is attinentiis, iure hereditario perpetuo ab imperio

tenendam, in feodum concessit; nec non theolonium No-
vimagense, dicte domui annexum, a Theoderico, comite
Clivensi, per sententiam principum prolatam imperio adiudica-
tam, ad suos proprios et successorum suorum usus imperpe-

tuum reservavit: eo excepto, quod, cum dicte domui No-
vimagensi, ad procurandam ipsam, redditus non sufficerent
competentes, de consilio fidelium suorum, accedente con-

sensu principum imperii, ut dictus comes Otto et sui

successores prefatam domum Novimagensem honestius

et laudabilius valeant procurare eamque diligentius

imperio conservare, concessit eidem Ottoni, comiti, similiter in fe-
odum trecentas marcas denariorum Coloniensium,

quas theolonarius suus Novimagensis, qui pro tempore fu-

erit de theolonio suo, predicto comiti Clivensi, ut pre-

fertur, ablato, ipsi Ottoni et successoribus suis singulis

annis in feodum imperpetuum, omni contradictione et occasione quavis
postposita, integraliter deberet assignare. Pro quo feodo predicto
idem comes Otto, tam pro se quam suis successoribus, imperio
et sibi homagium fecit. Et sic idem Otto, primus inter

Gelrie principes procurator sive advocatus palacii et

imperii Novimagensis extitit constitutus. Pro quorum

omnium premissorum veritatis claro testimonio, tenorem
litterarum, ipsi Ottoni et suis heredibus, Gelrie principibus,

ab eodem imperatore desuper concessarum, hoc loco de

verbo ad verbum decrevi inserendum.

Fredricus, Dei gratia Romanorum Rex et semper Augustus
omnibus tam futuris quam presentibus imperpetuum. Ne ea que
aguntur in tempore, simul cum tempore labantur, boni solent

in dictis testium et scripture memorie perhennari. Ea

propter, universorum noticie cupimus declarari: Quod,

cum nos unacum principibus et fidelibus imperii apud Magun-

tiam, ad tractandum de negotiis imperii, curiam solempnem celebra-
remus, et dilectus et fidelis noster Reynaldus, venerabilis Co-

loniensis archiepiscopus, unacum fidelibus suis, eidem curie nostre interest,
et dilectus noster, vir nobilis et strennuus Otto, comes

Gelrie, in suo comitatu existens, se nostro conspectu presentasset;

nos, attendentes eiusdem Ottonis comitis fidele obsequium, quod

tam ipse quam sui predecessores sepius imperio et nobis ex-

hibuerunt, de consilio fidelium nostrorum, accedente consen-

su principum imperii, concessimus eidem Ottoni in feodum domum
Novimagensem, imperio attinentem, cum suis attinentiis, iure here-
ditario perpetuo ab imperio tenendam. Et cum serenissimus Romanorum
imperator, Henricus 3us, predecessor noster, theolonium Novimagense,
dicte domui annexum, sine constantia et consensu principum

imperii, Theoderico, comiti Clevensi, qui temporibus suis co-

mes extitit, in feodo concessisset, tali videlicet interposita

conditione: quod idem et sui successores dicto Henrico, Romanorum
imperatori, et suis successoribus de eodem theolonio singulis

annis, in festo beati Andree, 3es pannos scarlacos, bene rubeos,
Anglicenses, ardentis coloris, quorum quilibet longitudinis quadra-
ginta ulnarum esse debebat, per nuncium suum assignare deberet:

ita videlicet, si eosdem dicto termino non assignaret, quod prefato
theolonio, sicut in ipsius privilegio, cuius rescriptum habuimus,

et eciam in Registro imperii continebatur, prout elegit, tam

ipse quam sui successores privari deberent. Cum igitur Theo-

dericum, qui nunc Comes Clevensis existit, sepius per nuncium
nostrum monuerimus, ut dictos pannos, termino statuto,

nobis assignaret, nec ipsos assignare curaverit: Nos tandem

ipsum, secundum sententiam a principibus imperii prolatam, dicto theolonio,
sicuti Theodericus predecessor suus, comes Clevensis, ut dictum est,
elegerat, privavimus et dictam concessionem, que sine constantia et
consensu principum imperii facta fuit, cassavimus et imperpetuum
revocavimus. Sicque dictum theolonium, a principibus imperii per
sententiam eorumdem imperio adiudicatum, ad usus nostros et successorum
nostrorum imperpetuum reservavimus: eo excepto, quod, cum dicte
domui Novimagensi, ad procurandam ipsam, redditus non suffice-

rent competentes, de consilio fidelium nostrorum, accedente

consensu principum imperii, ut dictus Otto, comes Gelrie,

et sui successores prefatam domum Novimagensem honestius et
laudabilius valeant procurare et eandem diligentius imperio conser-
vare, concessimus eidem Ottoni, comiti Gelrie, similiter in feodo
trecentas marcas denariorum Coloniensium, quas theolo-

narius noster Novimagensis, qui pro tunc fuerit, de theolonio

nostro ibidem, ipsi et successoribus suis singulis annis in

feodo imperpetuum, omni contradictione et occasione quavis postposita,
integraliter debet assignare. Pro quo feodo predicto idem

comes Otto, tam pro se quam pro suis successoribus, imperio

et nobis homagium fecit. Huius rei testes sunt dilecti

et fideles nostri principes Siffridus Maguntinensis,

Hillinus Treverensis et Reynaldus Coloniensis, archi-

episcopi, Wenselaus, dux Bohemie, Hermannus, dux

Bauwarie, Henricus, marcgravius de Brandenburg,

Henricus, marcgravius Missenensis, Otto, dux Swevie,

Wernhardus, dux Austrie, Godefridus, dux

Brabancie, Henricus, dux Saxonie, Philippus, comes

Flandrensis, Theodericus, comes Hostadensis, et alii quam plures

viri probi et honesti. Et ne hec nostra concessio, solempniter

coram principibus imperii facta, a nobis vel successoribus nostris
aliquatenus infringi possit vel in dubium revocari, presentem pa-
ginam, de consensu principum imperii predictorum, ex inde conscribi,
bulla nostra aurea, munimine fecimus roborari. Actum

et datum apud Maguntiam, anno Dominice incarnationis Mo centesimo
septuagesimo secundo, mense Maio, indictione Xo. Ast eciam
Fredricus magnus, Romanorum imperator, cum potenter Italiam acce-
deret papamque Alexandrum, qui eum excommunicando graviter
commoverat, insequi disponeret, Mediolanenses sibi rebelles,

contra imperatorem bellantes, evicerunt et sic Alamanniam

cum confusione repetere coegerunt. Imperator, inquam, harum in-
turiarum nullatenus immemor, sed de eisdem rebellibus Medio-
lanensibus se atrociter ulcisci desiderans, assumptis secum

Reynaldo Coloniensi, Wichmanno Magdeburgensi, archiepiscopis, Ul-
rico Halberstadensi, et Leodiensi, episcopis, Henrico Leone, duce
magno Saxonie et Brunswyck, ac Henrico, Gelrie comite,

ceterisque pluribus imperii principibus, magno cum excercitu, Yta-

lie partibus potenter regrediens, anno Domini Mo Co LXIlo,
Mediolanum undique per girum strictissima cinxit obsidio-

ne. A qua quidem tandem continuata obsidione, cum Henricus

Leo, dux Saxonie, cuius germanam imperator sibi habuit uxorem, cum
mille quingentis armatis, quos in auxilium imperatori de lon-

ginquis adduxerat, redire vellet, imperator, illius rei

causa animo consternatus, eius tamen cor emolliendo,

diademate imperiali coronatus, coram omni populo ad ipsius

ducis pedes humiliter in terram se prosternens magnarum precum instan-
tiis ad secum manendum et suum propositum, pro honore imperii et rei publice,
cum aliis principibus ibidem constitutis exequendum, invitaret: ipsius
ducis prefectus tunc duci multum exhorbitanter fertur dixisse:

Si vobis corona ad pedes prolapsa est, ad caput facilius

ascendet vestrum. Quod quidem verbum ducem ipsum suosque posteros,
ut infra patebit, originaliter destruxit et omnibus suis spoliavit
principatibus pariter et dominiis. Attamen idem dux, Leo dictus,
humilibus precibus imperatoris minime acquiescens, sed dictorum
verborum prefecti sui magnificacione allectus, dimisso impera-

tore et suis principibus in obsidione, Saxoniam repetiit,

indignationem omnium ipsorum perpetuam dampnabiliter incurrendo.
Civitate Mediolanensi, camera imperiali existente, tandem maximis
laboribus et victoriis obtenta et destructa, Reynaldus,

archiepiscopus, inde sustulit tres reges gloriosos, qui Ihesum

Christum, Dominum nostrum, tribus cum muneribus adoraverunt: quos in
ecclesia sua Coloniensi, altera die Magdalene, magno repo-

suit cum honore. Pretactoque Reynaldo defuncto, prefatus

Henricus, dux, Philippo de Heynsberch, ipsius Reynaldi

in ecclesia Coloniensi successori, se opposuit, asserens, in

ipsius Philippi contemptum, terminum ducatus sui Westpha-

lie se extendere, in quantum eques lancea a littore Re-

ni, apud Tuicium, in Renum sagittare posset extendere.

Que quidem verba probrosa et contumeliosa, de dicto duce

prolata, Philippus nullatenus sufferre volens, invocato

fidelium suorum auxilio, fortiter in faciem sibi restitit,

et originalis causa dissidii istorum duorum principum extitit,

uti in quadam littera Ottoni, comiti Gelrie, Henrici comitis filio,

per Philippum concessa, scriptis invenitur. Cum enim dictus Henricus, magnus
sicut leo, inter Almanie principes, famosissimis divitiis et

potentia pollens, cum imperatoris et principum suorum indignati-
one, ab obsidione Mediolanensi, ut premittitur, se subtraxerat,

et adhuc contra imperatorem suosque principes ac rem publicam
cervicosa tirannide multa ageret insolenter, ipsosque omnes

in suum concitaret odium, idem imperator, de consensu principum

et optimatum imperii, apud Geleheim curia celebrata,

deposuit et privavit ducatus nomine et honore; ducatumque,

quem sibi abstulit, secans per medium, unam partem contulit Bernar-
do, duci Saxoniae, nepoti sui, aliam vero partem, videlicet

ducatum Westphalie et Angarie, concessit Philippo,

archiepiscopo Coloniensi, ob probitatis et virtutum suarum merita.
Ac eundem in eadem curia de dictis ducatibus, vexillo

imperiali et banno solempniter investivit. Quibus peractis,

imperator ad defensandam et prosequendam sententiam, per eum contra Hen-
ricum ducem promulgatam, terras Saxonie cum suis principi-

bus armipotenter intrans, ipsi Henrico, duci, auxilio ar-

chiepiscopi Philippi et suorum fidelium, gravissimas undique
tetendit insidias. At vero ipse Philippus, pro ut erat vir

audax et strennuus, supradicte concessionis imperialis precipue

sibi assumens executionem, assistentibus sibi Godefrido,

duce Brabancie, Ottone, comite Gelrie, Philippo, comite

Flandrensi, Theoderico, comite Clevensi, Wilhelmo,

comite Iuliacensi, Gerardo, comite de Are, The-

oderico, comite Hostadensi, Henrico, comite de Zeyne,

advocato Sancti Petri Coloniensis, Engelberto, comite

de Monte, et ceteris principibus, cum exercitu trium milium
militum electorum, exceptis armigeris, equitibus et pedestri
exercitu, quorum non erat minus in subsidium imperatori similiter,
intrans Saxoniam, prefatum ducem Henricum, per imperatorem
depositum, tribus continuis annis incessanter, una cum ipso
imperatore, pluribus bellis et congressibus impugnans,

expulit et finaliter exterminavit atque potenti manu

obtinuit, et sibi atque ecclesie Coloniensi acquisivit posses-
sionem ducatus Westphalie et Angarie, et successo-

ribus usque in presens dereliquit. Et ex tunc potestas prin-

cipum Saxonie annichilata est, predictumque tamen

ducatum, duci Henrico ablatum, cuius Susatum principalis

civitas existit, idem Philippus nichilominus ab ipso

imperatore depost, pro quinquaginta milibus marcarum

puri argenti, sibi et ecclesie sue Coloniensi comparavit,

unde: Accipe collatum per me tibi, Petre, ducatum, Quem
quinquaginta marcarum milibus emi. Denique Wichmannus,
archiepiscopus Magdeburgensis memoratus, imperatori in premissis
omnibus coadiutor, misericordia motus, prefatum ducem Henricum,
omnibus suis terris et dominiis taliter denudatum

per imperatorem et archiepiscopum denudatum, anno Domini

Mo Co LXXXIo, post festum Penthecostes, ad imperatoris

reduxit presentiam, et eidem, hoc peracto, ipsius obtinuit

gratiam, videlicet, ut Henricus abiuraret ac re-

signaret omne ius ac impeticionem in et de omnibus bonis

propriis ac feodalibus, exceptis seu obtentis duntaxat

Brunswyck et Lunenborch, cum adiacentia sibi assigna-

ta. Quibus ad effectum deductis, abiurare coactus est pro-

priam terram et exulare compulsus per triennium. Sicque depost
in festo lacobi, tanquam exul veniens in Angliam, a rege Henrico,
cuius ipse germanam Mechteldim sibi habuit coniugem, receptus,
penas sui inibi luit exilii. Ipsius eciam temporis intervallo,

sanctus Thomas, Cantuariensis archiepiscopus, ab ipsius regis
ministris fuit martirisatus. Completo dicto termino, Henricus,

dux, de Anglia reversus, interfuit magne curie impera-

toris Maguntie, ut inferius audietur, pro recuperatione terre sancte
celebrata. Ad propria tandem reversus, non dux Saxonie,

sed Brunswicensis est vocitatus. Postque Fredricum, impera-
torem, defunctus, reliquit Henricum ducem de Brunswyck,

et Ottonem 4um, comitem Pataviensem, contra Philippum electum.
Rursum, pro ut littera, de qua supra fit mentio, Ottoni, comiti
Gelrie, per Philippum, archiepiscopum, concessa, canit: Cum idem
Otto, comes, advocatus Nussiensis, ipsius archiepiscopi di-

lectus et fidelis, unacum fidelibus suis principibus supranominatis,
ad expugnandum dictum ducatum Westphalie et Angarie, ec-
clesie Coloniensi subiugatum, specialiter cum LX militibus, viris
strennuis, bene armatis et pulchre supertectis et pluribus aliis,

suis propiis expensis, sibi in subsidium venisset, secumque
manendo fortiter egisset; ipse igitur archiepiscopus, attendens

eius fidele obsequium, quod tam ipse quam sui predecessores

sibi et ecclesie Coloniensi sepius exhibuerunt, anno incar-

nationis Domini Mo Co LXXV]o, in palacio suo Coloniensi, de
consilio fidelium suorum principum prenominatorum et dilectorum
priorum suorum, accedente consensu capituli sui Coloniensis, cum mo-
dicum de advocatia sua Nussiensi haberet emolumentum,
superaddidit feodo suo, quod ab ecclesia sua Coloniensi tenuit,
quinquaginta marcas denariorum Coloniensium, que ipsi Ottoni,
comiti, et successoribus suis ab ipso archiepiscopo et successo-
ribus suis, singulis annis, in festo beati Martini, de theolonio

suo Nussiensi, imperpetuum debent assignari. Preinserta

namque historia ex Saxonie et Coloniensi aliisque diversis

cronicis fideliter est adunata adunata. Inter hec autem,

videlicet anno Domini Mo Co LXXXVTIlo, civitas sancta
Ierusalem et sepulcrum Dominicum unacum cruce sancta,
tradicione comitis Hugonis de Tripoli, expugnata et

capta est a Saladino, rege Babilonie, et Christianis oc-

cisis et effugatis, anno a captivitate eiusdem, sub du-

ce Godefrido, LXXXVIlo. Urbanus igitur papa, qui Lucio

iam successerat, misit ad dictum Fredricum, imperatorem, Hen-
ricum, Albaniensem episcopum cardinalem, et ad omnes provincias
Cisalpinas, unacum patriarcha Ierosolimitano, ad

incitandum fideles ad peregrinacionem pro liberacione terre

sancte. Prope innumerabilis multitudo, tam nobilium quam
vulgarium, crucem assumpserunt. Imperator igitur Fredri-

cus, anno LXXXVIIlo, unacum Henrico, filio suo, Ottone,

comite, Florentio, comite Hollandie, Philippo, comite

Flandrie et cum universis principibus, tam ecclesiasticis

quam secularibus regni Theutonici, dictis presentibus le-

gatis, apud Maguntiam solempni celebrata curia, que

intitulatur curia Christi, ab episcopo Herbipolensi crucis fuit
caractere insignitus. Quamquidem crucis signacionem

antea acceperat alter filius eiusdem imperatoris, dux scilicet
Swevie, Fredricus. Qua de causa, dictus imperator Henricum,
comitem de Deytze, strennuum militem nobilem, transmi-

sit in legacione ad Soldanum, ut ex parte imperatoris

renunciaret federi pacis, quod mutuo ipsi inter se pepi-

gerant, et ex parte sua eundem Soldanum, Saracenorum
principem, diffidaret. Quo facto idem imperator anno LXXXIX
solempnem curiam principum et nobilium habuit in civitate no-
bili Bavarie Ratispona, occurrentibus sibi illuc omnibus

cruce signatis, qui per terram proficisci disposuerant cum eodem.
Sed Otto, comes Gelrie, cum sua electa comitiva, navali

itinere lerusalem vadit. Unde ibidem ad peregrinandum in opus Christi
lumbos accingens, ipse imperator, committens dicto Henrico, filio
suo, summam rerum imperialium, a civitate Ratispona predicta,
cum XXX milibus virorum, inter quos fuerunt quindecim milia
militum electorum, per decursum fluminis Danubii, iter suum
movit movit. Descendentes igitur dicti peregrini per

Ungariam atque Bulgariam et Greciam, usque ad mare, quod
Brachium sancti Georgii dicitur, pervenerunt. Idem autem mare
transfretare in cena Domini aggredientes, filius imperatoris,
Fredricus, dux Swevie predictus, per septem dies con-

tinuos, cum omnibus peregrinis, pauperibus et de vulgo

communibus, transfretavit. Imperator octava die, omnibus

transmissis, cum multis electis viris et principibus, in navi

regia transfretavit. Qui cum iam ad suos transpositos ve-

nisset, alloquens eosdem fiducialiter, ita dixit: Corfortamini

omnes, fratres, et confidite in Domino nostro Thesu Christo, nam omnis hec
terra iam in promptu est in manu nostra. Transito igitur

dicto mari, dum per multos labores, adversitates hostium atque

penuriam victualium, ad terram Armenie pervenissent, et iuxta

ripam cuiusdam fluminis castra locassent, ipse imperator, quadam dominica
die, cum diuturno labore vexatus corpore estuaret, contra

voluntatem omnium fere suorum, in fluvium refrigerandi gratia descendit:
ubi quidem Deo, qui aufert spiritum principum, taliter disponente,

obiit anno XCo, aquis prefocatus. Quod siquidem est et magis in-

feliciter admirandum, cum idem fluvius, sicut multi testantur,

adeo profundus non fuerit, quin vado secure transiri potuisset.

Eodem anno innumerabilis multitudo fidelium, magno apparatu

navium arma et escas ferentium, viam insistit Thierusalem, et

prospero itinere Sur usque advehitur. Obierunt eciam hiis

temporibus de transmarinis Florentius, comes Hollan-

die, Philippus, comes Flandrie, episcopus Herbipolensis

et omnes pene nobiles, qui eo tempore transfretave-

rant cum Philippo, Francie, et Ricardo, Anglie, re-

gibus, quorum exercitus fuit multitudinis copiose.

Eo siquidem tempore fuit abbas loachim in Cala-

bria, vir in scripturis plurimum eruditus, qui dictis regibus

et principibus transfretantibus dixit, in spiritu prophetie, quod
prima vice in expedicione sua non proficerent, eo quod nondum tempus
congruum advenisset. Post obitum vero dicti Fredrici, imperatoris,
principes et optimates expedicionis fidelium filium ipsius,
Fredricum, ducem Swevie, virum multum strennuum et prudentem,
in ducem Christiani exercitus prefecerunt. Quo duce usque ad
Antiochiam est processum, ubi per octo septimanas recreati. Inde
usque Tripolim et inde usque Sur, que et Tyrus dicitur, grassan-

te inter ipsos morte plurimorum, cum difficultate pervenerunt; ab
inde procedentes, usque ad Acharon. Cum autem in huiusmodi processu
cum Ascolonitis triduano bello conflixissent, dictus Fredricus,
filius Fredrici imperatoris, dux exercitus, diem clausit extre-

mum. Quanta autem in corde huius viri fuerit circa Deum de-
vocionis constantia, potest ex eo deprehendi, quod eo decumbente,
dum sibi a phisicis suggereretur, ipsum posse curari, si Venere uti
vellet, ipse respondit, se malle mori, quam in peregrinacione Dei
sui corpus suum libidine maculare. Fuit autem Fredricus,
imperator, de quo est principaliter historie narracio, largus,
strennuus, facundus et nobilis atque per omnia gloriosus, et in iu-
diciis adeo rigidus, quod nullius preces neque personam respi-
ceret alicuius, caute considerans, quod qui parcit bonis malis,

nocet bonis, et quia facilitas venie incentivum tribuit

delinquendi. Mortuo autem, sicut predictum est, glorioso principe,
ductore Christiani exercitus Fredrico, imperatore predicto,
Fredricus, dux Swevie, filius eiusdem supradictus,

corpus ipsius, cum luctu omnium fidelium, secum deferens

usque Tyrum, que nunc Sur civitas dicitur, illud ibidem cultu
regio sepelivit. Tandem Philippus, Francie, et Ricardus,
Anglie, reges, Henricus, dux Brabancie, Otto, co-

mes Gelrie, et ceteri Christiani exercitus principes, terram
sanctam passim amittentes, ad propria successive sunt reversi.
Rursum ad propositum nostrum redeundo, anno XCVIo Baldu-
winus, episcopus Traiectensis supradictus, discordare cepit
adversus Folkerum de Covardia, propter quasdam querimonias
fratris sui, Ottonis, comitis de Benthem: et in alterutrum
plurima dampna commiserunt. Demum episcopus, collecto
magno armatorum exercitu, dampnum sibi illatum in Ottonem,
comitem Gelrie, tanquam dicti Folkeri fautorem, ferventer
ulcisci decrevit: Veluam intrans et, acceptis spoliis plurimis,
eam in parte succendit. Econtra vero Otto, comes Gelrie,

cum Trentonibus sibi faventibus, Oetmerschen et

quasdam curtes episcopalis camere destruxit et Daven-

triam ad undecim dies machinis terribilibus infestavit.

Sed Henricus, dux Brabancie, cuius negligentia

principalis causa huius litis fuit, culpam suam recog-

noscens, venit, et elaborans treugas modici temporis

ex utraque parte, quousque cesar Henricus Vlus, filius Fredrici,
imperatoris, ad inferiores partes descenderet, et inter episcopum
et Ottonem, comitem, de dominio Velue per bullam au-

ream imponeret. Quod et factum est. Trentones autem treu-

gas elaboratas inficiaverunt, quum omnes episcopales

redditus in Trentonia Ottoni, comiti Gelrie, pro stipendiis
assignaverunt. Quapropter episcopus, de prelatorum suorum consilio, seces-
sit ad Maguntiam, ut cesari Henrico hanc novam violentiam ma-
nifestaret. Cum autem hic augustus, super tali forefacto val-

de commotus esset, et Balduwino, tanquam suo cognato, manua-

le tuvamen erogasset, ipse presul, die dehinc 5, defunctus

est. Quo sepulto, Otto, Gelrie, et Theodericus, Hollandie, comites,
armipotenter in Traiectum venientes, exosum invidie malum

in electione novi pastoris seminaverunt. Quidam enim capitula-

res elegerunt Theodericum de Hollandia, prepositum ecclesie
maioris, fratrem Balduwini, episcopi defuncti: cuius partem as-
sumpsit Theodericus, comes Hollandie, nepos eiusdem, et tota terra Tra-
iectensis: ceteri vero concanonicorum elegerant Arnoldum de
Ysenburch, prepositum Daventriensem: cuius partem assumpsit Ot-
to, Gelrie comes et tota terra Transysalensis. Henricus autem impera-
tor dedit Theoderico, cognato suo, investituram episcopatus

per annulum et baculum pastoralem, committens Theoderico, comiti
Hollandie, iurisdictionem temporalem gubernandam, donec
diffinitum foret in curia Romana, quis eorum, dictante

iustitia, pontificium obtineret. Itaque Theodericus, Hollandie

comes, propugnator sive tutor episcopatus existens, in castro,

quod Horst dicitur, cum tota curia sua manere disponens,

redditus episcopales ex imperiali precepto studiose colle-

git, sed, obstante consilio Ottonis, Gelrie comitis,

de partibus Transysalanis nichil omnino recepit, quoniam

omnia ulteriora fluminis Ysle sue vindicavit potestati.
Quapropter idem Theodericus, comes, adiunctis sibi robustis bel-
latoribus, tam ex Zelandia quam Hollandia, universum pa-
gum Velue potenter incendit magnamque predam multimo-
de facultatis secum asportavit. Nec mora, quin et Gelrie
comes, Otto, contractis pugilum immensis copiis, Hollandie
comitem usque montem Heymonis festinanter insecutus est,
quatenus raptam predam potenter excuteret, et, pro illata sibi contume-
lia, crudele bellum ageret. Et ecce, concurrentibus utrisque
partibus, cruentum bellum inhorruit, in quo stridor ba-
listarum, tinnitus gladiorum, fragor hastarum et hinnitus
equorum terribiliter invaluit. Demum, post utriusque partis
horrendum excidium, insperata victoria cedente Theoderico,
Otto, comes Gelrie, multis de suis captis ac pau-

lative diffugientibus, trans vadam in equo cursatili
retrocessit. Hiis itaque gestis, Wilhelmus, orientalis

Frisie comes, hac audita victoria gavisus, primo

venit ad Hollandiam, demum secessit ad Horst, ut

fratris sui visitaret presentiam: quem Theodericus, comes
Hollandie, frater eius, iussit extemplo per Henricum Gruus
apprehendi, ac in prisione castri strictissime

cathenari. Modico tamen dehinc elapso tempore,

iam dictus Wilhelmus, comes, disruptis claustris,

a captivitate clam exiens, spe protectionis, devenit

ad Ottonem, comitem Gelrie: a quo per dies

aliquot fuit detentus in contubernio magne leticie.

Novit enim idem Otto, comes, eundem Wilhelmum, comitem,

in terra sancta virum fuisse strennuum et illustrem; quapropter
dedit ei Adelheidem filiam suam, in uxorem; ex qua

genuit Florentium, patrem Wilhelmi, Romanorum regis,

Ottonem, Traiectensem pontificem, Wilhelmum, presidem, Adam,
abbatissam Rynsburgensem, et Ricardam, devotissimam mo-
nialem. Nuptiis vero magnifice celebratis Staurea,

sepedictus Wilhelmus gloriose receptus est in orientali Fri-

sia. Interea anno XCVIllo, Theodericus et Arnoldus, electi
pontifices, per sententiam diffinitivam Innocentii, pape, finem

litis habuerunt. Arnoldus enim, cui Otto, comes Gelrie,

adhesit, primo pontificium obtinens, XXXus consecratus est episcopus:
qui, post paucos dies in urbe Romana moriens, ibidem se-

pultus est. Demum dominus apostolicus dictum Theodericum, cui
comes Hollandie adhesit, XXXIum consecravit episcopum, monens,
ut continuo rediret ad populum sibi commissum. Theodericus igitur
episcopus, Traiecti venire disponens, Papie defunctus est

ac ibidem sepultus. Hii vero duo episcopi annis duobus et
mensibus tribus sederunt. Quibus quidem pontificibus ambarum
partium, sic, ut premittitur, defunctis, Otto, Gelrie, et Theodericus,
Hollandie, comites, eodem anno ab omni discordia, occasione
dictorum pontificum inter eos orta, in hunc modum sunt recon-
ciliati, ut Henricus, Ottonis comitis filius, duceret in uxorem
Adelheidim, Theoderici comitis filiam. Sed hii ambo, post
modicum temporis sine liberis defuncti, in Reynsberch

monasterio, luctuosis exequiis inhumati sunt. Ceterum

post dictorum duorum pontificum repentinum decessum

Otto, Gelrie, et Theodericus, Hollandie, comites supradictam universalem
ecclesiam Traiectensem, in quantum poterant, pro suis amicis persona-
liter sollicitabant; sed minime exauditi, quia universalis ecclesia

ipsa Theodericum de Aere, propositum sancti Servatii, Traiectensis
superioris, in episcopum elegit. Contra quem quidem episcopum prefati
comites conspiracionem validam inierunt, pro eo, quod idem

pontifex adversus Wilhelmum, comitem orientalis Fri-

sie supradictum, pridem movisset hostilem contencionem. Quapropter
Otto quidem, Gelrie comes, totam terram Transyselinam, propul-

sis officialibus episcopi, dicioni sue subiecit. Daventrienses

vero dominum suum episcopum penitus spernentes, Ottonem, comitem,
pro eorum domino et defensore receperunt, quorum civitatem

ipse comes suo satellitio communivit. Theodericus

autem, comes Hollandie, totam terram Cysyselinam depo-

pulans fixisque papilionibus Traiectum in gyrum

vallavit. Sed, ecce, prefatus comes Gelrie, comes

Otto, eo tempore ab Henrico, duce Brabancie, sub conductu

regis Ottonis 31 et Adulphi, archiepiscopi Coloniensis,

dolose captus est, cum ad eum in pace descendisset.

Quamobrem Theodericus, comes Hollandie, volens Ottonem,

comitem, socium suum, eruere de captivitate ducis, dis-

solvit obsidionem ab urbe Traiectensi, castrum Tyell

spoliavit et incendit, ac opidum ducis, quod Buscum

dicitur, circumdedit in manu forti: quod tandem, die VII
mensis Septembris, armipotenter intrans, Wilhelmumque,
fratrem ducis, Henricum de Busch, Henricum de

Kuyc cum plerisque nobilibus et militibus cepit, et

cum preda multimode suppellectilis ad Hollandiam

navigare decrevit. Henricus igitur, dux Brabancie,

precellens princeps dampnum sibi illatum egre fe-

rens, in ulcionem iniurie, manu valida tam suorum quam
aliorum principum, potentium, nobilium, interim ad auxilium
suum invocaverat: utpote Adulphi, Coloniensis archi-
episcopi, Hugonis, Leodiensis episcopi, ducis Limburgie, comitis
Flandrie, et aliorum quorundam comitum, quos de diversis
contraxerat partibus; eundem imperterritum comitem Theodericum, cum
suis sibi viriliter occursantem, apud Huesden festinan-

ter insecutus, bello aggreditur, captivavit et spolia

reaccepit. Nec mirum. Testati sunt enim, qui in presenti
certamine fuerunt, mirabile fuisse, quod tam valido excerci-
tui, tot principibus comes occurrere presumpsit, presertim
cum exercitus eius in unum adhuc minime convenisset.

Sed hoc discrimen provenit ei, tum ex pertinacis

animi minus circumspecta prudentia, tum animosa priorum
victoriarum fiducia; et in se profecto didicit, quod idem

Deus est, qui exaltat et humiliat. Preterea Theodericus,
episcopus, intendens tam Hollandiam quam Gelriam absque
defensoribus desolatas, coadunavit blandimentis

et donis electam militiam, cum qua festinanter

est ingressus Hollandiam

est ingressus Hollandiam, prope Mydrecht; ubi cuncta inva-

dendo, devastando, incendendo ad libitum voluntatis sue,

predam copiosam extemplo contraxit: quam, instante noctis

umbra, secum infra muros urbis Traiectensis abduxit. Cras-

tina dehinc die, orta luce, cum aurore iubar graminosam

terre superficiem stillicidio roris aspergeret, idem episcopus, de procerum
suorum consilio, pagum Velue, cum expedita militia intrans,

eam omnino depopulando et magnam pecuniam extorquendo,

exussit: Zutphaniam, obsidione cingens, cepit, obsides

ad libitum inde recepit et secum duxit. Et exinde Daventriam,

nemine se defendente, intrans, a fautoribus capti comitis

Ottonis et ditioribus civibus determinatis, maximam gazam acqui-

sivit. Tandem anno eodem Henricus, dux, Theodericus et Otto, comites,
reconciliantur. Sed, prout Leodiensis canit cronica, faciente Hugone
eorum episcopo, dux Brabancie libere remittit comitem Gelrie et inde-
bitam exactionem viro; ac, solutis a Theoderico duobus milibus ar-
genti, pro dampno illato, a captivitate solvuntur. Et depost

ambo brevi supervixerunt tempore. Nam Theodericus, comes, evolutis
3bus annis, moritur; cui, post multarum guerrarum discrimina,

successit germanus suus Wilhelmus, orientalis Frisie comes,

qui ipsius Ottonis, Gelrie comitis, filiam Adelheidim, ut prefertur,
habuit in uxorem. In cronicis autem Brabancie aliter invenitur, videlicet:
Quod anno Domini Mo CCo II, Henricus, dux, hos prepotentes comites
in bello captivavit, sed eodem anno eos dux a captivitate

relaxavit, ac sibi, per quosdam amicabiles internuntios hac

conditione reconsiliati sunt, ut Margaretam, ducis

filiam, elegantis forme puellam, Gerardus, comitis Gelrie

Ottonis filius, duceret sibi in uxorem. Post hec Henricus,

dux Brabancie, quod Leodienses cum eorum episcopo Hugone, Ottoni 4o,
imperatori, obedientiam subtraxerunt seque eidem submittere noluerunt,
assistente sibi Ottone, comite Gelrie, anno Domini 1212, Leodium
violenter cepit et intrans spoliavit, Tungrim incendit pro

magna parte et Hasbanie villas. Ex tenore, inquam, cuiusdam littere,
de datis anno Domini M ducentesimo 4ti, quam Otto, comes

Gelrie, ecclesie sancti Lamberti Leodensi exhibuisse asseritur,
deducitur: Quod ipse comes universum allodium in hominibus,
pratis, silvis, aquis, terris cultis et incultis, que possidebat a

Traiecto superiori usque Ruremunde, videlicet et Ruremunde,

Dirte, Glene et quicquid eis adiacet, ecclesie Leodiensi et

ipsius episcopo Hugoni suisque successoribus, pro salute anime sue
et predecessorum suorum, sub testimonio per manus liberorum
hominum cum ramo et cespite super altare reportans, in elemo

sinam contulit: et ab eodem episcopo Leodiensi prefatum allodium in
feodum recepit, et homagium et fidelitatem ei facit: quodque

eciam universi heredes comitis, sive filius sive filia, succes-

sive in posterum prefato modo ab episcopo Leodiensi, sese fidelita-
te et homagio ei astringentes, sunt recepturi. Et ipse

comes eiusque homines ecclesie Leodiensi et episcopo iuraverunt,
quod eos in tuitione iuris ui, toto eorum posse, fideliter

iuvabunt et modis omnibus semper assistent. Similiter episcopus

et ecclesia Leodiensis cum hominibus suis, duce de Lymporch,

de Namur et de Loys, comitibus, et cum aliis multis hominibus

de familia ecclesie Leodiensis, comitem Gelrie et suos asse

curaverunt eisque iuraverunt, quod eos in eorum iure iuvabunt

et eis semper contra quoscunque assistent. Porro ipsius comitis

Ottonis temporibus, Alardus, comes de Novimagio, et uxor eius

Uda hospitale sive domum ordinis sancti Iohannis Ierosolimitani

apud Novimagium, in fundo habitacionis eorum, propriis sumptibus

et laboribus construxerunt ac de bonis suis, que ipsorum fuerunt

in Heze, Ewyck, Weichen, Wosyke et locis aliis, eidem

hospitali sive domui iuste contulerunt. Quamquidem fundacionem

et dotacionem, cum dictis bonis collatis et conferendis, Henricus 6us,
Romanorum imperator et Sicilie rex antedictus, ad ipsius comitis A-

lardi et Ude, eius coniugis, instanciam, in specialem maiestatis sue protectio-
nem recipiens, anno Domini Mo Co XCVIo, indictione XV, XIII Kalendas
Novembris, auctoritate cesarea confirmavit, uti in litera solempni de-
super habita et apud dictam domum sancti lohannis Novimagensis
conservata, lucidius intuetur. Que vero domus Novimagensis postmodum
per quendam dicti ordinis lacobum, episcopum Sudensem, in pluribus bonis,
redditibus et edificiis reperitur decorata. Consuevit enim

pristinis temporibus imperium Novimagense a prefato Alardo et

aliis, tunc comitibus appellatis, auctoritate imperiali gubernari,

quod nunc a borchgraviis, per principes Gelrie constitutis, so-

litum est gubernari. Hic itaque Otto, comes, princeps fuit

imperterritus, in omni tempore vite sue bellicosus; quapropter

principibus omnibus acceptus, ac in curiis imperatorum

multum famosus: unde a munificis principibus dona-

tionem Velue sua probitate obtinuit, eamque comitatui Gelrie
adiecit. Necnon et multa alia predia atque possessiones
largas filio suo Gerardo hereditarie possidendas re-

liquit. Demum postquam ipse comes Otto Gelrie et
Zutphanie comitatibus XXXII annis, ab obitu fratris sui, co-
mitis Gerardi, digne et laudabiliter prefuisset, anno Domini
Mo CCo Ilo, tempore Philippi et Ottonis, Romanorum regum, vita
exemptus, in monasterio Campensi, apud patrem suum, co-
mitem Henricum, honorifice extitit tumulatus.

Gerardus IITus, comes Gelrie et Zutphanie,

anno Domini Mo CCo Ilo, post Ottonis patris sui

obitum, ad ipsorum comitatuum accessit honorem. Huic
quidem comiti fuit uxor Margareta, filia Henrici, ducis
Brabancie, de qua genuit Ottonem IV, comitem, et Henricum,
Leodiensis ecclesie pontificem. Hic enim Gerardus, comes,
princeps bellicosus et devotus, a primeve iuventutis sue
tempore, pro terrarum suarum defensione magis adamavit
rigorem ferri, quam nitorem auri. Sed patris sui Ottonis
dispendiosa vexatio dedit tandem auditui suo intel-

lectum, adeo quod primo militie sue tempore armorum
strennuitatem ac morum suorum ingenuitatem, quibus inter
ceteros primates excellenter viguerat, non mundo sed Deo

et ecclesie fideliter et devote exhibere studuit. Ipsius

namque Gerardi, comitis, genitrix Ricarda, anno XXo,
solempne monasterium monialium, ordinis Cisterciensis,

in Ruremunda, per Engelbertum de Monte, archi-

episcopum Coloniensem, anno XXIIIlo consecratum, magnifice a
fundamentis erexit et dotavit; cuius ipsa Ricarda

prima facta fuit abbatissa. Et cum eidem monasterio VI prefuisset
annis, post ipsius Gerardi filii sui obitum, anno XXXIo

in choro meridiali eilusdem monasterii sepelitur. Quodque eciam
monasterium civitati Ruremundensi dedit originem, que ante

hec tempora usque ad Ottonem, filium Gerardi, comitis, vil-

la esse consueverat. Dictus eciam comes, excercende devotionis

sue causa, in monasterio Campensi magnam edificari

fecit domum, adhuc inibi existentem: in qua ipse cum electa

sua militia, singulis annis dies quadragesimales, ut

fertur, in Domino celebrare solebat. Interea anno Domini

Mo CCo Illo, defuncto Theoderico de Aere, episcopo Traiectensi
antefato, Gerardus, comes Gelrie, et Wilhelmus, comes Hol-

landie, frater Theoderici, comitis defuncti, qui ipsius comitis

Gerardi sororem habuit in uxorem, ad electionem novi pasto-

ris, cum maximo apparatu convenerunt in Traiectum; addu-

centes secum Adulphum, archiepiscopum Coloniensem, Ottonem
Monasteriensem et Gerardum Osnaburgensem, episcopos, et in maximo
numero nobiles et proceres. Quorum principum piis precibus generalis
ecclesia Traiectensis Ottonem, primum prepositum Xanctensem, fratrem
ipsius comitis Gelrie Gerardi, eligebat in pontificem.

Hic Otto, iuvenis bone spei, diaconus ordinatus, X VIII

annos tantum habens, corpore longus et formosus, facie

pulcherrimus, conversacioni et moribus compositus, qui

propter eius virtutes et merita ab omnibus amabatur, duobus

annis et dimidio prefuit ecclesie in multa pace; et

cum Romam super minoris etatis dispensatione ire disponeret,
gravis eum febris in Voerthusen, prope Altinis, invasit

et debitum carnis, proch dolor, adimplevit. Corpusque

eius devectum est Traiectum, et in ecclesia maiori, honore
congruo, sepultum. Ipse eciam Otto, episcopus, fratri suo Gerardo,
comiti Gelrie, contulit in feodum decimas de novalibus

in Velua, que omnes prius ad episcopum Traiectensem pertine-
bant, sub conditione: Ut comes et sui heredes nunquam

manum mitterent in decimas ab ecclesiis possessas. Hanc
conditionem idem comes, pro se et suis heredibus, in generali
capitulo Traiectensi iuravit perpetuo observare. Sepulto

namque, ut supra dictum est, Ottone, episcopo, prelibati comites,
Gerardus et Wilhelmus, in exequiis ipsius presentes,

obtinuerunt in generali capitulo, supplicacionibus assiduis,

ut Otto de Lippia, prepositus Traiectinus, filius sororis

Theoderici de Hollandia, episcopi supranominati, episcopus concorditer
est electus. Istis nunc diebus, videlicet anno Domini Mo CCo Xo,
predicata est crux contra Albienses, quorum error brevi tempore
invaluit et infecit mille civitates per Alamanniam et Franciam.
Annoque sequenti et ascenderunt contra o eos de Alaman-

nia Lupoldus, dux Austrie, Engelbertus, tunc pre-

positus, postea archiepiscopus Coloniensis, et frater eius Adulphus
Montensis et Wilhelmus Iuliacensis comites, et multi

alii nobiles. Similiter actum est in Francia, in Pictavia,

Normannia et aliis multis partibus. Predicator autem

crucis fuit Arnoldus, abbas Cisterciensis, postea archi-

episcopus Narbonensis, de mandato domini et episcopi Portuensis,
cardinalis legatus missus contra Albienses. Et venientes ad civi-
tatem magnam, que Biders dicitur, obsidebant illam. In quorum exercitu
heretici, mingentes super volumen sancti evangelii, proiicientes
idem de muro contra Christianos, clamantes: Ecce, miseri, lex
vestra multaque convicia et inproperia facientes et dicentes.
Quidam vero satellites de excercitu Christianorum, zelo fidei
accensi, similes leonibus, scalis appositis, muros ascenderunt,
hereticisque divinitus territis et declinantibus, predicti Christiani
satellites portas et civitatem obtinuerunt. Ibi vero plus

quam centum milia hominum interfecta sunt, boni cum malis,

ne post eorum recessum ad perfidiam redirent; nam Deus novit,
qui sunt eius. Expost anno Xlo obtinuerunt aliam mag-

nam civitatem apud Tholosam, que Vallis dicitur; et populus,
promittens se velle ad fidem, ad veniam susceptus est:
quadringenti autem et quinquaginta, in sua pertinacia

obstinati, combusti et patibulis suspensi sunt. Sicque eciam

in pluribus civitatibus actum est. Tholosani autem artati promi-
serunt omnem satisfactionem: sed, ut postea patuit, in dolo
perseveraverunt. Albienses autem anno XIlo regem quendam pa-
ganum in auxilium sibi invocabant, qui cum incredibili multitudine
armatorum venit, ut totam Europam se posse obtinere

speraret. Sed eodem anno XlIlo, 17 Augusti, de excercitu

suo occisi sunt LX milia pugnatorum. Ipse vero

in Sebiliam se transferens ex dolore mortuus est. Et

sic, gratia Dei, ecclesias, civitates obtinentes, ad veram Christi
fidem salubriter reduxerunt. Huiusmodi, inquam, temporibus, Otto
de Lippia, episcopus Traiectensis supradictus, anno XXIlIo, de
Iherosolimitana expeditione cum Fredrico 20, Romanorum
imperatore, reversus, terram suam per fratrem suum Hermannum bene
pacatam invenit. Nichilominus tamen maximis discordiis ad-
versus Gerardum, comitem Gelrie, promotorem suum, se involvit.
Gerardus namque comes plures quondam vasallos habuit in terra
Zelandie, qui per villicos episcopi graviter exactionati

sunt, adeo, quod bonis temporalibus multum inopes effecti sunt;
quapropter idem comes homines episcopatus apud theolonium
Lobeeck arrestari fecit, et viceversa depauperabat.

Quam guerram Engelbertus, archiepiscopus Coloniensis, pro tunc
sedavit. Aliis tamen discordiarum sementibus inter comitem

et episcopum denuo emergentibus, comes cum militaribus et

cum incolis Zelandie, contra dictum iam pontificem

conspiravit. Episcopus autem, auxilio Theoderici de

Ysenburch, Monasteriensis episcopi, ac Hermanni, fratris sui
predicti, copiosum congregavit exercitum, ut vicinas villas
comitatus Gelrie potenter incenderet et rebelle volgus

de terra Zelandie victoriose compesceret. Econtra iam

dictus populus, eodem auxiliante Gerardo, comite, penes

Arkele congregatus in aggere, decrevit omnibus

modis episcopo resistere. Sed episcopus in fremitu hos-

tes viriliter aggressus, quosdam occidit, plures

cepit et omnes alios cum victoria profugavit. Cuius

militie fuerunt capitales duo, Hermannus de Voerst

et Theodericus de Buchorst, qui primitivam suscitaverunt
rebellionem ac universum Zallandie populum ad illicitam
conspirationem suscitaverunt. Horum igitur duo castra

Voerst et Buchorst strennue impugnavit et favillatenus
inflammavit. Illos vero et ceteros sibi contrarios in pecuniam, pro
sua voluntate, punivit. Comes quidem Gelrie, pro vic-

toria pontificis indignatus estate sequenti Walramum,

ducem Lymburgensem, ac Henricum, comitem Zeynensem, cum duobus
milibus militum in ipsius auxilium invitavit; et Florentium,
iuvenem Hollandie comitem, nepotem suum, sibi complacare conqui-
sivit, qui continuo Lakam ascendit cum infinito navi-

gio, et episcopalem domum, cum villa Gheyn, hostili confla-
gravit incendio. Econtra dictus episcopus, auxilio Gerardi,
Bremensis archiepiscopi, fratris sui, Theoderici, Monasteriensis
episcopi, propinqui sui, ac Hermanni de Lippia, germani sui,
mille equites aggregavit et adversus antedictos principes
intrepide bellum instaurare decrevit. Sed, ecce,

Conradus, Portuensis episcopus et apostolice sedis legatus,

ex insperato venit ad locum certaminis, suspendens iam
inchoatum prelium, et de consensu partis utriusque tale pro-
mens arbitrium: Quatenus comes Gelrie advocatiam de

Buchorst per Zallandiam beato Martino traderet, et episcopus
eidem allodium Elistense Montisque Odilie, excepta prepo-
situra, et vasallos acceptos, in feodum restitueret; comes

insuper Hollandie pro ministerialibus suis octingentas

libras haberet, ac eosdem ecclesie Traiectensi, manumissione

facta, libere resignaret. Et sic omnis controversie discordia

inter dictos principes placabiliter est sopita. Item quere

in precedenti IIlo folio tali signo * unum passum, qui incipit: Porro ipsius
comitis et legati, usque: Hic itaque Otto, in isto loco presenti. Deinde
anno XXV, tempore Gerardi, comitis, commissum est civile

bellum inter Egbertum, prefectum Groningie, et Rodolphum,
castellanum Coevordie. Quapropter Otto, episcopus Traiec-

tensis, manu forti Groninghiam perrexit et pacificas

treugas, sub indictione mortis, ab utraque parte observari

precepit. Sed Rodolphus, recedente episcopo, rebellare

non timuit, infectisque treugis castrum Egberti des-

truens et Groninghiam potenter introiens, Egbertum

ad Frisiam effugavit. Idcirco anno XXVIlo, Otto, episcopus,

electis undique bellatoribus convocatis, eundem Rodolphum,
Coevordie castellanum, a civitate sua Groninghie

propellere et castrum suum Coevordie potenter evertere

proposuit. Unde Gerardus, comes Gelrie, iure fidelitatis

ab episcopo requisitus, sibi auxilium prestare non distulit intrepidus.
Nam confestim, coadunata copiosa turba plebis ac mi-

litie, in terris Trentonie episcopo personaliter venit in adiu-

torium. Consimiliter Florentius, comes Hollandie, robustam
militiam eidem destinavit. Theodericus de Clivis et

Balduwinus de Benthem, comites, sibi prestiterunt

manuale subsidium. Henricus, archiepiscopus Coloniensis, et
Ludolphus, episcopus Monasteriensis, eciam episcopo adop-

tatum auxilium transmiserunt. In quibus omnibus pulcher
exercitus apud Annent congregatus est: ubi episcopus,

fixis castris, per diurnum cum antedictis principibus
plerumque gavisus est; qui, dictante principum sententia,
Rodolphum a bonis suis ibidem proscripsit ac omnibus
adiutoribus suis indulgentiam et remissionem peccatorum predi-
cavit. Rodolphus vero perpendens episcopi magnipotentiam
non posse resistere, aufugit a civitate Groninghie

ad castrum suum Coevordie, premeditans quod latissima
palude situata foret in medium. Alterna vero die,

in festo Pantaleonis martyris cum emicantibus radiis iubar
aurore accresceret, Rodolphus, comes de Ghoere,

beati Martini vexillifer, cum episcopo, comite Gelrie, et aliis
antecessit principibus et armigeris: quem totus exercitus letus
et quasi de victoria certus, diffuse et inordinate, cum diversis
armaturis bellicis est subsecutus. Sed, heu, acerrimi
bellatores ac pugiles episcopalis exercitus contra hostes
primam gubernantes aciem, armorum sarcina pregravati, pau-
latim in ipsis paludibus fetidis et mortuis, proch dolor,

vivi submersi sunt; qui non solum a Trentonibus verum
eciam a mulieribus, misero mortis genere, crudeliter interempti
sunt. Inter quos eciam bonus Bernardus de Horstmar,

vir nobilis, a iuventute propter virtutes suas famosus,

apud proprium imperatorem et regem Anglie acceptissimus,
vita extinctus est. Ceteri quidem plerumque sauciati,

per repentinam fugam, ab hostibus vix elapsi sunt. Rodol-

phus autem, cum quibusdam equitibus tota nocte fugitivos inse-
cutus, victualium apprehendit magnam partem et cum multis cap-
tivis reversus est ad Coevordiam: ubi, Deo permittente, Gerardus,
comes Gelrie, graviter volneratus, cum Balduwino, comite

de Benthem, Ghiselberto, domino Amstelrelandie, et

quam pluribus aliis ad captivitatem ductus est. Otto vero
episcopus in palustri loco captus, ibidem per diversa tormentorum
genera dire martirisatus est; nam felliti carnifices coro-

nam suam cum cruenta carne gladiis acutissimis abraserunt:
quem demum, post opprobria multa, in locis immundissimis concul-
carunt. Ceciderunt autem de populo in ipso conflictu

cum episcopo suffocati, submersi et interfecti amplius quam
quadringenti milites multique alii nobiles armigeri

et bellatores egregii. Occiso igitur Ottone episcopo, Florentius,
Hollandie comes, cum ceteris principalibus ecclesie vasallis,
Traiectum advenit, qui pro suo consanguineo, Padeburnensis
ecclesie pontifice, filio comitis de Oldenburch, supplica-

torias preces fudit. Cum autem universale capitulum delibera-
tionem super hoc caperet, ut devotas instantias eiusdem

comitis admitteret, ecce, comes Gelrie Gerardus et

Ghiselbertus, dominus Amstelrelandie, letaliter volnerati

et per breves inducias a captivitate dimissi, decumben-

tes in culcitris, delati sunt in capitulum, qui exorando

flagitabant ab ecclesia sue redempcionis auxilium et dicti

Willibrandi ad ipsam ecclesiam promotionem. Quibus visis
universus clerus amare lacrimatus est, et dolor populi de nece
pontificis renovatus est. Quamobrem idem episcopus Padeburnensis, tanquam
ydoneus vindex, postulatus est episcopus: vir constans, audax

et ingenuus, quem Gregorius [Xus de Padeburnensi transtulit

et, cum apostolica benedictione, Traiectum adiecit. Hic vero novus
pontifex, in Traiecto pro tribunali sedens, dictante sententia princi-
pum, principalium vasallorum, comitem Gelrie, dominum Amstelre-
landie, cum ceteris captivis, a captivitate Rodolphi, castel-

lani Coevordensis, absolutos esse iudicavit, quoniam idem castel-
lanus, tanquam proscriptus grassator et exlex, suum verum dominum
indigna morte pridem occiderat. Anno vero sequenti Rodolphus

de Coevorden, cum Henrico de Ravensdorp, obtentis

quindecim dierum treugis, adiit castellum Hardenburch,

et de composicione pacis cum episcopo Willibrando tractare

cepit. Sed castrenses eos, contra voluntatem episcopi, ce-

perunt et rotatos in stipitibus exaltarunt. Exinde ipse

episcopus Coevordenses et Trentones subiugavit et tribus

milibus marcarum gravium ab eis pro expensis acceptis, ve-

niam tribuit. Et pro emenda occisorum et submersorum a

Rodolpbo et suis complicibus claustrum sanctarum monialium in
Swartenwater a Drentonibus et Coevordensibus est funda-

tum et dotatum. Porro anno Domini XXVo, Engelbertus,
archiepiscopus Coloniensis, de Monte et Gelris genitus, propter
nimiam correctionem, quam de servanda pace in tiran-

nos exercuerat, a Fredrico, comite de Ysenburch, fratre

quidem Adolphi 51, ultimi comitis de Altena et primi Markensis,

ad suggestionem uxoris sue, per famulum suum Rydenkatem,

VIlo Ydus Novembris, in festo sancti Willibrordi ad-

vesperascente ieiunus, prope Gevelsberch, XLVII vol-

neribus confossus, martyrio, ut legatus pape Conradus, Portuensis
episcopus, predixerat, fuit coronatus. Quo facto idem Fredricus, comes,
actor mali, a papa Honorio eiusque legato predicto et rege
Romanorum Henrico excommunicatus et bannitus, veluti Caynus vagus
et profugus, mundum discurrens, nusquam acceptus neque tutus;

et similiter omnes eius complices. Tandem per amicos Engelberti inse-
cutus, in diocesi Leodiensi per quendam Balduwinum de Genepe
capitur, ac Gerardo, comiti Gelrie, qui erat advocatus ecclesie
Coloniensis, presentatur; Colonieque ductus per eum morti adiudica-
tus, eodem anniversarii die, quo archiepiscopum peremerat, ex-

tra portam sancti Severini, tanquam vilis latro, rotatur

et penditur; ubi adhuc perpetuam rei memoriam columpna

lapidea conspicitur, nutrice sua sub rota stante et cla-

mante: Hec sunt intestina mea, a corvis devoranda.

Tale enim sompnium vidit inpregnata. Episcopus autem infinitis mira-
culis, sed post vindictam nullis, choruscavit. Insuper

dicti comitis Fredrici castrum Ysenburch, quod inexpugnabile
videbatur, per Henricum, archiepiscopum Coloniensem, in ulcionem
predecessoris sui Engelberti, obsidetur, expugnatur et so-

letinus destituitur. Tandem dicti comitis Fredrici iudicati

fratres, Theodericus Monasteriensis, et Bruno Osnaburgensis,
ecclesiarum episcopi, apud papam Honorium fuerunt accusati et citati
eo, quod contra pontificem Engelbertum, cum comitibus de Tekelen-
burch et Swalenburch, nunc de Lippia dictis, conspiras-

sent; fuerantque propterea ab eorum ecclesiis privati et expulsi.

Quo tamen in exilio mortui sunt, penitus ignoratur. Consequenter

vero papa Honorius contra predictos de Tekelenborch et

Swalenborch, comites, et universos, qui contra conspirationem quondam
Engelbertum fecerant, crucem decrevit. Et mediante Ludolpho

de Holte, episcopo Monasteriensi, in locum Theoderici episcopi predicti
constituto, predicavit, totumque imperium et presertim Henricum, ducem
Brabancie, Adulphum de Monte, ipsius archiepiscopi germanum, Gerardum
Gelrie, eorum nepotem, Gerardum, Iuliaci, et Gwidonem, Flandrie
Hollandieque comites, atque universos archiepiscopos et episcopos

de Alamania, principes et nobiles, militares, populares

et burgenses in vindictam prefati Engelberti occisi, inci-

tavit; qui terras prefatorum comitum in villis, silvis,

munitionibus, fortaliciis, arboribus et omnibus, in quibus

devastare potuerunt, funditus deleverunt, destruxerunt,

et annichilaverunt. Et in hiis terris penitus nil nisi castrum

solummodo Tekelenborch et Swalenborch permanserunt:

que tam diu obsederunt, quousque ipsi comites sub gratia

se captos reddiderunt, de occisione ipsius archiepiscopi

se solempniter excusantes. Sed, quod contra eum conspira-

tionem fecerant, duo claustra fundaverunt



[88]

et se ipsos inclaustraverunt. Eorum tamen posteritas, prout

prius, postmodum in altum non surrexit, cum pauca filiis

eorum relicta sunt de ipsorum dominiis. Hec vero de

Engelberto ex cronicis Treverensium et Monasteriensium et
Markensium collecta, in cronicis Coloniensibus lacius sunt conscripta.
Prefati eciam Gerardi, comitis, temporibus, videlicet anno XXVIllo,
abbas et conventus insule beate Marie virginis curtem suam in
Zenwenden, prope Tyelam, ad construendum ibidem monasterium sanctarum
monialium ordinis Premonstratensis resignarunt: quod eodem anno
per nobilem matronam dominam de Smythusen inceptum

est, et anno sequenti per Willibrandum, episcopum Traiectensem,
consecratum existit. Ipse autem Gerardus comes emit a Con-

rado, abbate, et capitulo sancti Vincentii in Oesbroec, ordinis

sancti Benedicti, prope Traiectum, omnia bona, que habebant in

villa de Ghent, Bethue: quam vendicionem Henricus,

rex in Almania, supradictus confirmavit. Que quidem bona per
Ottonem, filium suum, comitem succedentem, ad monasterium Vallis
Comitis, per eum fundatum, sunt collecta. Denique anno XXIXo,

in crastino sanctarum XI milium Virginum, Gerardus, precellens comes
Gelrie et Zutphanie, postquam patrie sue magnifice XXVII

annis prefuisset, carne exutus, tempore Fredrici secundi, patris

dicti Henrici regis, spiritum Deo commendans, in monasterio

suo Ruremundensi, per Richardim suam genitricem ipsius

ope fundato, honorifice tumulatur. Margareta ipsius

Gerardi, comitis, conthoralis apud eundem comitem in mau-

seolo excelso, ymaginibus ipsorum lapideis suprapositis,

anno XXXIo, 5 die mensis Maii, luctuose inhumatur.

Otto 4us, comes Gelrie et Zutphanie, princeps

strennuus et magnificus, anno Domini Mo CCo XXIXo,

tempore Fredrici secundi, post genitoris sui Gerardi, comitis, obitum,
ipsorum comitatuum assecutus fuit principatum. Hic Otto, dictus
comes cum corvo pede, moribus pius fuit ac virtuosus,

in elemosinis largus, in bellis victoriosus; patriam suam in

multis reformavit et dilatavit: nam Ruremundis, Arn-

hem, Hardewyck, Goch, Bomell et Wagheriynghen

primus in civitates commutans, muris cingi licentiavit, ac iuribus

et privilegiis civilibus munifice libertavit. Insignemque

urbem Novimagensem cum eius imperio, ut infra patebit, suo

adiecit dominio. Constat Ottonem, comitem, successu temporis,
binas habuisse conthorales: primo Margaretam, filiam

Theoderici, comitis Clivensis; pro cuius dote ipsi Ottoni, comiti, per
eundem Theodericum X milia marcarum fuerunt assignata. Cum qua
quidem Margareta comes Otto solempnissimum monasterium sanctarum
monialium Vallis Comitis, prope Goch, ordinis Cisterciensis, fundavit,
quod magnis prediis et possessionibus largiflue dotavit.

Ipsa vero Margareta de Clivis, anno Llo, X die mensis

Septembris, sine liberis defuncta et in ipso monasterio sepulta,
comes Otto Philippam, filiam comitis Sancti Pauli, sive de

Sympoll, sortitus est in uxorem: de qua genuit Reynaldum

primum, comitem succedentem, et Ermegardim, nuptam Theoderico,
comitis Clivensis Theoderici primogenito; quod quidem coniugium
Henricus, Lotharingie et Brabancie dux, inter ipsos

comites Gelrie et de Clivis, arbiter comitis, ab utraque

parte ad hoc electus, tractavit, ipsis vero coniugibus adhuc

pueris et in annis innubilibus existentibus. Ex quibus vero,
Theoderico post obitum patris sui Theoderici in comitem Clivensem
promoto, et conthorali sua, Ottonis comitis filia, pro-

cessit Otto, comes Clivensis: de cuius proximiore sanguine,
secundum veram lineationem, uti superius deductum existit,
Arnoldus, dux Gelrie, dinoscitur descendisse. Prefa-

ti namque Ottonis, comitis Gelrie, vasalli fuerunt et feo-

dales, dominus de Borne et comes Lossensis. Nam Goswinus,
dominus de Borne, anno XXXIIlo, dominium suum de Borne, cum
omnibus attinentiis suis, ab ipso Ottone, comite, in feodum
accepit, ita quod dictus Goswinus comiti Gelrie contra

universos, dempto comite Lossensi, cum suis heredibus

debeat servire. Ac Arnoldus, comes Lossensis et de Thyneo, anno
LIIlo, recepit ab ipso Ottone, comite, suo consanguineo, in
feodum castrum de Stochem et villam Dyhem,

cum pertinentiis et attinentiis suis, ab ipso Ottone suisque
heredibus possidendam. De quo quidem feodo eidem comiti
prestitit homagium. Sub huius quidem Ottonis, comitis

Gelrie, principatus initio, Novimagenses primo inceperunt

uti et gaudere privilegiis imperialibus ad instar regalis

civitatis Aquensis, eis per dive memorie Henricum septimum,
Romanorum regem, lantgravium Thurynghie, filium sancte
Elisabet, anno Mo CCo XXXo, gratiose concessis, et
postmodum per suos in Romano imperio successores, ut

superius clare deductum existit, auctoritate cesarea, lar-

giflue confirmatis, renovatis et ampliatis. Deinde anno

Domini Mo CCo XXXIIIlo, predicata fuit crux contra Statin-

ghos, eo, quod ad ritum paganismum redierunt. Unde

Henricus, dux Brabancie, Florentius, comes Hollandie, et Theodericus,
comes Clivensis, de mandato Gregorii, pape IX, cum magno

exercitu perrexerunt Statinghen, Bremensis diocesis, et, habita

victoria de eisdem, infinitam multitudinem virorum, mulierum et puerorum
occiderunt. Depost anno eodem idem Florentius 4us, comes

Hollandie XIIIus, pater Wilhelmi, Romanorum regis, per comitem
Claremontensem, in quodam tyrocinio crudeliter interemptus

est. Theodericus vero, comes Clivensis predictus, ob vindictam cognati
sui Florentii, comitis Hollandie, comitem Claremontensem, cum
Theutonicis, in predicto tirocinio immediate occidit. Suc-

cedentibus eciam temporibus, videlicet Mo CCo Llo, maxima multitudo pastorum,
ex diversis regionibus congregata, sub titulo crucis, currunt
Ierosolimam, volentes ferre subsidium terre sancte. Sed per quosdam
flagitiosos viros ad tantam perniciem deducti sunt, ut

in multis partibus Gallie civitates et populos invadere et destruere
conarentur. Sed tandem, auctore Deo, in diversis locis citissime
perierunt. Eiusmodi siquidem temporibus Fredricus 2us, imperator
antedictus, ab Honorio, papa, dudum excommunicatus, per Innocentium
4tum ab imperiali dignitate destitutus est; et Henricus 7us

predictus, per officiales imperii, Romanorum rex est electus.

Sed idem Henricus paucos supervixit annos: quapropter

idem Innocentius, de consilio generali, Petrum de Caputiis,

ad velum aureum circa sancti Georgii diaconum car-

dinalem, legavit in Germaniam, monens, ut officiales

iterato regiam celebrarent electionem. Electores itaque

convenientes apud pagum Worynge, Coloniensis

diocesis, anno XLVIIlo, Wilhelmum, comitem Hollandie,

vicesimum primum annum etatis sue agentem, iuvenem stren-

num et in omni disposicione corporis sui collaudandum, ipsius
Ottonis, comitis Gelrie, consanguineum, in Romanorum regem
concorditer elegerunt. Quem Bohemorum rex, iuxta regulas

militaris ordinis, in ecclesia Coloniensi, sub summa missa,

per dictum legatum celebrata, in omnium officialium et aliorum
principum imperii in magna multitudine congregatorum, presentia,
solempniter in militem creavit. Hiis itaque peractis, 3 die

sequenti, tubicinatum est castra tollere et regiam civitatem Aquensem,
huiusmodi electionem non consentientem sed partibus antedicti Fredrici
depositi adhuc faventem, obsidione cingere. Nec mora. Inde idem
electus cum universa ista principum, tam spiritualium quam secularium,
multitudine, in quorum comitatu dictus egregius comes Otto

ipsius electi erat director, papiliones in girum erexit,

civitatem undique obsidione cingens. Tandem per ingeniosos

viros decretum est, ut populare volgus vallum procere celsi-

tudinis extrueret et urbem in modum aggeris undique cin-

geret; et quod civitas, in convallibus montium sita, pluribus aquis
plurimis sulphureis est irrigua multisque fontibus

limpidissimis superhabunde fluida, ideoque semper

inundans, aqua nullibi habens defluentem meatum, adeoque bre-

viter incepit exuberare, ut nullus civium absque navigio

propriam domum commode posset exire. Hoc ergo gravi dispendio
burgenses afflicti, promiserunt electo regi portas urbis absque
rebellione patefacere, et eundem pro vero domino suscipere, ut circum-
septum vallum infringi preciperet, ac inundantem aquam consue-

to meatu manare permitteret. Igitur post sex septimanas ipsius
obsidionis infracto vallo, electus ultima die mensis Octo-

bris, urbem ingressus, eam in deditionem accepit. Postera

vero die, que est Omnium Sanctorum, festiva solempnitate universe mul-
titudinis prelatorum et principum ad basilicam beate Marie virginis
deductus, secundum ritum antique consuetudinis, in Romanorum regem
solempniter fuit coronatus. Post hec autem circumstantes

principes, adorantes maiestatem regiam, acclamaverunt

ipsi salutem, laudem et gloriam: accedentesque singulatim pri-

mates ad regale solium, prestiterunt ei debite fidelitatis

omagium. Rursum antedicte obsidionis urbis Aquensis ipse

tunc Wilhelmus, in Romanorum regem electus, attente considerans

in menteque revolvens, dictum carissimum consanguineum suum, Ot-
tonem, nobilem comitem Gelrie, sacrosancte Romane ecclesie et sue
regie maiestati, uti desuper confecte testantur litere, per omnia
vernaculum reddidisse obsequiosum et fautorem devotis-

simum: idcirco ex maiestatis sue regie gratia speciali, in recompen-
sacionem et remuneracionem sui fidelis servitii, de princi-

pum suorum consilio, imperiale castrum Novimagense,

cum omnibus suis attinentiis, opidis, villis, nemoribus,

aquarum decursibus, piscationibus, pratis, agris cultis et incultis,
vasallis, ministerialibus, servis, manumissis ac omnibus iuribus,
eidem castro attinentibus, pro sedecim milibus marcarum puri et
legalis argenti ac omnibus expensis, si que contingunt fieri

in castro vel opido qualitercumque muniendis vel edificiis

ibidem construendis, legitima computacione de hiis facta, predictis
sedecim milibus marcarum superadditis, eidem comiti Ottoni et
suis heredibus obligavit: ac eisdem eandem pecuniam

in feodum favorabiliter concessit, ab ipso rege et suis pos-

teris habendam, donec eidem comiti vel suis heredibus integra-
liter fuerit persoluta: proventibus vero et fructibus omnibus ipsius
castri, quos idem rex ex dono sibi et suis heredibus contulit,

in sortem non computandis. Theolonium insuper de Lobeke, cum
omnibus bonis feodalibus sive aliis, que ibidem idem comes et
sui antecessores, usque ad tempora ista possederunt, sibi libere et
quiete, sicut ipsa comes idem hactenus possedit, concessit
possidenda. Demum Nuyssye ipse rex deveniens,

per regale celsitudinis sue scriptum, universis vasallis, ministeria-
libus, castellanis et ceteris hominibus de Novimagio, fidelibus
suis, mandavit, quatenus dicto Ottoni, comiti, castrum de Novi-
magio assignarent sibique de omnibus iuribus ibidem, eius ex
parte, tanquam ipsi regi, deinceps responderent et intenderent.
Premisso namque modo imperium Novimagense, hucusque auctoritate
regum et imperatorum Romanorum gubernari solitum, ad

principum Gelrie accessit postestatem, pariter et dominium. Cuius
tamen nudum castrum predictum, ut superius die 30 patet de Otto-
ne, a Frederico primo Gelrie principibus ad procurandum sive re-
gendum perpetuo erat collatum. Hec omnia de Novimagio
preenarrata, ex regiis literis dicto Ottoni, comiti, per ipsum
Wilhelmum, regem, successive concessis, sunt collecta. Amplius
illis in diebus, castellanus castri Weerde, prope Renum,

novo regi factus rebellis, omagium ei facere renuit;

quapropter idem rex, cum dicto Ottone, comite, ceterisque principi-
bus, castrum ipsum obsidione cinxit, quod amplius quam per
annum fortiter imp impugnavit. Castrenses sibi viriliter resistentes
tandem, defectu victualium, salvis rebus et corporibus, castrum
tradiderunt. In hac vero obsidione ac demum Nuys-

sie, idem Wilhelmus literas, quas prius dicto Ottoni in

castrum ante Aquisgranum, ut in regem electus, concesserat, nunc ut
rex coronatus, fortius renovaverat. Posteris, inquam,

temporibus, videlicet anno LIIIIo LIIIIo, de mense Iunii, dictus
Wilhelmus rex, Novimagii in magna solempnitate constitutus,
denuo attendens, quod nobilis Otto, comes Gelrie, dilectus

fidelis et consanguineus suus, serenitati sue diu serviverit

et nunc contra comitem Andegavensem, ducem Lotharinghie
existentem, qui fines imperii hostiliter aggressus, sibi cum armatis
honorifice et potenter servire promisit, ut idem comes, ad

fortius serviendum sibi et imperio valeat preparare, in recompensationem
laborum et expensarum, quas fecit hactenus et faciet in ex-
pedicione predicta, quinque milia marcarum argenti

sibi promisit et addidit illi debito, quo ei tenebatur, et

pro quo castrum Novimagii olim sibi duxerat obligandum: volens
ut ipsum castrum tam diu teneat obligatum, quam diu de primo
debito, prout in suis literis inde confectis plenius continetur, et

de predictis quinque milibus marcarum sibi fuerit plenarie
satisfactum: ita, quod fructus de quinque milibus marcarum pro-
venientes, in sortem predicto comiti minime computentur, pro o,
quod ipse rex, in necessitate imperii, dicta quinque milia marcarum
sibi duxit promittenda, et priori debito addenda, ut

superius est expressum. Memorato demum Wilhelmo, rege, anno
LV, regni sui 70, die mense Februarii a ferocibus Friso-

nibus apud Stauriam interfecto, ipse Otto, comes, anno

LVIlo, Londonie Vlo die Aprilis, et rursum Aquisgrani XX Maii,
per Ricardum, ducem Cornubie, fratrem Henrici, regis

Anglie, post ipsum Wilhelmum in Romanorum regem electum et coronatum,
obligationem de imperio Novimagensi, pro XXI milibus mar-
carum, cum omnibus suis literis, cartis, articulis, inde secutis, de
consilio et necessitate imperii, ut prefertur, factam, obtinuit con-
firmari; addiciensque idem rex, in suis literis desuper habitis,

quod, si dictum castrum, cum suis attinentiis, ipsum regem contin-
geret redimere, illud maiestati sue, tanquam suum speciale palacium
reservaret et ad alterius manus ullatenus transferre va-

leret. Nobilis itaque comes Otto, imperio et dominio

Novimagensi sibi, ut prefertur, impignoratis et commissis, proinde
preesse cupiens, anno LIIIIo superius descripto, mense lunio,

una cum iudice, scabinis ceterisque civibus civitatis
Novimagensis, pro ipsius et inhabitantium in ea, necessitate,

commodo et utilitate ut

commodo et utilitate, ut ecclesia eius parochialis extra civitatem

sita, destrueretur et infra muros transferretur ac de novo con-
strueretur, a reverendo patre, domino Conrado de Hofsteden,
archiepiscopo Coloniensi, licentiam, et a venerabilibus dominis decano
et capitulo sanctorum Apostolorum Coloniensi, ipsius ecclesie ab antiquo
veris et pacificis patronis, consensum, citra tamen preiudicium, damp-
num aut gravamen iurium et bonorum eorundem, impetravit.

Et exinde liberum locum eiusdem civitatis, qui dicitur Hunsdis-

brug, de prelibati Wilhelmi, Romanorum regis, ipsius fundi

domini, consensu, ad edificandum et consecrandum ecclesiam

et cimiterium, eisdem decano et capitulo de expresso eiusdem
civitatis assensu, libera contradiderunt voluntate, obligan-

tes se ipsi, comes et civitas, dictis decano et capitulo, quod

in recompensacionem illius aree infra castrum et portam, que fuit

dos ecclesie, in qua plebanus habitare solebat, - que tunc per

novum fossatum civitatis est destructa, - aliam aream compe-

tentem et ecclesie nove, ut prefertur, edificande satis contiguam,

ipsi plebano darent et assignarent. Et desuper apud

dictam ecclesiam sanctorum Apostolorum est litera, sigillis ipsorum,
Ottonis comitis et civitatis Novimagensis, sigilata. De-

nique dicta parochialis Novimagensis ecclesia, ad honorem

sancte Gertrudis, temporibus Pipinorum, progenitorum Cora-

li magni, ut fertur, fundata, modo premisso de primeva eius
fundatione infra muros civitatis per ipsius cives trans-

lata et consummata, anno LXXIlo, in vigilia Nativitatis virginis
Marie, per famosum virum Albertum, magnum, episcopum

Ratisponensem, ordinis predicatorum, in honorem beate Marie et
almiflui signiferi Christi, prothomartyris Stephani, cum summo

altari eiusdem prothomartyris, iam vero in ea ante chorum constituto,

et duobus duntaxat aliis altaribus lateribus, videlicet

sanctorum Nicolai et Katherine, tempore Conradi, archiepiscopi
Coloniensis, et Reynaldi, comitis Gelrie, filii Ottonis prelibati,

anno secundo fuit consecrata. Cuius dedicatio in dominicam, post ipsius
beate Marie Nativitatis festum proximam, ab ipso Alberto magno,
extitit ordinata. Unde hec sunt metra: Anno milleno

cum terno septuageno, Albertus magnus Neomagi sacrat,

ut agnus, Ecclesiam Stephani, patroni, martyris et almi, Natali

die, que sunt profesta Marie. Et quia in loco dicte

primeve fundationis, nunc ad antiquum cimiterium ab incolis
nuncupatum, in cuius pulvere infinitorum hominum, Christi fidelium,
corpora Christi fidelium dormicionem in Domino acceperunt, novis-
simam expectantes tubam et futuram de factis propriis retri-

bucionem, nichil in structuris fuerat dimissum, sed totalis

locus ille prophanatus: ideo per eundem episcopum Albertum, ut fertur,
fuit ordinatum et statutum, ut annis singulis, perpetuis futuris
temporibus, in octava Penthecostes ymago beate Virginis, cum
venerabili sacramento ac sanctorum translatis reliquiis, de novella civitatis
ecclesia ad dictum primevum locum honorandum similiter deportarentur,
pro defunctis inibi sepultis Deum suppliciter exorando. Quod usque

in presens annuatim, cum magna tocius cleri et populi solempnitate,

ut omnibus notum existit, inibi fieri est consuetum. Que quidem
deportatio ymaginis beate Virginis, cum venerabili sacramento

ac sanctorum reliquiis, taliter per Novimagenses primitus, ut pre-
mittitur, fieri solita, ad diversas mundi partes, civitates, opida,
villas, ecclesias, modernis temporibus, ab ipsis Novimagensibus
originaliter tracta, deducta est in consuetudinem. Posteris

eciam temporibus, in pretacto loco antiqui cimiterii, videlicet anno
Domini Mo CCCo LIXo, sub duce Arnoldo, ex piorum fide-

lium elemosinis, pulchra, perfecta surrexit capella, ad hono-

rem originalis patrone sancte Gertrudis dedicata. Ce-

terum super descriptione translate ecclesie Novimagensis est
sciendum: Quod pridem erat chorus ecclesie ante portale chori mo-
derni usque ad gradum infra Nicolai et Katherine, cuius summum
altare erat, medium altare adhuc suum primevum obtinens

locum; ecclesiaque circa ipsum chorum ad modum crucis equaliter
erat deducta et formata, extendens se ab eadem struc-

tura crucis usque ad turrim, exclusive nondum existentem, cum
duabus lateralibus et testitudinatis bassis capellis,

a navali ecclesia dependentibus. Postea autem, tempore

Reynaldi primi, ad eandem ecclesiam per dominum Lambertum Fri-
sonem, ipsius ecclesie tunc pastorem, turris fuit apposita,

que plumbo desuper per totum cooperta et quatuor cornibus, in eius
summitate extensis, totidemque magnis rosis lapideis

immuratis, cum cappa sublimi pretiose fuerat decorata.
Quequidem turris, temporibus posteris, neglectu vigilum,

ex eadem civitatem custodientium, cum omnibus campanis et edi-
ficiis a sursum usque deorsum, anno Domini Mo CCCCo XXIXo,
dominica adventus Domini, que fuit XXVII mensis Novembris,

in meridie usque in horam tertiam sole clare splendente,

sub predicto Arnoldo, duce, totaliter extitit concremata:

ecclesia tamen in singulis aliis suis edifitiis salva remanen-

te. Nichilominus, Deo auctore, infra biennium turris ipsa, civium
auxilio, in structuris, campanis et omnibus aliis requisitis
preciosius fuerat reparata. Sed postmodum Maria, campana
maior, per textores, ad honorem sancti Severi, eorum

patroni, in eius profesto post summam missam, anno Domini Mo CCCCo
LIIlo, pulsata, rupturam incurrebat. Et simili modo infra
medium annum depost campana sancti Stephani, eadem

hora, in die sabbati ante dominicam Letare, in XL anni LIIIIo
tracta, rupture paciebatur detrimentum. Que tamen ambe
campane anno LV subsequenti, de mense Maii, in maiore
pondere renovate, ipsi turri Novimagensi denuo fuerunt
applicate. Ulterius vero in diebus Reynaldi 3ii, novus

chorus ad eandem ecclesiam, cum suo summo altari et armario
novo a sinistro latere chori, versus Walam dependentis,
priorique choro ad longitudinem ecclesie dimisso, fuit
exstructus. Cui eciam choro duo parvi chori laterales,

cum suis singulis altaribus, videlicet Crucis et Marie, fuerunt
annexi. Quibusquidem choris a primis annis ducis Arnoldi

usque in presens successive deiectis, chorus novus in ordine

3us, cum transitu precioso circumducto et anno LVIo testitudina-
to, in maiori surrexit parte; infra quem aliud armarium, similiter
novum, exquisito opere conspicitur fabricatum. Pretale autem
chori, tempore ducis Wilhelmi, ab Henrico de Steen-

berghen, preposito sancti Salvatoris Traiectensi, suum habuit
ortum. Laterales vero dependentes capelle, sive partes ecclesie,
eciam pristinis diebus deiecte, ad instar navis ecclesie formate

et ad extremitates turris lateraliter a fundamentis deducte,
temporibus Wilhelmi et Reynaldi, Gelrie ducum, preciose sur-
rexerunt. Decoratur autem ipsa Novimagensis ecclesia XXX
altaribus: quorum tria cum ecclesia, ut prefertur, et XXVII postmodum
successu temporis fundata existunt. Adolphus namque de Bo-
mell, quondam ipsius ecclesie pastor sub Reynaldo, duce pre-
tacto, scolares Novimagenses in superplitiis chorum instituit
visitare, qui ad idem tempus in vestibus dumtaxat propriis rusticali
more assueti erant visitare. Cuius successor Henricus Col-

lart, tempore ducis Arnoldi, videlicet anno XXIX, ordinavit
vicarios ecclesie Novimagensis habere statuta et deferre almutia
ad instar vicariorum collegiatarum ecclesiarum civitatis et diocesis
Coloniensis: quorum aliqui caputiati, pileati, mitrati, incompo-

siti suis presentiis deserviendo, chorum et ecclesiam indecenter
consueverunt visitare. Hiis premissis expeditis, redeundum

est ad Ottonem, comitem Gelrie, cuius historiam pre nostris habemus
manibus. De quo est sciendum: Quod ipsius principatus primis
temporibus, ut ex cronicis Monasteriensibus colligitur, nobili
vidue de Menhovele per Ludolphi, episcopi Monasteriensis,
officiatum ex inproviso una vacca fuit ablata, cum filii

sui milites fuerunt in remotis; ac ipsam vaccam noluit habere
solutam vel emendatam, sed vindicatam. Filiisque igitur suis

ad partes revertentibus, diversis maternis lacrimis,

obprobriis et clamoribus muliebribus importunis ad hoc instiga-

vit, ut cum auxilio comitum Gelrie, Ottonis, et Flandrie,

et aliorum nobilium et dominorum, ecclesiam Monasteriensem longis temporibus
multum devastaverunt. Et tandem Ludolphus, episcopus, in

Domino et sancto Paulo confidens, cum paucis, omnibus inimicis in Er-
mede obviavit, et durum bellum committens, Ottonem, comitem

Gelrie, et totam nationem de Menhovele, cum quampluribus cap-
tivavit; quam interfecit et radicitus delevit atque annichilavit:

et eciam quamplurimos nobiles in bello interfecit. Ac viduam de
Menhovele, cui prius vacca fuit ablata, et que hec omnia mala
procuravit, ablatis omnibus, de terra depulit et fugavit; et

postmodum usque in hunc diem natio de Menhovele non

surrexit. Sed posteris temporibus vidua, penitencia ducta, omnia,

que habuit, pro filiorum suorum ac interfectorum animarum salute atque
venia obtinenda, sancto Paulo donavit. Et vas argenteum,

quod Wilhelmus, episcopus Monasteriensis, in ordine sextus, tempore
Lotharii primi, de Roma cum reliquiis tulit et portavit, ipsi

nobiles de Menhovele, qui, tempore successoris sui Ricardi

septimi episcopi, civitatem ceperunt et de ecclesia sancti Pauli stabulum
fecerunt, eidem ecclesie abstulerunt, a qua miraculose tandem recesserunt,
atque per longa tempora sub se habuerunt, hec vidua sancto Paulo re-
stituit. Ipseque vero Ludolphus, episcopus, comitem Gelrie et alios
captivos preciose exactionavit. Et ultra id comes Gelrie

quandam terram, que Goy vocatur, pro sua exactione dedit; quam,

in signum captivitatis sue, a Ludolpho, episcopo, et suis successo-

ribus, sub iure omagii recepit: quam eciam omnes sui heredes et

comites Gelrie ab episcopis Monasteriensibus itaque inperpetuum humiliter
recipere deberent; quod comes Gelrie Otto, ut Monasterienses descri-
bunt, promisit et iuravit. Depost anno LV, ipsius Ottonis

comitis temporibus, Wilhelmo, Romanorum rege et Hollandie comi-

te, per Frisones apud Stauriam, ut prescribitur, interfecto, Floren-

tius filius eius, huius nominis Stus, adhuc tener infantulus, XVus comes
Hollandie effectus est. Ac Florentius, presens patruus, preses tanquam
tutor, ad 30s annos in magna pace rexit Hollandiam; qui

demum lesus in tirocinio, defunctus est Antwerpie. Dux

vero Brabancie Henricus, exhinc curam eiusdem infantis accipiens,
Hollandiam ad tempus regere cepit; qui pro forefacto suorum ministeria-
lium dedignanter fuit expulsus. Deinde principaliores

Hollandie Ottonem, comitem Gelrie, eiusdem pueri nepotem, in

tutorem elegerunt: et eciam principaliores Zelandie Aleidem,
comitissam Hannonie, ipsius iuvenis materteram, in tuta-

tricem constituerunt. De quaquidem controversia demum in Voruose
magnum devenit prelium, ubi, plurimis ab utraque parte peremptis,
magne depopulationis excrevit homicidium. Sed Hollan-

die populus victoriose prevaluit; et Otto, comes Gelrie,

prefecturam patrie potenter obtinuit. Anno vero sequenti, videlicet LV]o,
Henrico, duce Brabancie, de medio sublato, Henricus de Gase-

beke factus est tutor Brabancie. Unde dissensio facta est

magna in Brabantia inter eundem dominum de Gasebeke ac

Ottonem, comitem Gelrie, Henricum, episcopum Leodiensem, eius

germanum, et Gerardum, dominum de Perwijss. Huius-

modi siquidem temporibus Gosewinus de Aemstell, in episcopum
Traiectensem electus, convocata Traiecti generali synodo, in
presentia Wilhelmi, Romanorum regis, Petri, cardinalis tituli Sancti
Georgii ad Velum aureum, et Conradi, archiepiscopi Coloniensis,
propter quietudinem vite, post annum duntaxat pontificii

sui, episcopatui renuntiavit. Cardinalis igitur ad postulationem
archiepiscopi, prehabita per universalem ecclesiam electione concordi, Henricum
de Vyanden cathedrari iussit: cui rex iurisdictionem

et regalia concessit et eundem infeudavit. Quod audientes

domini de Aemstell et de Woerden, propter destitutionem

Gosewini electi, nepotis eorum, se ipsi novello episcopo fortiter
opposuerunt et Ottonem, comitem Gelrie, in adiutorem acqui-
siverunt: unde comes et episcopus maxima dampna, incendia

et depredationes in alterutrum commiserunt. Tandem ab utraque parte
prelium indictum est loco et die determinatis. Convenientibus igitur
partibus ad bellandum in unum, post longum conflictum, episcopo et
suis cedente victoria, inimicos suos stravit et dominos de

Woerden et Aemstel, secum circa suum dextrarium alliga-

tos, cum funibus per colla eorum, ad Traiectum in dictorum
Conradi, archiepiscopi, et Wilhelmi, regis, qui medio tempore, dum
episcopus ad prelium exiverat, ad impediendum ipsum bellum, Tra-
iectum intraverat, duxit captivatos. Ipsis demum rege

et archiepiscopo, vices suas interponentibus, prelibati hincinde
principes et domini ad preclare pacis redierunt unitatem.
Consequenter anno LXIIIIo, circa medium mensis Iulii, visum

est quoddam prodigiale signum: In aere enim pugiles ap-
paruerunt dimicantes in alterutrum, ut bellatores in acie.

Quod prodigium subsecuta fuit immensa calamitas: nam ad-
versus nobiles surrexit ubique severa communitas. Nam in Anglia
barones et civitas Londoniarum contra Henricum, regem eorum,
volentem infringere antiquas consuetudines, insurrexerunt;

ubi rex et frater eius Ricardus, rex Almanie, et Edwar-

dus, primogenitus regis, capti fuerunt et magna strages facta est.
In Hollandia quoque, cum Florentius, Hollandie domicellus,
adhuc iuvenilis esset etatis, vulgus Kenemarie contra

nobiles primo tumultuare cepit et plurima castra dominorum

ausu temerario devastavit, ita quod omnes fere nobiles

ad presidium in Harlem anxie confugerent, ut ibidem tumul-
tuanti vulgo secure resisterent. Decreverunt enim Kene-

mari cunctos nobiles procul expellere, castra subvertere, mu-
nitiones destruere et totam Traiectensem diocesem in vulgarem
communitatem redigere: quibus extemplo vicini Frisones for-
tissima conspiratione confederati sunt. Nichilominus et Water-
landi cum plerisque nationibus coadiuncti sunt. Ita quod Ke-
nemari, preliatorum innumerabilem aggregantes copiam, occupa-
verunt primo totam Amstelrelandiam. Ghiselbertus quidem, eiusdem
terre dominus, attendens vires suas contra tandem tantum
exercitum nequaquam posse sufficere, caute consultus, pacem exquisivit,
fidelitatem iuravit et insulse plebi suis cum armigeris se
coniunxit. Qui tante multitudinis capitaneus effectus est,

decrevit omnes inimicos suos ab episcopatu Traiectensi

propellere et primo castrum Vredelant assultuose destruere.

Et cum idem Ghiselbertus in expugnatione castri nichil omnino
proficeret ac indomita gens hominibus sue ditionis alimenta
violenter abstraheret, idem Ghiselbertus archano consilio Ke-
nemaros admonuit circa noctis umbraculum castra tollere,
repentinum iter arripere et civitatem Traiectensem occulte capere.
Nec mora quin Kenemari, Ghiselberto consiliante, deve-

nerint clam ad civitatem Traiectensem ante solis ortum; quam ex-
tunc cum innumeris bellatoribus vallaverunt in girum. Excubi-
tores vero, nocturnis deputati vigiliis, stupefacti de tanta
multitudine plebis inopinate supervenientis, excitatis cito

civibus, nuntiaverunt Tartaros advenisse totamque civitatem cum
infinitis armigeris occupasse. Cives autem, apprehensis

armis ad defensionem urbis accelerantes, ascenderunt turres

et menia, statueruntque de cacumine murorum primo quidem inter-
loquia. Econtra quidem unus ¢ Kenemaris eloquenter in hec
verba prorupit, qui, facto silencio, civibus in hunc modum ait:
Salutat vos amicos libera gens Kenemarie, constanter ex-
postulans, quatenus omnes nobiles, communitatem aggravantes, ab ur-
be vestra proscribatis et eorum facultates egenis seu pauperibus
erogetis. Et, ecce, vix hic interpres sua verba finierat,

cum inter burgenses magnus tumultus exortus fuerit. Volgares
itaque cives, de verbis Kenemari magnanimi effecti, compre-
hensis armis statim eiecerunt tribunicie dignitatis

illustres viros et nobiles, statueruntque de senioribus

cuiuslibet officii scabinos et consules, qui iudicium sive

iustitiam in urbe facerent et ad communem utilitatem civilia iura
disponerent. Igitur expulsis a civitate cunctis nobilibus, volgus

nove potestatis percussit cum Kenemaris fedus inseparabilis

amicicie: quibus ex templo coniuncti sunt Amersfordenses, cum
inquilinis Amelandie. Otto quidem, comes Gelrie, et lohannes

de Nassouwen, episcopus Traiectensis, videntes infrenatam populi huius
et indomitam rebellionem, consternati sunt animo. Quamobrem pru-
denter et caute sibi et suis providentes, cogitaverunt quantotius

in manu valida resistere, ne fines suos depopulando in

maius dispendium possent progredere. Unde Otto, comes, congregato exer-
citu de Gelris, advenit in Zeist, cum Iohanne, episcopo, ut expul-

sos infra civitatem iterum reduceret et tumultum insanientis

volgi severe corrigeret. Econtra vero Kenemari suas acies
ordinaverunt ad prelium, ut in virtute magna disturbarent

Gelrie comitis exercitum. Sed Otto, comes Gelrie, vir belli

gnarus, attendens effrenatum populum innumerabilis esse
multitudinis, recusavit cum paucis militibus discrimen

inire certaminis: quapropter et ipse sine mora cum episcopo retrocessit
ad Veluam, ut ad cruentum bellum sufficientem armigerorum

posset aggregare copiam. Ghiselbertus itaque, capitaneus

tam indomite plebis, cernens sibi cuncta prosperari, castella,

scilicet Ghiselberti de Abcoude, Wilhelmi de Rysenburch

ac Huperti de Vianen, adversariorum suorum, destruxit.

Et exinde Kenemaros, per quandam austutiam a belli

tumultu temperans, in hunc modum loqui cepit: Bella-

tores acerrimi et amici carissimi, videtis quod totum episcopatum hoc
anno subegimus. Anno vero sequenti comitem Gelrie, qui se

nobis opposuit, expugnare proponimus totamque dicionem

suam hostili bello depopulare decrevimus. Nunc autem, quoniam vin-
demie tempus instat, oportet ut omnes tendamus ad propria et ad
sustentacionem parvulorum nostrorum colligamus quevis necessaria. Igitur
Kenemari, redeuntes ad Kenemariam, vallaverunt opidum
Harlemense. Econtra cives cum nobilibus egregie se defen-

saverunt et forenses hostes a munitione presidii abegerunt.

Iohannes vero Persyn, inclitus opidum exiens, vehicula

eorum, cibariis onusta, comprehendit et exinde plurimas villas
hostium capitalium inflammavit. Kenemari vero post tergum
respicientes incendium, relicta obsidione, festinaverunt ad

propria, deserentes in papilionibus diverse facultatis suppelle-

ctilia. Tunc Harlemenses, de civitate erumpentes, fugitivos

hostes perniciter insecuti sunt et, occisis multis, cum captivis

et spoliis reversi sunt. Tunc episcopus Traiectensis et Otto, comes
Gelrie, gavisi de confusione Kenemariorum, cum magno exercitu
Traiectum vallaverunt per circuitum. Die vero 4, prefati prin-

cipes, attendentes civitatem ipsam non posse capi sine mag-

nis expensis et ingeniis, perpendentesque cotidianum do-

lorem de suis vulneratis armigeris, avulsis illico

tabernaculis, obsiderunt opidanos Amersfordie pro co,

quod paulo pridem pepigissent cum Kenemaris fedus

amicicie. Quos tamen comes Gelrie in dedicionem acce-

pit, pro quibusdam vanis et contumacibus verbis, concremavit

et devastavit. Hiis itaque gestis comes Otto, valedicens

episcopo, secessit ad terram propriam, et episcopus, trans Yselam tendens, de-
venit in Daventriam. Sane cum inter nobiles Ottonem,

Gelrie, et Theodericum, Clivensem comites, pretextu nemoris imperii,
theoloniorum, piscaturarum, monetarum aliorumque iurium et bo-
norum, essent guerre et questiones suborte, Henricus de Vyanden,
episcopus Traiectensis, Wilhelmus, comes Iuliacensis, et Gosewinus,
dominus de Voorne, tamquam arbitri communiter electi, in vim compromissi
in eos anno LXVIo facti, amicabiliter composuerunt et concorda-
runt; prout in litera desuper confecta, iuramentoque prestito ipsius
comitis Clivensis approbata et apud Novimagenses conservata,
plenius continetur. In qua, inter cetera, cavetur, quod cives Novi-
magenses descendendo et ascendendo per alveum Reni et Wali,

ad theolonia comiti Clivensi solvenda, de bonis suis

propriis minime teneantur.

Habuit eciam Otto, comes Gelrie, magnas guerras

cum Iohanne, duce Brabantie, occasione civitatis

Tyelensis, quam ipse comes pro se habere volebat. Dux igitur
Brabancie anno LXX, tempore maxime inundacionis aquarum

ad civitatem suam Tielensem perveniens, ad submergendum

terras comitis Gelrie, aggeres Tielenses confregit, 3

tamen die per Gelrenses fuerunt reparati. Quos eciam in eundem
finem idem dux Brabantie, tempore Reynaldi, comitis

Gelrie, filii Ottonis, anno LXXIIIIo, Tyele veniens,

in die sancti Victoris confregerat. Tempore ipsius

Ottonis, comitis, germanus eius Henricus, episcopus Leodiensis,
pro munimine comitatus Gelrie, fortissimum castrum, dictum
Montfort, edificavit. Ex quo ipse tandem, per Gregorium

Xum in concilio Lugdunensi ab episcopatu, ob eius non promo-
tionem ad sacros ordines, infra XXXVII annos pontifi-

catus sui excommunicatus et depositus, contra Leodienses et [ohannem
de Aynghien, episcopum Tornacensem, ad eius ecclesiam Leodiensem
per dictum papam in eodem concilio translatum, assistentibus sibi
successive Iohanne, duce Brabancie, Ottone, Gelrie comite
predicto, Arnoldo Lossensi et luliacensi, comitibus, strennue
guerravit. Sed dicto duci Brabantie, ut sibi auxilia-

retur, contulit Mechliniam, Huardiam et Baventiam, que

erant ville spirituales sancti Lamberti. Canonici contradicunt

et ducem excommunicant. Tandem dux spondet villas

dictas restituere sancto Lamberto, prius sibi

persolutis ab electo promissis XIII inter plures quos habuit enim
ipse Henricus episcopus 20 pueros, prius prepositus Xanctensis
ex promotione domini Petri, sedis apostolice legati, et

Wilhelmi, Romanorum regis, consobrini sui, ad ecclesiam
Leodiensem electus. Demumque ipsum Iohannem,

episcopum successorem suum, capiens, in dicto castro Mont-

fort detinuit. Qui cum eundem in captivitate ob

eius crassitudinem deficere cerneret, Leodiensibus, abso-

lutum, equo insidentem, remisit. Sed infirmitate eius
convalescente, in via de equo depositus, in sinu va-

ge mulieris spiritum exalavit, pontificatus sui anno Vllo.
Henricus autem excommunicationem non curans, per annos multos
violenta manu episcopatum in excommunicatione possidebat.
Tandem moriens, in silva Montfort sepelitur. Absolucione
tamen postea obtenta, ad pedes parentum suorum, in monasterio
monialium Ruremundensi inhumatur, nepotique suo Reynaldo,
comiti Gelrie, dictum castrum relinquens possidendum. Le-
gitur in vita sancti Ludovici, Francorum regis, quod Otto, comes
Gelrie, quadam vice cursorem cum literis Parisios miserat cursu
perpeti rediturum. Quem redeuntem comes interrogans quesivit,
si regem Francie Ludovicum vidisset. At ille vir, more subsan-
nientis Retorsum collum vidi inquit vidi illum miserum pa-
pillardum, caputium habentem capitis super scapulas. Hec dicens
faciem retrosit retorsit exadverso; et sic facies contorta
remansit. Ad ultimum comes Gelrie, Otto, postquam quadragin-
ta annis comitatum suum post obitum patris sui Gerardi potenter
gubernasset, anno Domini Mo CCo LXXIo, IIII ydus Ianuarii,
id est X die mensis Januarii, sub Rudolpho, Romanorum

rege, debitum humane nature exsolvens, spiritum exalavit,

et in monasterio Valliscomitis, per eum, ut prefertur, fundato,
tumba elevata, yimagineque sua desuper magnifice ex

culpata, luctuose inhumatur.

Reynaldus primus, comes Gelrie et Zutphanie,

princeps bellicosus et famosus, anno Domini Mo LXXIo,
tempore Rudolphi, Romanorum regis, patri suo Ottoni, in co-
mitatibus succedens, successu temporis binas habuit con-
thorales. Ex quarum prima, videlicet Ermgarde, quondam
Henrici, ducis Lymburgie, coniuge, que obiit anno XCo, XIII

die mensis Iunii, nullas suscitavit proles. Cum eadem tamen du
atum Lymburgie consecutus extiterat; qui sibi per lohannem, ducem
Brabantie, ut infra patebit, bellicose fuerat extortus. Ex

alia vero coniuge, videlicet Margareta, filia Guidonis, comitis
Flandrie, genuit Reynaldum, succedentem primarium ducem
Gelrie; Margaretam, nuptam Theoderico, comiti Clivensi, Otto-
nis et lohannis, comitum Clivensium, germano; ac Philippam

et Ysabelam, moniales inclusas conventus sancte Clare
Coloniensis; que anno M CCC XXI, in die beate Balbine virginis
moriens, apud Ermgardim, duxissam et comitissam

predictam, in monasterio Valliscomitis moritur sepelitur. Hic vero
comes duas ecclesias conventuales fratrum Mendicantium, unam
ordinis Minorum in Ruremunda, aliam Carmelitarum in Gelrie
civitatibus, instituit. Sub hoc quidem Reynaldo, comite, videlicet
anno LXXVIII, Wilhelmus, comes Iuliacensis, cum filio suo primo-
genito, Wilhelmo, hora nona noctis, civitatem Aquensem,
Syfrido, Coloniensi archiepiscopo, inimico suo confederatam,
dolo visus obtinere, cum multis armigeris inprovise fuit

ingressus. Sed, civibus mox ad arma concurrentibus,

bello cruento in medio foro commisso, dictus comes cum

filio suo, una cum quadringentis et sexaginta octo

militaribus satellitibus, extitit trucidatus. Circa

hec eciam tempora, Engelbertus, comes de Merka, Everhar-

di comitis genitor, ab Hermanno, nobili viro de Bredevort,
capitur et in captivitate moritur. Huic quidem Reynaldo, comiti Gelrie,
anno LXXX, Hupertus, comes de Kulemborch, de sua et
amicorum suorum libera voluntate, hereditarie castrum suum de
Culemborch, pro C libris Hollandie vendidisse evidenter
recognovit in hunc modum: Quod ipse comes vel sui heredes
de ipso castro profectum suum facere poterunt et utilitatem,
sine contradictione ipsius Huperti et eius heredum. Idem tamen
Hupertus et sui heredes hereditarie tenebunt ipsum castrum

a comite Gelrie, iure feodali Zutphaniensi. Prefatus

namque comes Reynaldus, anno LXXXII, impetravit primus
inter Gelrie comites principes a Rudolpho, rege Romanorum,
quatenus denarios sub nummismate legali in opido

suo Arnhemensi cudere posset et formare. Hec autem

gratia eidem postea confirmata est per Adulphum, regem anno XCo.
Additum est insuper, ut monetam, quam in opido Arnhe-

mensi tenere consuevit, locare valeat in Ruremunda aut

in Hardewyck transferre, si hoc sibi visum fuerit expedire,

et ad pristinum locum, scilicet Arnhemensem, relocare. Item ex
quadam litera domus Clivensis, que data est LXXXIIIo,

patet, inter cetera: Quod prefatus comes Reynaldus dimisit
Theoderico, comiti Clivensi, sororio suo, decimam in Hu-

noff, prope dominium de bewen agenfelt,

vivorum et aliarum rerum, quam eciam ab omni obligacione,

qua post obitum quondam ducis Lymburgie, generi dicti
Reynaldi, comitis Gelrie, qui sororem quondam domini, comitis
Clivensis, in conthoralem habuerat, obligata extiterat,

redimere et absolvere promisit. Renuncians eciam cunctis condi-
tionibus, inter ipsum et comitem Clivensem ordinatis, super
nemore imperii Novimagensis, relinquendo comitem Clivensem
in omni iure suo antiquo, quod pater suus ex longis retroactis
temporibus ab imperio habuisse dinoscitur. Defunctaque

ipsius Theoderici comitissa, dicti Reynaldi comitis germana,
Rudolphus, Romanorum rex, ipsi Theoderico, comiti, secundum cuiusdam
litere domus Clivensis tenorem, de datis anno Domini Mo

CCo XCo, matrimonialiter copulavit neptam suam Mar-
garetam, filiam Everhardi, comitis Hapsburgensis, com-
mittentem ipsi comiti, marito suo, castrum et opidum No-
vimagium et opida Duysburch et Daventrie,

suo et imperii nomine gubernanda: et ante annum expost

eidem comiti dictum opidum Duysburch, pro certa argenti

taxa, obligavit: quam quidem obligationem, pro maiori
pecuniarum summa augmentatam, Adulphus et Albertus,

ipsius Rudolphi regis successores, dicto Theoderico, comiti,
confirmarunt. Hec cum preenarratis, quo ad Novimagium,
omnino videntur discordare, cum Novimagium per quondam
Wilhelmum, Romanorum regem, circa quadraginta duos annos
translapsos, Ottoni, comiti Gelrie, comitis Reynaldi ge-

nitori, pro magna pecuniarum summa in vadimonium et
feodum obligatum fuerat. Ipseque eciam comes, vir magne

perspicacitatis, huiusmodi vadimonium et feodum de Novima-

gio, per pretactum Rodolphum regem, depost confirmari et fortiori
vinculo obligari obtinuerat. Sic ergo ipsius Rudolphi

literas regales predictas salvando, videtur idem rex, affinitatis
intuitu, dicto Theoderico, comiti Clivensi, castrum et civitatem No-
vimagensem inter alias civitates predictas, sui et imperii nomine
gubernandum duntaxat committere et concedere auctoritatem Novima-
gium vice sua redimendi et consequenter regendi; ex quo per
neminem, quam Romanorum regem aut imperatorem, in eorum usus
proprios et potestatem perpetuo extunc permanendum, a comitibus Gelrie,
iuxta eiusdem Radolphi concessionem, redimi deberet: prout

ista omnia superius, loco suo, lacius existunt deducta.

Hiis temporibus Syfridus, archiepiscopus Coloniensis, pro iuribus
ecclesie sue conservandis, indefessum gerens animum, obsedit
potenter castrum Carpene octo septimanis, et obtentum

incendio devastavit: in contemptum videlicet Iohannis, ducis
Brabancie, qui idem sibi comparaverat ab heredibus de Gymnich.
Quod tamen castrum per dictum ducem fuit postmodum fortius
reparatum. Et quidem seminarium fuit odii atque rancoris inter
dictum archiepiscopum Coloniensem et ducem Brabantie: inter quos
surrexit postea dira belli materia, sicut inferius

apparebit. Istis similiter temporibus lamentabilis et magnarum
rerum discordia inter Iohannem, ducem Brabancie memoratum,

et Reynaldum, comitem Gelrie, extitit, suscitata propter videlicet
ducatum Lymburgensem. In quoquidem ducatu dictus

comes Reynaldus, ratione uxoris sue Ermgardis,

sibi usu fructum vendicabat, Henrico, duce videlicet
Lymburgensi, absque liberis tunc defuncto; sed ipse dux
Brabantie, iure successionis in ipso ducatu, ab Adul-

pho, comite de Monte, proximo quodam de consanguinitate
ducis defuncti, sibi pecuniis comparavit. Cuiusquidem
discordie occasione iidem principes plurima dampna,

incendia, depredaciones, devastaciones et depopulaciones in
alterutrum commiserunt. Inter que mala Reynaldus, comes,
anno LXXXIIIIo in die Prothi et Iacincti, civitatem Tye-
lensem destruxit et devastavit. Igitur dux Brabantie

memoratus fratrem suum Godefridum, Adulphum de Monte,
comitem prefatum, Walramum, comitem Iuliacensem, cum fratre suo
Gerardo, domino de Castere, Everhardum, comitem de Mar-
cka, Henricum de Wyndecke, est dominium ducatus
Montensis, fratrem dicti comitis de Monte, comitem de
Waldegge ct civitatem Coloniensem, cum multis potentibus
atque nobilibus, sibi federavit. Ex adverso dictus

comes Gelrie, Reynaldus, dominum Syfridum, archiepiscopum
Coloniensem, Henricum, comitem de Lutzellinburgh, Henrici
octavi, cognomento Pii, postea in Romanorum regem electi,
genitorem, et Walramum de Rupen, fratrem eiusdem Adul-
phini, Walramum, dominum de Valkenburch, Iohannem,
dominum de Lymburch, et [ohannem, dominum de Westenburch
et dominum de Murze, cum multis aliis comitibus, baro-

nibus, potentibus atque nobilibus sibi in auxilium acqui-

sivit. Dum autem varios bellorum eventus



[117]

experirentur, hinc inde nunc istis nunc illis superioribus existen-
tibus, ad ultimum ipse dux Brabantie, cum suis

confederatis, archiepiscopatum Coloniensem potenter ingressus,
cuncta in circuitu devastans, castrum Worinch quod

dictus archiepiscopus ibidem construxerat ad munimen Co-
loniensis ecclesie, presertim contra cives Colonienses sibi continue
adversantes, cinxit valida obsidione. Dictus igitur archi-
episcopus Syfridus, Reynaldus, comes, et sibi federati, eidem
duci Brabantie et suis prompte cum valido exercitu occur-
rentes, in die sancti Bonifacii episcopi, sub anno Domini Mo
CCo LXXXVIllo, in obsidionis loco bellum cruentissimum
adinvicem commiserunt, Walramo, domino de Valkenburch
supradicto de prelio fugiente. In quo quidem bello dux
Brabantie victoria est potitus. Henrico vero comite de Lutzen-
burgh, Walramo, fratre eiusdem, cum aliis duobus eorum
fratribus, Henrico de Westenburch, equite, fratre dicti archiepiscopi,
militibus strennuis et ad bella promptissimis, cum

aliis multis nobilibus et ignobilibus militibus et satelliti-

bus de exercitu Coloniensi, Gelrensi et Lutzenburgensi, Conone,
sub Reynaldo, comite Gelrie, in ducatu Lymburgensi
gubernatore, cum sua tota fere virtute militaris excercitus,
plusquam mille interfectis ac totidem de eisdem captivatis.
Comes quoque Gelrie Reynaldus graviter vulneratus, per

ducem Brabancie captus, abducitur, ac per annum et amplius in
prisone detinetur. Et ipse Syfridus, archiepiscopus Coloniensis,
per Adulphum, comitem de Monte, similiter captus, carceri ultra

annum mancipatur. De parte vero ducis Brabancie, precipue
Walterus de Bertrant, dominus Mechliniensis, et Arnoldus,
dominus de Zeelem, in acie, cum XL circiter hominibus in universo
ceciderunt. Ex quo quidem lamentabili casu, ecclesia

Coloniensis et comitatus Gelrie nimium fuerunt humiliati.

Nam eodem turbine comes Iuliacensis, Walramus, castrum
Tulpetense munitissimum cepit et destruxit. Comes

vero de Marcka Everhardus in ducatu Westfa-

lie munitiones et castra ecclesie plurimas devastavit.

Tandem post annos ipse Syfridus, archiepiscopus, a

captivitate restitutus, moriens, in ecclesia Bunnensi sepe-

litur. Nam civitas Coloniensis, propter adversitates supradictas, per
Nicolaum papam 4m, supposita fuerat interdicto. Reynaldus

vero comes Gelrie, mediante arbitro, inter eum et ducem
Brabantie per Philippum, Francorum regem, in quem super

ipsius comitis liberatione convenerant, pronunciato, dimisso

duci ducatu Limburgensi, pro quo contendebatur, et

4or dominiis, videlicet Dusenborch, Wassenborch,

Harne et Spirmunt, eidem virtute predicte pronunciacionis
superadditis, libertati pristine restituit. Sed quoniam tunc temporis
Wassenborch ad manus archiepiscopi Coloniensis pro summa

XII milium marcarum in vadimonium fuerat expositum,

ideo, ad illius redemptionem, duci in subsidium sex

milia marcarum comitem contribuere oportebat. Hec ex

quadam litera domus Gelrie sunt exscripta. Prelibatus

namque Iohannes dux, qui tam gloriosam de tot

principibus, ut prefertur, reportavit victoriam, anno XCVo,

nonas Maii, etatis sue anno XLIo, in hastiludio inter-

fectus est. Et Iohannes, eius filius, pro eo suscepit ducatum
regendum. Insuper sub Reynaldo, comite, videlicet anno XCllIlo, fun-
datum est claustrum fratrum Predicatorum sancti Dominici in Zutphania,
a Margareta, ipsius comitis conthorali. Eodem eciam anno, proxima
dominica post festum Nativitatis lohannis Baptiste, ipsi fratres Predicatores
civitatem Novimagensem intraverunt, et locum illum, ubi tunc erat ca
pella Thelemanni, filii Weremanni de Ubberghen, inhabi-

tandum acceperunt. Qua tamen capella tandem deiecta, tempore
Wilhelmi, ducis Gelrie, pulchra et magna, ut in presentiarum

apparet, exsurrexit ecclesia. Cuius eciam conventus, in singulis eius
fere edificiis, a sursum usque deorsum, per fratrem Hermannum de
Schardenberch, ipsius conventus priorem, sub Arnoldo, duce Gel-
rie, preciose est renovatus, ampliatus et in altum deductus.

Circa hec tempora, videlicet anno XCVlIo, Vapulatores, vulga-

riter Cruciferi nuncupati, sub quadam specie sanctitatis incedentes,
flagellis se rigide percusserunt: de quorum secta, posteris
temporibus, sub Wilhelmo duce, renovata, latius audietur.
Huiusmodi eciam diebus, ut ex quadam litera domus Clivensis, de
data XCVlIlo conspicitur, inter Theodericum, comitem Clivensem, et
Reynaldum, comitem Gelrie, sororium suum, iterum suborta fuit
dissensio sive guerra, pretextu nemoris imperii inter

Novimagium et Goch, et propter pagamentum annuorum reddi-
tuum, ipsi comiti Clivensi, cum sorore dicti comitis Gelrie,

ex theolonio Lobeke in dotem assignatorum; eciam

propter decimam in Huyniff. Que discordia fuit complanata;

et in ista contractum fuit: Quod Reynaldus, comes Gelrie, tradere
deberet filiam suam iuniorem, Margaretam, cum socero suo
Gwidone, Flandrie comite, tunc constitutam Theodorico secundo-
genito dicti comitis Clivensis in conthoralem. Pro ut idem
matrimonium, sicut postea patet, deductum fuit in effectum. In die-
bus istis, videlicet anno XCVIllo, Otto, dominus de Buren, et
Alardus, eius filius, castrum suum apud Buren, propter ex-
cessum, quem fecerat contra Reynaldum, comitem, pro eius
gracia obtinenda, ad manus resignavit eiusdem. Sed idem

comes, propter multimodas preces amicorum dicti Ottonis, red-
didit ei castrum predictum in feodum, ab ipso et suis

heredibus tenendum et habendum; tali namque conditione: Quod
Otto et sui heredes, contra dictum comitem vel eius suc-

cessores, de dicto castro aliquid facere attemptabunt,

nec ex eadem aliquod dampnum comiti predicto vel pueris
eiusdem aliquatenus facere deberent, sed ipsi comiti imperpetuum fi-
deles erunt vasalli et servitores. Interea, circa annum

Domini MCCCum, Gwido, comes Flandrie, pater Margare-

te, comitisse Gelrie, suis odiosus factus et execra-

bilis, pro eo, quod plures de Gandavo nobiliores se-

vere ac iusticie rigore diiudicans quosdam captivavit, quosdam
exulavit, alios indebite exactionavit ac alios

indigna morte trucidavit. Quapropter super hiis, apud

regem Francie Philippum accusatus, ab eodem ad

comparendum coram €0

comparendum coram eo est citatus. Hic, cum coram rege in
Francia comparuisset, statim eum rex cum filia iussit com-
prehendi et vinculari. Porro rex crimen lese maiestatis sibi
imposuit, eo, quod ipsam filiam suam Edwardo, regi Anglie,
patri Alionore et duxisse Gelrie infradicende, inimico

suo, desponsasset et fidelitatis ac amicicie vinculum secum
contra eum inivisset. Capto itaque comite Gwidone cum

filia, rex Francie terram Flandrie sue ditioni transponens,

misit rectores et iudices in Flandriam, quibus primitus
Flandrenses, in manu valida, viriliter restiterunt, ac postea,
plurimis eorum interfectis, omnes fugere ad Franciam compu-
lerunt. Unde rex iratus ac nimio furore repletus,

repentino impetu venit in Flandriam. Flandrenses vero,
unanimiter aciebus suis ordinatis, contra regis exercitum aciem
direxerunt. Ubi inito prelio, plures de regis exercitu pro-
straverunt ac fugaverunt. Demum anno Ilo, mense Iulii,

venit rex cum exercitu copioso ante civitatem Cortrij-

ke, ubi iterum Flandrensis populus adversus regis exer-

citum viriliter aggressus est, de quibus inopinatum tropheum
potenter est adeptus. Fuit etenim in eodem bello tam

cruenta strages et horrendum excidium, quod multa milia
Francorum ibidem perierunt. Ceciditque ibidem comes Atreba-
tensis et de Nigello, Godefridus, frater lohannis, ducis Brabancie,
et alii multi comites, nobiles et barones. Dehinc

tercio, rex congregavit immensum exercitum, veniensque
contra Flandrenses, preoccupavit quendam rivum. Econverso
Flandrenses, ex adverso regi, cum Reynaldo, comite Gelrie,

domicello Wilhelmo de Iuliaco, borchgravio de

Born, Iohanne de Gamere ac aliis nobilibus occurentes,

vada ipsius rivi preoccupantes, ibidem consederunt. Cum vero
utrimque exercitus aliquantulum consedisset et quisquis
transitum aque usurpasset, ex hac contentione or-

tum est bellum, tam durissimum, quod multi ab utraque parte cru-
deliter interempti sunt. Maior tamen pars Flandrensium ibidem
interiit. Corruerunt ibidem dictus Wilhelmus lulia-

censis, Iohannes, dominus de Gamere, ac cum multis
nobilibus occisi sunt. Erat eciam idem Wilhelmus, excerci-

tus Flandrensis capitaneus, tunc ad ecclesiam Coloniensem

in archiepiscopum electus et per Bonifacium VIII confirmatus,
sed, ut prefertur, morte preventus, de ecclesia Coloniensi nullam
habuit executionem. Videntes autem se Flandrenses

a rege superatos, fugam inierunt, vagantesque per devia,
diversis incommoditatibus afflicti, lassam animam exhalarunt.
Ceteri quidem fugitivi, loricas, thoraces, galeas, clipeos
abiicientes, aut passim occisi sunt vel catervatim appre-

hensi. Rex itaque, profugientes perniciter insecutus, armi-
gerorum numerosum cuneum apprehendit: quinimo papilio-
nes et victualia cum clenodiis diverse suppellectilis

ibidem acquisivit. Philippus vero rex, hac adeptus

victoria, cum triumphali gloria reversus est ad propria. In-
terea, antequam hec discordia inter regem et Flandrenses
finem acciperet, comes Gwido, in captivitate deten-

tus, diem vite clausit extremum. Necnon diu post filia

sua, hac eadem captivitate constricta, similiter defuncta est.
Mortuoque comite Gwidone, Robertus, filius eius, et
Flandrenses, per amicabiles internuntios, amiciciam regis
adepti sunt; et omnis controversia discordie prorsus

in hunc modum terminata, videlicet: Quod rex civitates Ryselle
et Duay, cum superiori Flandria, Francis contigua, perpe-

tuo possideret. Prenominati eciam Reynaldi, comitis, tempori-
bus, Iohannes, comes Ilollandie XVIlus, in principio
dominationis sue, habuit victoriam contra dominum Iohannem
de Reness in Zelandia. Unde ipse dominus Iohannes

de Reness, dolens se esse victum, perrexit ad Albertum,
Romanorum regem, pro subsidio parando. Quapropter anno Mo
CCCo predicto, Albertus rex, cum exercitu magno, ad subiugan-
dum sibi Hollandiam, devenit in Novimagio. Econtra lohannes,
comes Hollandie, cum magna classe armatorum pervenit

de prope Novimagium apud Buynsweerd; sed con-

spiratione facta a suis, ut eum, ob amorem Iohannis, comitis
Hollandie, latenter interficerent, sicut sibi relatum fuerat, recessit
ad Cranensburch. Tandem archiepiscopus Coloniensis, Wig-
boldus, in hunc modum reconciliavit regem et comitem:

Ut comes prestaret regi omagium et fidelitatem,

ac rex traderet eidem comitatum in feodum; sicuti

factum est. Comes itaque a rege liberatus existit. De

post, tempore Reynaldi comitis, anno Illo, ecclesia parochialis
opidi Bomelensis facta est collegiata, per venerabiles viros
Gerardum de Nassouwe, thesaurarium ecclesie



[124]

Traiectensis, tunc eciam archidiaconum et prepositum Tyelensem, et
Bernardum de Vueren, canonicum ecclesie sancti Petri
Traiectensis: qui eciam largiflua munificentia eam sub-
limaverunt ac possessionibus gratiose dotaverunt. Por-

ro anno Xo, apud Spyeram, pius Henricus VIIIus, comes

de Lutzenburch, Romanorum rex, anno regni sui secundo, in-
stantissimis precibus Reynaldi, comitis Gelrie, consanguinei

et fidelis sui dilecti, gratulabundus annuens hominibus

in sua patria et opidis constitutis, hanc gratiam de be-

nignitate regia duxit faciendam: Quod ad nullius

instantiam ad iuditium curie sue debeant evocari

nec coram iudice eiusdem curie sue stare iuri, nisi
conquerentibus per eundem comitem vel per suos iudices ius-
ticia fuerit denegata. Preterea in civitate Arnhe-

miensi, inter Gwidonem de Hannonia, episcopum Traiectensem,
et Reynaldum, comitem Gelrie, anno XI, uti Traiectenses
describunt, concordatum et declaratum existit: Quod comes Gelrie
pagum Velue et omnia bona, que a duce Brabantie in
secundarium feodum tenere consuevit, ista de cetero ab ecclesia
Traiectensi immediate in feodum tenere et recipere deberet;

eo quod infra terminum competentem prefatus dux ecclesie
Traiectensi omagium fidelitatis non prestitit nec requisivit,

ac propter guerras et mala multa, que quondam inde de-
venerunt. Tandem anno XVIllo, Reynaldus, comitis

Reynaldi filius unicus, uti in Speculo Historiali

continetur, quorundam de patria consilio depravatus, nature

postposita reverentia, Reynaldum comitem, patrem suum,

pro eo, quod comitatum in bonis et possessionibus diminue-
bat, capiens, in castro Montfort coniecit: ipsum per

octo continuos annos usque in diem mortis, sub arta

custodia retinens, dominabatur per eosdem. Non tamen tempore
vite patris sui, in literis suis se comitem Gelrie, sed simpliciter
Reynaldum, filium comitis Gelrie, ipsi patri suo honorem adscri-
bendo, nominabat. Sed Henricus de Hervordia sic dicit:
Reynaldus, comes Gelrie, de consilio comitisse et proce-

rum captivatus est et tum in honore maximo custoditur usque
ad mortem, quod nimis prodigus factus est et permixte rationis,
ex percussionibus in bello de Worynghen susceptis,

vel, ut alii dicunt, singuli comites Gelrie senescentes

Hec Hervordius. Porro idem Reynaldus,

comitis filius, eodem anno de suorum consilio fecit constitui et
formari aggeres infra Mosam et Walam, sub iuribus et
privilegiis ad hoc per eum ordinatis. Sequenti vero anno,
videlicet XIXo, opidum de Zaltbomell a domino de Voern

et domino de Alkell per incendium est destructum. Postre-

mo Reynaldus, comes, boni certaminis cursu quinquaginta

sex annorum, post obitum patris sui Ottonis, comitis, lau-
dabiliter consummato, fortis athleta, quasi servus fidelis, in
gaudium Domini sui intraturus, anno Domini Mo CCCo XXVlo,
VIo Ydus Octobris, scilicet ipso die Dionisii, in castro
Montfort, sub captivitate Reynaldi filii sui, tempore Ludo-

vici 4ti, Romanorum imperatoris, a Domino vocatus, moritur, et

in monasterio Valiscomitis, ad pedes patris sui, ut cre-

ditur, sepelitur.

Reynaldus Ilus, comes et primarius dux

Gelrie comesque Zutphanie, princeps constan-

tissimus, magnanimus et victoriosus, anno Domini Mo

CCCo XXVlo, tempore Ludovici, Romanorum imperatoris, patri
suo, Reynaldo, in comitatibus successit; cum iam octo

annos eisdem, tempore dicti patris sui, per eum, ut prefertur,

in castro de Montfort detenti, de facto prefuisset.

Hic vero Reynaldus binas habuit conthorales: ex quarum prima,
videlicet Sophia, filia illustris viri Florentii, domini

de Mechelinia, quatuor suscitavit filias, scilicet Magaretam,
virginem, que obiit anno XLIIII, ipso die Francisci. Item
Mechtedim, tribus successive nuptam viris: videlicet lohanni
Clivensi, Godefrido Lossensi et Iohanni de Bloes, comitibus;
que tandem anno LXXIIIIo, ipso die Matthei apostoli, in dota-
litio suo de Huessen, tempore nepotis sui Wilhelmi, du-

cis Gelrie, cum quo plurimum, ut inferius dicetur, super ipso
ducatu guerrabat, absque liberis decessit, et in monasterio
Vallis Marie prope Arnhem capitur sepelitur. Item habuit
Ysenbellam, abbatissam monasterii Valiscomitis, que XI anno abba-
ciatus sui, devotione mota, oneri et honori abbacialibus

cessit et renunciavit, ac, anno LXXVIo mortua, inibi sepelitur.
Habuit eciam Mariam, nuptam Wilhelmo, comiti Tuliacensi,

ex quibus processerunt: Johannes Wilhelmus et Reynaldus

4us, duces Gelrie et Iuliaci, atque Maria, illustris domini de

Arkel Iohannis conthoralis. Dicta namque Maria, duxissa lulia-
censis, obiit anno Mo CCCCo primo, in profesto sancti Servatii. Rursum
anno Domini Mo CCCo XXIXo, Ilo nonas Maii, sive VI die
mensis eiusdem, Sophia de Mechlinia, dictarum quatuor fi-

liarum genitrice, defuncta et in monasterio Valiscomitis sepulta,
ipse Reynaldus, comes Gelrie, fama et honore magnifi-

ce proficiscens proficiens, et apud terrarum diversarum

principes et magnate sua strennuitate crebrescens;

singuli namque optabant secum contrahere connubia, ut eius

potiri possent presidia. Unde rex Anglie Edwardus,

famosam probitatem eiusdem principis frequenter audiens, tradi-
dit eidem germanam suam Alienoram in uxorem, ut ipse

rex et comes firmarent alterutrum pariter fidelitatis amorem.
Nuptiis in magnificentia regia solempniter celebratis, genuit

ex ea Reynaldum et Edwardum, geminos regie nobilitatis

soboles, Gelrie duces. Alienora vero, post ipsius Reynaldi,
comitis, obitum, tempore dictorum filiorum suorum anno LV, X Kalendas
Maii, in profesto Georgii martyris, debitum nature exsolvens,

in ecclesia fratrum Minorum Daventriensi, ante summum altare in-
humatur. Eius namque genitrix Ysabella regina, filia

Philippi 51, ac Ludovici 91, Philippi 6i et Karoli

3ii, filiorum suorum, regum Frantie, germana, maritum

suum Edwardum, Anglorum regem, anno Mo CCCo XXIlo,
propter perversitates et insolentias, quas in regno contra

suos eorumgque iura, leges et libertates pertinaciter commi-
serat, per sui fideles capiens et artis carceribus ad

dies vite sue emancipans, filium suum Edwardum, ipsius
Alienore germanum, cum quo ad certos annos, usque ad
illud tempus, apud dictum Karolum regem, in Frantia, per
ipsum maritum suum regem exulata, confugerat Anglicis
prefecerat in regem. Reynaldus igitur, factus comes

Gelrie et Zutphanie, dominium prudentissime duxit guber-
nandum, quod magnis divitiis et possessionibus ampli-

avit. Nam inter cetera, dominia de Kessell et Krikenbeeck,
propriis comparando pecuniis, suo applicuit principatui
populumque, sibi commissum, gloria et honore, ultra predecessores
egregie illustrando fuit namque pacis amator

iusticieque zelator, pacem et tranquillitatem subditorum
suorum semper querens, neminem defraudans, hostibus pacis
federa servans, unicuique iudicium et iusticiam faciens:
quapropter eum divina providentia undique triumphis et
victoriis sublimavit ac coram principibus gloriosis

laudibus magnificavit. Unde anno Domini Mo CCCo XXVII,
Ludovicus, dux Bavarie, Romanorum rex, Alpes transi-

re disponens et ad imperialem coronam aspirans,

auxilium Reynaldi comitis expetivit, ac eidem tenorem
sequentis epistole destinavit: Ludovicus, Dei gratia
Romanorum rex, spectabili viro Reynaldo, Gelrie comiti ac
vasallo suo predilecto, gratiam suam et omne bonum.

Cum ex divine largitatis munificentia longe plures

civitates et castra nobis, quam dive memorie quondam Henrico,
predecessori nostro, fidelitatis homagia prestiterunt, ita

quod imperiali coronationi, nobis nullus possit difficultates
aliquo modo prestare, fidelitatem tuam, quam nobis et imperio
teneris, cuius membrum principale te cognovimus, hiis presentibus
obtestamur, quatenus indilate Lombardiam advenias, cum potencia
militari, recepturus nobiscum palmas imperialis triumphi,

quas sine te capere quomodolibet nos tederet. Datis et ceteris.
Igitur hac epistola graciose suscepta, Reynaldus, comes, as-
sociatis sibi comitibus Wilhelmo Iuliacensi, Theoderico

Clivensi et Montensi, cum multis equitibus, acceleravit Alpium
aspera iuga transcendere, et Ludovico regi contra adversa-
riorum suorum insultum armipotenter assistere. Cum vero
Ludovicus rex cum hiis principibus ac fortissimo excer-

citu intrasset Ytaliam, licet Robertus, rex Sicilie,

et dominus Ostiensis, cardinalis tunc legatus Y'talie,

conarentur ipsum in passibus impedire, recto tamen ytinere venit
Romam et castra metatus est in pratis virentibus ante

urbem. Tandem auxilio Columpniensium introivit, multos
creans milites in monte Tyberis et a prefecto urbis

suscipiens imperii diadema. Ubi Reynaldus, Gelrie comes,

cum aliis multis nobilibus, militaris glorie suscepit insignia.
Porro tempore isto, quo Reynaldus, comes, adhuc morabatur
cum cesare in partibus Ytalie, Leodienses perperam in-
tendentes, nimirum ob comitis absentiam, qui partem

episcopi eorum, Adolphi de Merka, per eos dudum
expulsi, fovebat, audaciores effecti,

contra Gelrenses inimicicias exercebant. In-
trepidi itaque diurnatim homines captivos

ac multa alia temerario ausu, secundum
infrenatam eorum insolenciam, actitabant. Que
cum comiti comiti indicata fuissent, nimirum

ex hiis turbatus, consternatus est animo: unde conti-
nuo cesari valedicens ac extemplo cum

suis transAlpinas precipiti gradu venit

in Gheldria, susceptusque est cum gaudio mag-

no. Igitur cum cognovisset, que et quanta

plebs hec truculenta suis iam pridem

irrogasset dampna, hanc contumeliam digna
ulcione emendare volens, cum dicto Adol-

pho, episcopo, ab ecclesia per Leodienses ex longa
rebellionis consuetudine expulso, assis-

tentibus eis comes de Monte, ac nonnullis

aliis nobilibus et, militantibus, demum expe-
ditum congregavit exercitum, quatenus dampnum
illatum severiter in eos ulcisceretur, ac terram
eorum per hostile incendium depopularet. Cum
vero Leodienses, certa relacionem cognovissent,
quod eos comes firmiter debellare dispo-

suisset, Brabantinos, eis fortissima conspira-

cione iam pridem confederatos, vocave-

runt sibi in auxilium, sed et omne robur

eorum exercitus contraxerunt, pro committendo

indilate contra eum prelium. Et, ecce, concurrentibus
utriusque partis populis, in loco, qui dicitur Hus-
selt, iuxta Traiectum superius, cum tubis horri-

sonis et vexillis fulgidis, ad tam cruentum

bellum fit ingens collisio armorum et magnus

stridor ab utraque parte occisorum. Ghelderensis
namque populus, bipartitam inimicorum suorum aciem
fortissima irruptione impugnantes, eam tandem
disiunxerunt ac plurimos Leodienses ibidem sau-
ciatos occiderunt. Quinymo ceteram omnem

illam multitudinem tam immensi exercitus, que fue-
rat quippe numero ac fortitudine Gelrensi

duplo maior, aut in captivitatem vinc-

tos secum traxerunt, aut fugere turpiter compu-
lerunt. Contigit autem hec cruense cruenta

strages, cedente comiti et episcopo ac Gelrensibus
victoria, pocius divina virtute quam humana,

anno Domini XXVIlIlo, in die Firminii episcopi. In
quo quidem bello plusquam quatuor milia hominum,
secundum alios vero novem milia, corruerunt. Rey-
naldus igitur comes ex hac victoria nimium
locupletatus atque tam ex inimicorum suorum
spoliis, quam ex captivorum redemptionibus, supra
modum ditatus, castra et mansiones curia-

les seu preclara palacia undique construxit:

que ornatu et decore pulchriore super-

vestivit ac firmissimis propugnaculis commu-

nivit. Huiuscemodi siquidem durantibus temporibus,
prout quedam domus Gelrie canit litera, Adulphus
episcopus, prepositus, decanus totumque capitulum ecclesie
Leodiensis, consideratis suorum et ecclesie sue neces-



[132]

sitatibus ac utilitatibus, propter grata servicia,
oportuna presidia, que Reynaldus,

comes Geldrie, ipsis et eorum ecclesie contra

cives Leodii et ipsius ecclesie inimicos gratanter
impendit et impendere non cessavit, matura
deliberacione prehabita, de omnium eorum unani-
mi consensu, dederunt et concesserunt eidem comiti
Gelrie, sponte et scienter, in augmentacionem

sui feodi, quod progenitores sui et ipse ab eis et
ecclesia Leodii antedicta hactenus tenuerunt, villam
sive civitatem eorum Mecheliniensem ac alias
villas, videlicet Heffen, Leest, Humbeke, Meysen,
Heveren, Heyst, cum iuribus et pertinendis

suis omnibus, prout ad eos et predictam ecclesiam
Leodii dinoscebantur pertinere. Omniaque ceterum bona,
que Wilhelmus tercius, comes Hollandie, ab ipsis

et eorum ecclesia quondam tenuit obligata, baluvio
semper nobili viro Florentio, domino Meche-

linie, Sophie, Reynaldi comitis conthoralis, ge-
nitori, omnibus suis iuribus, in premissis, a predicto
comite et suis veris heredibus tenendos et
imperpetuum hereditarie, tanquam sua propria, possiden-
dos fructusque, redditus et proventus, exinde prove-
nientes, levandos et in usus suos pro volun-

tate sua libere convertendos. Quamquidem civi-
tatem Mecheliniensem, cum villis pretactis, Rey-
naldus, comes, propter longam a partibus suis Gelrie
distandam, tandem Henrico, comiti Flandrie,

suo consanguineo, vendicione

interveniente, tradidit perpetuo possidendam.

De post vero, dicto Florentio patre, Mecheliniensi

domino defuncto, idem comes, eandem par patriam
ad se, racione predicte coniugis sue Sophie, de-
volutam, cum minori filia sua Maria, Wilhelmo,
Wilhelmi comitis Iuliacensis secundogenito, ulterius
in dotem assignavit. Hic eciam Reynaldus,

comes, eodem tempore castrum Vollenhove et
terram ibidem ac totam videlicet Sallandiam et
Twenthiam, terram Transyselanam, a Iohanne

de Diest, Traiectensi episcopo, pro quadam maxima
pecuniarum summa, scilicet LXXII regalibus aureis
in vadimonium accepit. Que quidem pecunia

filio suo, duci Reynaldo, per Iohannem de

Arkel, episcopum Traiectensem, in redempcionem huius-
modi vadimonii, fuerat restituta. Eodem

quoque anno XXVIllo predicto, expulsis iam
pridem Tyelensi ecclesia sancte Valburgis virginis
cum ceteris suis concanonicis ac vicariis de

opido Tyelensi, tunc sub ducis Brabancie dicione
posito, ob quoddam nimis scandalosum distur-
bium ac intestinum dissidium, quod nimium iam
invaluerat, inter clerum ex una et opidanos
Tyelenses partibus ex altera, racione cuiusdam iniusti
gravaminis ac indebite exactionis, quam predictus
clerus frequenter exercebat in opidanis, cum col-
ligerent census annuos a suis debitoribus. Unde
indignati cives Tyelenses contra eos primo tumul-
tuare ceperunt, demum, a suis ausu temerario

ac sacrilegio, quosdam trucidaverunt, quosdam

ad ecclesie presidium anxie fugientes de turris

altitudine plebs furens precipitavit, ac de
finibus eorum ignominiose profugavit. Tandem
inter eos sub hac composicionis forma tale
arbitrium promulgatum est: Ut clerus, omnibus
suis venditis ac integre receptis, quo vellet
libere abiret, tantum ut de civitate eorum
procul recederet. Igitur clerus Tylensis prediis,
censibus ac mansionibus suis venditis, cum omnibus
clenodiis et utensilibus ad opidum Arn-
hemiense ad refugium Reynaldi, comitis
Gelrie, confugit. Quos Reynaldus cum

civibus gratanter ac cum digno honore

et reverentia ad inhabitandum susceperunt.
Ubi, comparatis prediis ac areis, domos

ibi inhabitandum edificaverunt. Insuper basi-
licam sancte Walburgis, eorum patrone, novam
a fundamentis erexerunt, quam, favore

et auxilio Reynaldi, comitis, miro opere
venustoque ornatu consummaverunt. Unde,
quemadmodum pristinum locum mutaverunt,
ita et vetustum nomen deponentes, nomine
novo appellari voluerunt. Unde hodierna

die eorum prelati, non Tielenses prepositi sive
decani et canonici, sed Arnhemienses ap-
pellantur. Ipsis igitur, ut dictum est, expulsis,
fratres Theutonicales, in villa Hemert

tunc habitantes, ecclesiam sancte Walburgis, cum
certis adiacentibus locis ac immunitate,

infra muros Tielenses, perpetuo possessuri ac
inhabitaturi, a civibus obtinuerunt. Preterea,

ut in cronicis Monasteriensibus describitur, anno
XXIXo, Ludovicus de Hassia, episcopus Monasteriensis,
habens guerram cum Reynaldo, comite Gelrie,
Iohanne, rege Bohemie, Adulpho, episcopo Leodiensi,
Iohanne, episcopo Traiectensi, Wilhelmo, comite Tu-
liacensi, Roberto, comite Flandrie, comite de

Marka, comite de Monte, comite de Artoys,

comite Hollandie et cum quampluribus aliis comi-
tibus, principibus, nobilibus et ipsorum ad-

iutoribus, qui omnes, simul et semel, uno

tempore, quampluribus militibus equitum et peditum,
terram et ecclesiam suam, violenter intrare et
devastare volebant. Quibus omnibus resistebat,

ac cum pergravi hominum multitudine ex

Hungaria, Hassia, Thuringia, Franconia et

aliis et aliis diversis partibus superioribus con-

tracta, viriliter obviabat. Gratia tamen Domini et
sancti Pauli, fugabat eosdem. Sed in hac

guerra castrum Bredeword, quod ipse Ludovicus,
episcopus, pridem ad ecclesiam Monasteriensem comparaverat,
per negligenciam, a dicto Reynaldo, comite

Gelrie, fuit captum. Depost vero, anno XXXo,

tercio die mensis lanuarii, idem comes Rey-

naldus cepit et debellavit, ac totaliter

castrum et opidum Vreden, sub dominio ipsius
episcopi constitutum, destruxit. Unde: Annis milenis
trecentisque novenis, Bis iunctis senis, Vreden

fuit addita penis, Nam male dampnavit

cob comes hanc, quam Gelria pavit, Rebus

orbavit, post ignibus annichilavit. Lux lani

tercia finalis perstitit ista. Tandem concor-

dia inter ipsos, comitem Gelrie et episcopum, interve-
niente, per lohannem de Diest, episcopum Traiectensem,
ab eis arbitrum constitutum, fuit edictum: Quatenus

ex composicione comes Gelrie nudum castrum

de Brederwoerd, et episcopus Monasteriensis domi-
nium et terram de Brederword sic insimul obti-

nere et possidere deberent. Et sic predicta

magna discordia fuerat sopita. Dictum

tamen castrum et dominium de Brederword

per Wilhelmum, ducem Ghelrie, posteriis diebus,
Heynrico, domino de Ghemen, pro certa pecuni-

arum summa, in vadimonium exstitit concessum.
Insuper anno XXXIIIIo orta est guerra et

discordia, satis dura, inter lohannem, ducem

Brabancie ex una, Reynaldum, comitem

Gelrie, principalem, suosque federatores, lohannem, regem
Bohemie, archiepiscopum Coloniensem, Adulphum, episcopum
Leodiensem, episcopum Traiectensem, Wilhelmum Iu-
liacensem, Theodericum Clivensem, Wilhelmum
Hollandie, de Flandria, de Monte, de Merca,

de Artoys, de Lutzenborch, comites, Ludovicum
Lossensem, Suessionis, Hannonie, Namurcensis
dominoque Falconis et principes circumsedentes,
numero decem et septem, de et super quibus quibusdam
turibus, privilegiis et terrarum dominiis et

eorum occasione, partibus ex altera: presertim

eciam, quia ipse dux Iohannes dictos principes here-
ditatibus suis defraudaverat. Plurimaque igitur damp-
na, comburendo villas suas, fecerunt. Comites tamen
de Stampes et Barenses duci adheserunt.

Huiusmodi igitur guerra inter dictos principes
durante, Reynaldus, comes Gelrie, anno XXXV,

in die Agnetis, cepit et devastavit opidum

Tyelense, muros eius totales deiiciendo. Tandem
Philippus Vlus, Francorum rex, post multa dampna,
devastaciones, depredaciones et incendia, in alter-
utrum perpetrata, vices suas interponens, dictos
principes, lohannem, ducem, et Reynaldum, comitem,
sibi federatos predictos, ad pacem et concor-

diam diversis mediis inducere conabatur. Unde

denuo ipsi principes, lohannes, dux, pro se, et
Reynaldus, comes, pro se suisque confederatis
principibus predictis, in eundem regem Philippum, tanquam
arbitrum communem, ad pronunciandum sive sen-
tenciandum in iure aut amicicia, vel partim

in iure et partim in amicicia, de et super

questionibus, controversiis et dissensionibus et
diffidenciis eos inter eos, premissorum occa-

sionem, quomodolibet existentibus, de alto et basso,
in solidum convenerunt et compromiserunt; seque

de inviolabiliter per eundem eorum arbitrum, Philippum
regem, pronunciata observando, sub maximis,

ab utraque parte obligacione, et submiserunt penis.
Predictus igitur Philippus rex, arbiter, ut prefertur,
electus, mature deliberatus ipsos principes
pacificando eorumque guerras severas sedando,

in vim compromissi in eum initi, anno sequenti,
videlicet XXXVIo, in festo beate Agate virginis,

in primis pronunciavit confederationem omnium prin-
cipum, Reynaldi et suorum assistendum pre-
dictorum, contra et adversus dictum ducem Iohannem
esse nullam et invalidam, ipsosque ergo principes

a federe, invicem inito, fore liberos et absolutos
proclamavit. Interea pronunciavit omnia et singula
dominia, districtus et allodia, quibuscunque
nominibus intitulata, per ipsos duos principes

ac eorum predecessores, hactenus disiuncte pos

essa, hincinde perpetuis futuris temporibus, esse

et censeri debere mere libera, et nullius

ipsorum utrorumque principum, quovismodo feoda-
lia seu aliquo alio alio iure constricta. Demum

idem rex, futura mala precavendo, conside-

rans, quod civitas Tielensis, ducatus Brabancie,

in comitatu Gelrie media consistebat, a

ceteriisque civitatibus eiusdem hincinde fines

comitis sequestrabat, ac simili fere modo

civitas et dominium de Hoesden, comitatus

Gelrie, in ducatu Brabancie situata esset,
pronunciavit et decrevit idem rex quoddam per-
mutacionis cambium in robur et ornamentum et
maximum terrarum ipsorum principum ab utraque
parte firmamentum, videlicet: Ut civitatem Tyelensem,
Zandwiick, Herwerden, cum ceteris suis atte-

nenciis, Reynaldus, comes, suique heredes perpetua
libertate habere ac possidere deberet; ac Iohannes,
Brabancie dux, civitatem et dominium de

Hoesden cum suis pertinendis eodem modo, cum

eius successoribus, inperpetuum possideret vice
viceversa et haberet. Ulterius per eundem regem
Philippum, inter cetera, sentenciatum est: Reynaldus,
ipsius Reynaldi comitis filius senior, Mariam,

dicti Iohannis ducis filiam, dum ad annos puber-

tatis devenerit, in uxorem ducere deberet, cum

ambo ad matrimonium contrahendum minorennes existerent;
ipseque eciam dux, cum eadem sua filia, eidem Reynal-
do milia regalium aureorum in dotem

assignaret. Buschoducenses quoque, qui ante illa tempora
ascendendo et descendendo per alveos quatuor

fluminum principalium comitatus Gelrie ad theo-

lonia comitum eiusdem, de bonis suis propriis

aliquid solvere fuerant inconsueti, deinceps, ut

cetere naciones et civitates, ad eadem theolonia
tenerentur. Prout de premissis omnibus et diversis

aliis, per dictum regem pronunciatis, in literis desuper
lingua Gallica confectis et apud principes duca-

tus Gelrie conservatis, plenius continetur. Cumque
posteriis temporibus Arnoldus, dux Gelrie, per Philippum,
Burgundie Brabancieque ducem, de suorum ducatus
Brabancie consilio, ad acceptandum, ab ipso feodum
sibique fidelitatis iuramentum prestandum, racione
dominiorum suorum, Velue, Kessel, Bomelre-

werd, Tyelrewerd et civitatis Tyelensis et aliorum
districtuum, ac ad sibi solvendum et restituendum,

per expressam pecuniarum summam, Reynaldo, duci
Gelrie predicto, cum Maria, Iohannis ducis Brabancie
filia, in dotem assignatam, de facto requisitus

et monitus fuerat, diverseque dietaciones in Traiecto
superiori, Arnhem et aliis locis desuper ab

eorundem consiliariis tente fuissent, tandem dictis

literis mencionatis, inter iura ducatus Gelrie

inventis et in mediumque pro doloris et publicatis,

desuper ducis Brabancie consiliarii ab inceptis

siluerunt, factum ipsum indiscussum dimittentes,

quoniam premissa omnia, iuxta ipsius regis Francie
pronunciacionem, inter duces eorumque predecessores

ad effectum fuerunt deducta et hactenus firmiter

observata. Cumgque hiis diebus Frisones, absque

aliquibus ipsius comitis Reynaldi ac suorum demeritis

sive culpis, territorium de Vollenho, cuius ipse

ex parte ecclesie Traiectensis gessit regimen et

tutelam, hostiliter intrantes popularentur, ibidem dapiferum
ac alios quamplures eius et dicti territorii militares
miserabiliter occiderunt. Nec hiis contenti quidem, terri-
torium subverterunt et destruxerunt incendiis et

rapinis, civitas adhuc tyrannides et malicias

tam abhominabiles, quam et crudeles inibi exercen-

do, quod et quemlibet Christianum ad compassionem merito
commovebat, quodque, salvis ipsius comitis consciencia et
honore, nec dissimulare nec supersedere po-

terat quoquovis, quin ipsisoportebat, ad hoc

laborare et intendere iuxta posse, ut de tantis tot
lesionibus, iniuriis atque dampnis pro ecclesia prefata

et se ipso refusionem et emendam debitam consequeretur
ab eisdem, ex cuiusmodi ipsius comitis conamine seu contemp-
tu, isdem iniuriatores acceperunt occasionem frivolam

et iniquam ipsum apud gretmoviros et iudices ceterosque
Frisie pociores in singulis Frisie districtibus infa-

mandi ac sibi imponendi, quod ipsos eorumque terminos im-
pugnare et in suis libertatibus et privilegiis an-

tiquis molestare ac ledere conaretur. Cuius rei

revera ipse comes erat penitus innocens nec

unquam talia contra eos, Deo teste, concepit: tanto gravius
ex huiusmodi infamia commovebatur contra adversarios
suos antedictos. Attamen, quia per gratiam Dei manere
cupiebat, sicut hactenus fuerat, his pacis, nec-

non cum prenominatis Frisonibus aliisque ipsius confinibus
iura et iurisdictiones suas non minuentibus nec vio-
lantibus, servare, quantum in eo fuit, concordiam atque pacem.
Sed et iniurias in terris predictis quod cum eis aliquam
placiti diem dicti Frisones districtuum Zalandie

talium locorum, tantas ecclesie et sibi comiti intulerunt
violencias, dampna et iniurias in terris predictis,

quod cum eis aliquam placiti diem voluit observare;

sed si ecclesie predicte dicti Frisones, excessibus ex-
igentibus et commissis condignam voluissent prestasse
emendam, quam, iure ecclesie ipsiusque comitis honore
salvis, poterat tolerare, gratanter erat recepturus.

Hec omnia premissa ipse comes prefatis gretmannis

et iudicibus ceterisque Frisie pocioribus ad eorum scrip-
torum literam tenore significavit, se apud eosdem de-
impositis excusando, rogans seriose eosdem pro se,
quatenus ob nullius cause respectum eos a bono

pacis et concordie, hactenus inter eum et ipsos obser-

vate et firmius imposterum continuande, detrahere
permitterent. Cum vero antefati Frisones Zalandia

de sceleribus et iniuriis, ut prefertur, perpetratis, emendam
distulerint facere condignam, ipse Reynaldus, comes,
bellorum incommoditatibus assuetus, rursum Rey-

naldus comes bellorum incommoditatibus assuetus

anno XXXVlo preallegato, secundo Kalendas Septembris,

cum pergravi multitudine armatorum perve-

niens apud vadimonium suum Vollenhove, ex-
pugnavit ibidem Frisones iuxta villam Barseke,

et obtinens victoriam ab eisdem, amplius quam

duo milia Frisonum occisa sunt. Reynaldus

vero cum suis, in magnis laude et honore,

ad propria est reversus. Legitur eciam in cronicis
Clivensibus, quod inter Theodricum, comitem Clivensem, fratrem
Ottonis, comitis, et Walramum, archiepiscopum
Coloniensem, fuit guerra, in qua et repulsa
obsidionis castri de Strunckede sibi fecit
assistentiam sororius suus Reynaldus, comes
Gelrie, et propterea ins impignoravit castrum
Sevenaer. Et postea per alios tractatus,

in quibus predictus Reynaldus comitem prefatum de
prehabita inpignoratione et certis aliis quitum

dixit. Circa hec vero Reynaldi, comitis Gelrie,
tempora, succedentium multorum magnorum bellorum
inter Philippum, regem Francie antedictum, et
Eduardum, regem Anglie, Alienore quidem

duxisse Gelrie germanum, causa fuit. Nam

anno XXXIlo, mortuo Karolo, rege Francie, fratre
Ysebelle regine Anglie, ipsorum Eduardi

et Alienore avonculo, et absque libero mas-

culino decedente, rex Anglie Eduardus,

filius sororis, successionem in regno Francie sibi

de proximo vindicabat. Econtra Philippus, siquidem
filius Karoli, comitis Valesii, patrui dicti Ka-

roli, ac fratrum suorum Ludovici et Philippi,

regum Francie predictorum, quasi de masculina
linea descendens, successionem regni sibi

competere contendens et ipsum regnum Francie
apprehendens, se in regem Francie fecit coronari.
Rex igitur Anglie Eduardus Eduardi regis

filius, postquam in regno Anglie convaluerat con-
silio et hortatu Roberti, comitis Artysie, a

regno Francie expulsi, vires suas contra dictum
Philippum, regem Francie, extendens auxilio ex-
tranearum nacionum, videlicet maiorum, princi-

pum et nobilium multorum de Germania. Item
predicta et sequentia habentur ad longum in cronicis
Brabancie, Flandrie et Holandie, ut dicitur,

de littera Ludovici, imperatoris, qualiter

Eduardum constituebat vicarium suum. Hic
Eduardus bellum habuit contra regem Scocie et
obtenta victoria gloriosa contra eundem in quo quidem bello
fertur iuventutem et omnes viros militares occisis

in conflictu, plusquam XVIII milia hominum de Scocia
corruisse. Reynaldus vero, dux Gelrie,

valedicens regi Anglie Eduardo, ad terram

propriam gloriose est reversus; populus autem Gelrensis,
duci suo occurrens, cum magno gaudio eum
susceperunt. Reversusque cepit totam terram suam in
pace disponere, cum Traiectensibus et ac vicinis
principibus federa firmare, cunctos grassatores
ulcione severa corrigere. Hic insuper egre-

dius princeps Reynaldus, Deo gratus, pro

tanta victoria, ut superius deducitur, de Leo-
diensibus obtenta, existens, unde eciam, ut divini
nominis cultum ad perhennem sui nominis laudem
ampliaret, monasterium solempnissimum ordinis
Cartusiensis, Monichusen nuncupatum, in parochia

Arnhemensi situatum, unacum conthorale

sua Alienora, fundavit et possessionibus suf-

ficientibus hereditavit. Quod tamen, ipsius ducis Rey-
naldi obitu interveniente, incompletum relictum,

per Alienoram ac Wilhelmum, Gelrie ducem,

in omnibus eius fere structuris preciose extitit super-
edificatum. Sane cum ipse Reynaldus dux

ipsum monasterium Monichusen, pro voto, quod
voverat, fundare et inchoare vellet; de

loco ad locum, hinc inde equitans, placentem

sibi locum, aut satis aptum pro libitu non invenit.

Cui tandem occurrens pauper quidam, fere septua-
narius, dixit: Domine, scio locum vobis a Deo pre-
ordinatum, quo cum devenisset; dixit: Hic multis

annis audivi concentus celebres, ardencia

vidi luminaria et mira fieri festa. Quod

audiens devotus abbas Insule beate Marie,
Premonstratensis ordinis, ibi presens; continuo descendit
de equo suo et, oracione super terram in genibus

facta, audivit vocem, dicentem: Hic est locus

meus. Monasterium igitur ibidem plene, ut premit-
titur, edificatum et reddituatum, sub distric-

tione ordinis Carthusiensium, usque hodie floret

in spiritualibus et temporalibus. Cumque illis in diebus
nobilis duxissa Alienora, ut fertur, a viri

sui Reynaldi, ducis, consorcio, de quorundam pravorum
consiliariorum suorum sinistra informacione, eam, propter
faciei sue altum colorem, de specie lepre sus-

pectam habentium, ad aliqua tempora segregata foret,
quadam cooperta filios suos ambos Reynaldum

vice super nudo

vice super nudo corpore camisia subtilissima de
sirico induta, desuperque pallio cooperta, filios
suos ambos, Reynaldum et Eduardum, in ambos
tenens manus, captata hora, in palacio Novi-
magensi, duci Reynaldo, viro suo, et duca

us Gelrie primatibus, tunc inibi convocatis, ad
mensam se reficiendo consedentibus, presentavit;
pallioque et camisia usque ad eius pudibunda
dimissis, mirandose omnibus audientibus, ad ducem
lacrimose prorupit in hec verba: Domine mii
dilecte, nunc rogo, ut de vicio mihi frivole
imposito diligenter inspicere et examinare dig-
nemini, si non sum ut cetere mulieres, nullum Deo
favente in corpore gerens defectum. Ecce hic

vivi filii nostri, vestro astantes conspectui, quorum
Dei gratia Dei plures fuissent, si vestri ex parte
huiusmodi maleficium non intervenisset impedi-
mentum. Forsan adhuc tempus veniet, quod Gelrie
populus hoc nostrum deplorabit divortium, cum

in vestro sanguine se videbunt deficere. Quod,
proch dolor, ita accidit et posteris temporibus fuit
adimpletum. Nam ab nativitate Eduardi,

secundo geniti ducis Reynaldi, videlicet anno Mo CCCo
XXXVlo, usque ad nativitatem Adolphi, filii
Arnoldi ducis, qua habebatur annus millesi-

mus quadringentesimus tricesimus nonus, effluxerunt
centum et tres anni, quod duces Gelrie de nobi-

li domo Gelrie non processerunt. Reynaldus

igitur dux, cernens suam coniugem Alienoram cor-
poris mundicia nitentem seque de vicio sinistre
imposito legitime purgantem, mesticia repletus,
dolens eam dimisisse, stetit confusus et ceteri

primates cum eo; sed non multo post hoc super-

vixit tempore. Ipse eciam Reynaldus, dux, spiritu
profecie dicitur claruisse. Nam Wilhelmum

tercium, comitem Hollandie XIXum, a Frisonibus
predixit occidendum, dum ipsum de sacro fonte
suscepit. Quod anno XL Vo postmodum in Frisia, apud
Stauriam, iuxta ipsius Reynaldi, ducis, vaticinium
fuit adimpletum. Ad ultimum, cum omnia viven-

tia mortis subduntur imperio, fortissimus belli-
gerator et victoriosissimus propugnator hic,

Deo Deo permittente, illustris Reynaldus, prima-

rius dux Gelrie, cum fusco capite nuncupatus,

a populo Gelrensi longis temporibus lugendus, postquam
dominiis Gelrensibus XXV annis, octo videlicet
tempore captivitatis patris sui, Reynaldi, co-

mitis, ut administrator, post mortem vero eiusdem,
duodecim ut comes, et quatuor ut dux,

in magnis laude et honore prefuisset, anno

Domini Mo CCCo XLIIIo, ITlTo Ydus Octobris, qui fuit
XI dies mensis eiusdem, tempore Ludovici, regis
Romanorum seu imperatoris, in civitate Arnhemensi,
post missam coram eo celebratam, improvisa et
subitanea morte, qua eum sorores sue carnales,
ordinis sancte Clare, conventus Coloniensis, supra
dicte, fere per annum spiritu profetico casurum pre-
dixerant, inter suorum manus decedens, lassum
exalavit spiritum, et in monasterio Vallis Comitis,

in capella beate Virginis anteriori, apud predecessores
suos luctuose sepelitur. Cuius hoc erat

epithaphium, in ipsius Marie ecclesia ad parietem
pendens scriptum: Gelra, fle florem

cecidisse tuumque decorem, Iustum rectorem,

sic milicieque valorem, Legis amatorem, Rey-
naldum nobiliorem, Ac defensorem patrie cunc-
tis probiorem. Dapsilis, excellens, fuit hic,

nec avarus, Illustris gnarus probus armis,

iurgia pellens, Claustri fundator de

Monechuys atque parator. Sic dispensa-

tor inopum quoque largus amator, Primus

dux gratus Gelrie fuit iste creatus. Morti

donatus celo sit, queso, beatus. Post Gereon
pariter M, C ter, X quater, I ter. Item

alia metra de eodem duce Reynaldo: Anno
milleno ter C, quater X, quoque terno, Reynaldus
princeps illustris duxque deinceps Primus
Gelrensis, undeno lumine mensis Octobris,
mundo migravit ab hoc moribundo.

Reynaldus IIlus, dux Gelrensis secundus et
comes Zuytphaniensis, princeps illustris et
generosus, anno Domini Mo CCCo XLIIlo tempore
Ludowici quarti Romanorum imperatoris, patri suo duci
decimo etatis sue anno successit. Anno XLVIlo
prima die mensis Julii in Vura duxit in

uxorem Mariam, Johannis ducis Brabancie filiam
iuniorem, sibi tempore vite patris sui, ut prefertur,
desponsatam, cuius sorores Wilhelmus comes
Hollandie et comes Flandrie habuerunt

in uxores. Ipsa vero Maria duxissa Gelrie,
Reynaldo duce marito suo postmodum

a fratre suo Eduardo in bello Tylensi capto

et ad decem annos in captivitate detento,
edificavit castrum Oyen, in quo se et in Turnout

patrimonio suo in pace deinceps contine-

bat, unde vulgariter domina de Turnout dice-
batur. Que tandem in Brabancia anno XCIXo,
prima die Marcii, absque liberiis, decessit

a seculo. Interea anno XLVlo in partibus Gelrie
que magna et indetestabilis surexit

parcialitas, que per sedecim continuos du-

ravit annos, de qua infinita indicabilia

mala in vulgus ducatus Gelrie in contraria

vota dividentes, alii se vocabant Hekers,

alii se Bronckhost nominabant. Hekers quidem
Reynaldum, seniorem, ducem predictum, Bronck-
horst vero Eduardum, iuniorem fratrem ducis
eiusdem, in dominos et duces Gelrie assumpserunt.
In cuius sedicionis dissidio dicte partes, prin-

cipes et populi sibi invicem adversantes, gen-

tes et populus extranearum nacionum, videlicet

de Brabancia, Hollandia, Clivis, Traiectensibus,
Monasteriensibus, Markensibus, Westphalis et aliis
vicinis sibi regionibus, ad armorum stipen-

dia advocantes, passim vicini vicinos, cog-

nati cognatos mutuis se bellis, sedicio-

nibus, proditionibus et vastacionibus per multa
postmodum annorum tempora pessundabant. Quanta
vero pericula, quot dampna, qualem desolacionem
ex hac parcium sedicione Gelria sustinuerit,
civitatum, villarum atque municipiorum undique
testantur solitudines et ruine. Unde eodem

anno in vigilia Bartholomei apostoli Theo-

dericus de Monyoie, Walramus Vorne et

et de Vackenbroch dominus ac Zelandie brugra-
vius, dominus de Asperen et Johannes dominus de
Arkel, qui partem cum Reynaldo duce
assumpserant, inierunt opidum Tyel et turrim
ecclesie sancte Walburgis cum centum et quadraginta
quinque hominibus, qui in ea confugerant, conbus-
serunt. Et ignis validior fiens atque per-

volans partem ecclesie interiorem in modum crucis
factam cum tecto eius plumbeo consumpsit.

Hiis itaque temporibus, videlicet anno eodem, Ed-
uardus rex Anglie, ipsorum Reynaldi et

Eduardi ducum Gelrie avunculus, supra memoratus,
ad littora Normannie applicantes terras

regni Francie longe lateque igne et ferro vasta-

vit, ut ad longius habetur in cronicis Brabancie,
Flandrie, Hollandie etcetera. In hac vero obsidione
Reynaldus dux Gelrie, licet ad huc iuvenis,
Eduardo Anglie regi, suo avunculo, cum mag-

no procerum, militarium et armigerorum suorum
exercitu accessit in auxilium. In qua se magni
temporis spacium cum suis perseverando, terram Gelrensem
plurimis involvit dampnis et expensis. Ed-

uardus, inquam, Anglie rex, de carissime sororis
sue Alionore duxisse et dicti nepotis

sui dilectissimi Reynaldi ducis Gelrie, secum manenti-
um, consensu et bona voluntate, ob ipsius Reynaldi
iuvenilem etatem ducatui Gelrensi et comita-

tui Zuytphaniensi de ydoneo gubernatore provi-
dere cupiens, anno XLVIlo, XXo die mensis
Marcii, regni sui Anglie anno XXlo, Francie

vero VIllo, Wilhelmum marchionem Juliacensem,
ibidem presentem, ad biennium a festo Pasche

extunc futuro incipientem prefecit in rectorem

et preceptorem, mandans sibi ab eisdem huiusmodi
biennii spacio, uti ipsi regi, in omnibus reve-
renter obedire et parere, litterasque desuper omnium
suorum sigillo communitas concedendo. Demum
Eduardus, rex, perpendens Johannem ducem
Brabancie pridem in usum et opus Philippi

regis Francie secum, ut supra patet, dolose

egisse, idcirco sexta die mensis ex tunc

in festo Iohannis, ante portam Latinam proxime
sequens matrimonium inter nepotem suum Rey-
naldum et Mariam, ipsius Johannis ducis filiam
iuniorem, deinde tempore patris sui Reynaldi

de invicem contrahendo convencionem et
conclusum, impediendo, eidem nepoti suo
Reynaldo in ipsa obsidione de Caleys nobi-

lem Elisabeth prelibati marchionis Julia-

censis filiam in uxorem desponsavit. Ipse tamen
Reynaldus dux in reversione, saniori suorum

usus consilio, huiusmodi desponsacione postposita,
dictam Mariam ducis Johannis filiam, quondam
per Reynaldum, patrem suum Reynaldum sibi desponsatam,
prima die mensis Junii exinde sequentis in Vura
ducatus Brabancie in legitimam accepit
chonthoralem. Cum autem ista per ipsum regem
Anglie circa mare tam feliciter agerentur, rex
Scotie regnum Anglie, in ipsius absencia, cum
valida manus hostiliter ingressus, re-

sistentibus sibi dicti regis Anglie partibus,
commisso hinc inde bello, per amicos regis

Anglie victus fuit et captus. Inter hec

mortuo Philippo Francorum rege Johannes filius

filius eius in regno successit eidem. Qui tandem
in finibus civitatis Pictaviensis cum principe
Wallie, ipsius regis Anglie Eduardi filio,
committens cruentum bellum, ab eodem cum filio
suo iuniore, Philippo Burgondie duce, et

et multis aliis nobilibus capitur ac secum

in Angliam abducitur. Et sic rex Anglie

predictus mirabili fortune beneficio in brevi
temporis spacio de duobus regibus potencia et
viribus magnis, videlicet Francie Scotie regi-

bus victoriam consecutus, in sua custodia simul
repositis, feliciter triumphavit. Ad propositum
nempe redeundo, anno XLVIlo in die sancte Praxedis
virginis Johannes dux Brabancie, Reynaldi ducis
Gelrie filii sui supradicti fretus auxilio, contra
Leodienses validum eduxit exercitum. Et acie-
bus ambarum parcium prope civitatem Haynoyt
in quodam campo Turines dicto dispositis,
Reynaldus dux a duce Johanne in decimo quinto
etatis sue anno in militem creatur. Com-

misso igitur cum Leodiensibus bello cruento,
Johanni et Reynaldo ducibus de eisdem successit
victoria, de Leodiensibus ultra XXXII hominum
interemptis. De parte vero Reynaldi ducis dominus Hupertus
Schencke, dominus de Cuilenburch, dominus Ro-
bertus de Arkel, dominus de Asperen, dominus
Baldewinus de Batenburch, dominus Bertoldus
de Oy borgravius Novimagensis cum se septem
suis generis de Oy et multi cum eis nobiles

in ipso conflictu corruerunt. Sicque Reynaldus
dux ad propria cum magna suorum laude

est reversus. Cumque procurante dyabolo humani generis
inimico anno Domini Mo CCCo L et circiter mag-
narum guerrarum discordia inter fratres ducesque
Gelrie, Reynaldum et Eduardum, atque nacio-

nes et partes de Hekeren et Bronchorst, proch
dolor, ut predicitur, exorta validiori potencia

v regnando s deseviret, Reynaldus dux

per germanum suum Eduardum, volentem eum
ducatu Gelrie privare, per totum ipsius fere duca-
tum infinitis involvebatur guerris atque discor-
diis. Nam multi barones, potentes et no-

biles, civitates et ville et castra se ab ipsius
Reynaldi ducis obediencia subtrahentes Ed-

uardo adheserunt et astrinxerunt; et contra

se mutuo insurgentes multos conflictus

civiles, excidia, homicidia, suspendia, sub-
mersiones, suffocationes et alia mortis iu-

dicia in alterutrum dire commiserunt. Quibus
enim guerris durantibus terrarumque villis un-
dique evacuatis, ducatus Gelrie totaliter

desolatus, nullum ex se, a dicto L anno

usque captivitatem Reynaldi ducis, infra

dicende, humano generi protulit fructum. Hu-
iuscemodi terrarum Gelrensium lamentabili deso-
lacione durante, Johannes dux Brabancie, ipsius
Reynaldi, ducis, conthoralis genitor, Johannes
comes Clivensis, dictorum duorum fratrum Gelrie germa-
ne maritus, et Adolphus de Marka episcopus
Monasteriensis, ipsius lohannis, comitis, avonculi sui
amore, se cum pluribus terrarum potentibus
Reynaldo astrinxerunt. Sed Engelbertus



[153]

comes de Merka, predicti Adolphi episcopi ger-
manus, Eduardo contra dictos principes for-

titer assistebat, miserabilem illam parcialita-

tem et guerram usque ad annum LVum hinc

inde continuando. Sed statim iterum et iterum
redierunt ad guerram; que tandem per quatuor
principales civitates terre Gelrensis per
pronunciacionem in vim conpromissi anno LVIIIo
ad tempus fuerat pacificata. Conposicione de-

mum interrupta guerra ipsa usque ad temporibus
tempus captivitatis ducis Reynaldi fuit agitata.
Insuper dictarum guerrarum temporibus, videlicet anno
LVo, quoddam vulgus in Velua, assumens

partem ducis Reynaldi, eo quod ab omni tributo cero-
censuali, servitute et proprietate sibi

debitis eos liberaverat, in Velua et

dicione Armhemmensi plurima commisit damp-

na. Unde factum fuit proverbium: De vryen

orloge. Unde: Annis M ter C X quinis

comitante Plebs Vryen dicta facit Arn-

hem claudere portas, Molitur lapides

confringere, lignea, sepes. Quis unquam,

perceperat talia, dic rogo, facta. Contra quod quidem
vulgus illustrissimi viri Wilhelmus dominus de
Bronchorst et dominus de Baer de parte Eduar-

di tandem educentes exercitum, cum eisdem prope
villam Lonen in quodam monte Vryenberch

dicto congrediuntur. Quibus hinc inde fortiter
bellantibus, domino de Bronchorst cessit victoria,
Nendone signifero cum suo vulgu ipsoque

eciam domino de Baer cum pluribus aliis cadentibus
in prelio. Diebus, inquam, istis, Wilhelmus et
Emericus de Drueten fratres, milites stren-

nui castri de Lewen, partem Eduardi

foventes, in die sancte Pasche ecclesiam parrochialem
pro divino officio audiendo visitaturi, Wi-

lhelmus, in ponte castri fracto callopodio,

ob ipsius diffortunii signum retractus ulte-

rius progredi timebat, Emericus Deo

creatori suo se commendans ecclesiam adivit.

Sed, proch dolor, omni mesticia referendum:

Quidam pestiferi perdicionis filii de parte

Reynaldi, Deo et ecclesie minime parcentes, tempore ele-
vacionis vivifici sacramenti corporis Christi pro
omnium salute in ecclesiam irruentes, ipsum

militem, altare summum fuge presidio scandentem,
iuxta corpus Christi, quod presbyter super militem expan-
sis manibus in ipsius defensionem tenuerat,
conservari manentem, in eodem altari ipsius coram
venerabili sacramento trucidaverunt ipsiusque
sanguine per corpus erumpente locum cano-

nis in missali, quo presbyter celebrabat,
rubricaverunt; presbyterum eciam illum manus cum
sacramento a milite gladiis et lanceis retrah-

ere coegerunt. Qui nisi eis obtemperasset,

manus corpus Domini baiulantes amputassent eumque
in altari cum milite sic Deo consecrassent.
Misericordissimo tamen Deo sic de eisdem sceleratis
vindicante, omnes illi paupertate et infamia, re-
pentina aut mala morte perierunt et cum

eorum posteris in sanguine notabiliter defecerunt.

Illis eciam diebus quidam Theodericus de Lent,

cum suis in castellis de Lent et Buynsw-

erd se continens, plurimas civitati Novi-

magensi continuo intulit molestias.

Unde Eduardus cum Novimagensibus Buynsw-

erd undique vallatum capiens, XXVI et

circiter viros in eodem comprehensos, uno dum-

taxat de eisdem, subito grabato humeris

suis imposito, amici specie evadente, prope
monticulum Hoftberghe mandavit decollari

capitaque eorum stipitibus in ipsius monticuli

circuitu ad inimicorum suorum terrorem fecit

axaltari. De quorum nece monticulus ille

Mons Capitis in hodiernum diem ab incolis
nuncupatur. Plurima eciam mala inimicorum

suorum 1illis diebus cepit et devastavit castra,

ut puta Lent, Bemmel, Zulen, Avesayt,

Tuyl, Apelteren, Loenen, Doernick,

Gunderen, Balveren, etcetera. Eduardus, inquam, civi-
tatem Novimagensem sibi habens federatam, ex eadem
finaliter contra Reynaldum ducem tocius patrie Gelrensis
obtinuit principatum. Nichilominus tamen constat
Reynaldum ducem et Johannem comitem Clivensem, illarum
guerrarum temporibus de parte ipsius Reynaldi principalem,
cum parte sua in multis exerciciis bellicis contra dictam
partem Eduardi prevaluisse et plura opida Gelrensium,
alteram partem tenentium, sibi per violenciam sub-
iugavisse, videlicet Arnhem, Venlo, Doesburch,

Tyel, Emerick et Lobeeck. Quorum occasione

1idem Johannes comes maxima onera debitorum,

pro quibus sua opida et suos pluriformiter

obligavit, ex registris suis conspicitur subisse

ac redditus et bona sua multiformiter

aggravasse. Cumque, ut premissum est, Adolphus
episcopus Monasteriensis amore predicti Johannis comitis Clivensis,
sui avunculi, partes de Hekeren foveret

et iuvaret, plures contra eum nobiles Mona-
steriensis dyocesis circumiacentes et alii vasalli

et ministeriales dyocesis eiusdem, tam ex stipendiis
quam ex aliis causis, partem alteram de Bronc-

horst fovebant et iuvabant ecclesieque Mona-
steriensi gravissima dampna incendiis et rapinis
quasi absque aliqua resistencia faciebant et

terram devastabant; et cum Adolphus cum suis

se plus defendere non potuit, extunc quam-

plurimas litteras repressiales omnibus volentibus
eum adiuvare large et prodige ad omnium vo-
luntatem erogavit. De quibus maiora et gra-

viora dampna quam de omnibus predictis guerris
ecclesie Monasteriensi pluribus annis evenerunt. Et
sic in hac desolacione eiusdem ecclesie Adolphus
per alios tres annos ecclesiam ipsam guber-

navit. Quibus elapsis ad ecclesiam Coloniensem per
papam Urbanum Vum est translatus. Qua eciam post
annum dimissa, post mortem prelibati avunculi

sui, Johannis comitis Clivensis, auxilio fratris sui
Engelberti comitis de Marka comes Clivensis

est effectus. Hec de Johanne, Clivense comite, et
Adalpho, episcopo, ex cronicis Clivensibus et Monasteriensibus
sunt exscripta. Ad ultimum Reynaldus dux

cum exercitu valido partis Hekers anno Domini

Mo CCCo LXIo obsedit civitatem Tyel, eo quod
Tyelenses partem cum fratre suo Eduardo assumpse-

rant. Eduardus vero, anxietatem civitatis

sue Tyelensis percipiens, magno cum exercitu

ad procul pellendum Reynaldi ducem ab ipsa ob-
sidione ex Novimagio celeriter accessit. Com-
missoque in festo Urbani adinvicem bello et
victoria cedente Eduardo, Reynaldus dux in
XXVIllo etatis sue anno, ducatus vero Gelrie
XVIII, ab ipso fratre suo Eduardo capitur

una cum domino de Liinden, Arnoldo de

Arkel, Gerardo de Reno, Frederico van der

Aze, baronibus ac pluribus aliis militibus et
armigeris, multisque eciam nobilibus ac aliis
hominibus de parte ducis Reynaldi interfectis. De
exercitu Eduardi pauci referuntur corruisse.
Eduardus nempe, huiusmodi prosperatus adversa-
riorum suorum contradictione et rebellione
cessantibus quibuscunque, tocius Gelrie et Zutphanie
ad dies vite sue in pace obtinuit princi-

patum; fratrem suum Reynaldum ducem continuis
annis in suis castris, quandoque videlicet in Rosen-
dall et quandoque in Nyenbeeck prope Zut-
phaniam super Islam, detinuit captivum,

omnem humanitatem vite sibi, ut decuit,
excellenter exhibendo. Constat autem ipsum
Eduardum, tunc Gelrie ducem, absque eman-
cipacione dicto fratri suo Reynaldo duci curiose
excogitatam custodiam adhibuisse. aliam

Nam cum Reynaldus captivus esset pinguis et supra
modum carnosus, adeo quod duorum fortium
hominum spacium excederet in latitudine

corporis et mensura, frater eius Eduardus

ipsum detinens adhibitis sibi custodibus

sibi omnes aperturas domus, in qua tenebatur,

tam fenestras quam hostias, tanta fecit

artitudine conponi, quod familiaribus

et servientibus facilis fuit per ipsas

transitus, fratri vero Reynaldo carnoso adeo car-
noso non patuit recessus vel introitus

per q easdem. Preenarratis namque guerris
temporibus Gerardus et Wilhelmus fratres, in annis
adolescencie ad huc constituti, quorundam

de patria consilio depravati, nature reverencia
postposita, patrem suum Wilhelmum marchi-
onem Juliacensem capientes in vincula coniece-
runt, ipsum per aliquot annos in arta car-

ceris custodia retinentes. Ceterum eisdem
temporibus, videlicet anno Domini Mo CCC LXo, certa societas
Archipresbyteri prevaluit in Francia, confluentibus
ad eum undecunque latronibus, predonibus et
maleficis ex utrisque regnis, scilicet Anglie

et Francie, qui Franciam denuo vastant.
Archipresbyter miles fuit, cuius tota parentela

sic cognominabatur: et scripsit se correc-

torem orbis, inimicum omnium et flagellum

Dei, sicut olim Attila Hunorum rex.

Eodem igitur anno Gerardus comes Montensis,
filius Wilhelmi marchionis primogenitus,

qui eundem patrem ceperat, accusans ipsum

de sodomia, et tamen per principes coactus

est dimittere eum, hic, inquam, comes Montensis
volens ire contra societatem magnam
Archipresbyteri, in via rogavit eundem dominus de
Gleiden Eyftlie et prope Gleidam ut secum

iret per bellum contra dominum de Ysenborch et
Arnoldum comitem de Blanckenhem et plures
alios, quos diffidaverat. Commisso igitur bello
prope Gleidam et pluribus hincinde interfectis,

ipsi comites Montensis et de Blanckenhem se
mutuo occiderunt. Deinde Archipresbyter voca-
tus per Karolum imperatorem venit ad Alsaciam
cum societate voluitque eos transducere per
Ungariam ad Cyprum. Sed Argentinenses
destruxerunt naves, ne transiret; et

sic devastaverunt Alsaciam et omnia extra

muros annichilaverunt. Imperator, inquam,
collecto exercitu, volens pugnare contra

eosdem, de nocte recesserunt et ad Franciam
redierunt, ubi Archipresbyter a sibi maxime fa-
miliaribus interfectus est; et statim post eum
evanuit societas. Sequenti vero anno LXI in
principio quadragesime marchio Juliacensis Wil-
helmus prelibatus mortuus est. Eadem nocte

celum adeo ignitum apparuit, ut ab omnibus
putaretur arsisse partem unam alicuius civi-

tatis et secundum Johannem signat pestilenciam aut
mortes potentium futuras. Preenarratis

guerrarum temporibus, videlicet anno LVIlo, in so-
lemni curia principum per Karolum quartum
Romanorum imperatorem Metis in festo Nativitatis Domini
celebrata, Wilhelmus marchio Juliacensis
secundus, Wilhelmi et Reynaldi ducum genitrix,

ab eodem imperatore ad ducatus fastigium

fuit sublimatus.

Eduardus dux Gelrie, comes Zutpha-

nie, princeps famosus et victori-

osus, annorum viginti, anno Domini mille-

simo trecentesimo septuagesimo primo tempore
Karoli quarti Romanorum imperatoris ducatum Gelrie
et comitatum Zutphaniensem de manibus

ducis Reynaldi bellicose auferens pro

eo dominabatur. Hic habuit in coniugem Kathe-
rinam, filiam Alberti de Bavaria comitis

Hollandie; sed morte preventus ab eodem

virgo et vidua permansit. Unde ad eius

manicas post ipsius Eduardi mariti sui

obitum huiusmodi scripturam intextam deferre
solebat: Virgo sum et vidua. Hoc sit

conquestum Altissimo. Ipsa vero depost

nemini terrarum principi preterquam alicui

domus Gelrie domino coniugaliter voluit so-

ciari. Qua de causa postmodum Wilhelmo

duci Gelrie, dicti Eduardi ducis ex sorore

nepoti, auctoritate apostolica suffragante matrimo-
nialiter fuit coniuncta. Hiis temporibus, videlicet anno
LXTlIo feria quinta post festum Jacobi apostoli Johannes
de Arkel episcopus Traiectensis cum valido arma-
torum exercitu castrum munitissimum Voerst

apud Swollis tocius patrie munitissimum obsedit.
Quod potenter expugnavit et tandem nona die

mensis Novembris cepit et funditus destruxit,
Eduardum ducem Gelrie habens in fautorem

et Albertum comitem Hollandie in contrarium. Sub
hoc duce Eduardo anno LXIIIIo ultima

Marcii ex Wilhelmo, primo duce Juliacensi,

et coniuge eius Maria, prefatorum ducum Gelrie
sorore, processit ille magnanimus et potens

Wilhelmus Gelrie et Julie dux. Huius nempe Ed-

uardi ducis Johannes comes Clivensis germanam
Mechteldim, relictam quondam Godefridi ultimi
comitis Lossensis, habens in uxorem, peciit Duell

et alia bona sibi in dotem deputata per ipsum

ducem assignari. Que obtineri nequiens, ad multa
tempora inimici facti sunt, ad invicem diversa dampna,
incendia, depredaciones, devastaciones in alterutrum
committendo. Unde circa annum LXIIII quidam iniquitatis
viri, Otto dominus de castro Loenen Bathue miles

et Heynricus Boet ipsius ducis secretarius, quorum
consilio tocius patrie singula disponebantur ne-

gocia, dicti comitis intervenientibus pecuniis et pro-
missione corrupti, ducem Eduardum eorum dominum
cum civitate Novimagensi in ipsius comitis potestatem,
uti convenerant, tradere disponebant. Qua-

propter comes gravi suorum exercitu Dominice resurrec-
tionis nocte, de prefatorum traditorum consilio sibi

sui notificato, a Clivis veniens Novimagium

et castrum cum eorum duce capere satagebat.

Sed prius Deus, qui suis nunquam deest amicis,

aliter in ipsa providit hora. Nam aurora ad-

veniente tonitrua et choruscationes horri-

biliter aparuerunt imbresque operuerunt terram

et caligo populos. Quorum occasione comes, cum suo
maligno frustratus proposito ulterius progredi

non audens, Clivis remeavit. Quod cum dictis
traditoribus latuisset, nuncius ab eis comiti

super ipsius contumacia cum littera directus,

in Duflia per Johannem de Benthem militem,
ducatus Gelrie marschalcum, detentus et

cum litteris per eum prius examinatis Eduar-

do duci in castro Novimagii presentatus. Otto

de Loenen et Heynricus Boet, huiusmodi traditamenti
principales, conprehenduntur et prout meru-

erunt penam ac in dictam eorum Otto quidem

gladio consumitur et Heynricus, qui litteram scripserat,
in quatuor partes dividitur. Dicti etiam in-

iquitatis viri fatebantur ac in dicta eorum
continebatur littera, prefato designato tempore
portas civitatis et castri Novimagensis,

quorum clavigeri extiterant, dicto comiti

et suis intraturis iuxta ipsorum ordinacionem

fuisse aperiendas, civitatemque quoque
Novimagensem in ipsius quatuor angulis
incendendam atque singulos quaquamarum

civitatis puteos obstruendos, si ipsius

comitis presenciam certis eorum indiciis, uti conclu-
serant supradicta resurrectionis Dominice nocte,
agnovissent. Quod tamen alio tempore perficiendum
venisset, si dictus nuncius ab ipsis super hoc
emissus cum pretactis eorum litteris deprehensus
non fuisset. Sequitur inde anno LXVIo etcetera.
Quo finito, sequitur annus, cum Eduardus dux
curiam ducalem per eum ex fundamentis ad mu-

ros civitatis de Goch sumptuose construx-

isset illique latrinam versus fluviolum Nyers
nuncupatum propriis usibus deservientem
applicuisset, quidam crudelis carnifex,

considerans ipsum ducem dictum locum frequenter



[163]

visitare, ex navicula per aliquantillum desubtus
retro tramite descendente ductus, contempla-

cione ipsius Johannis comitis Clivensis, lancea
vibrata transfigere intendebat; ipsiusque

igitur comitis consilium, consensum et favorem
desuper requirebat. Comes hoc intelligens,

eundem crudelem hominem dure redarguens,

cum nullatenus ipsius ducis interitum, sed tantummodo
bona sua expeteret, hec igitur omnia Eduardo

duci socero suo patefecit eum desupera

avisando. Quo cognito dux a guerr-

is contra ipsum comitem amplius quievit secumque
conposuit, Embricam pro certa pecuniarum
summa, nomine dotis dicte sorori sue debi-

ta, sibi inpignorando. Cuius proprietas per
Reynaldum ducem nepotem suum, ut infra au-
dietur, a ducatu Gelrie hereditaria fuit

alienata. Demum anno LXV]o, in nocte Ma-

thie apostoli, Goswinus de Vauderic conscendit

et cepit opidum Zautbomel, quod suorum aux-

ilio firmiter munivit. Eduardus autem

dux hoc percipiens illuc celeriter accessit
ipsumque opidum, fortiter obessum, de ipsius
Gosewini, nocte latenter evadentis, et suorum
eripuit manibus. In quo plures Brabancini

cum domicello de Perwisch existentes, ab ipso
Eduardo, duce, fuerunt decollati. Huius

vero Eduardi, ducis, temporibus, anno LXVIllo, XIXa
die mensis Novembris, decedente Johanne, comite
Clivensi, sine prole ab eo relicta, magna

oriebatur controversia inter ipsius comitis nepo-

tes super successione hereditaria ad comitatum
Clivensem, videlicet Theodoricum, dominum de Horne

et de Perwisch, primogenitum Yrmgardis, domine
de Horne, sororis senioris Johannis, comitis,
qui et habuit possessionem castri, opidi

et dominii de Cranenburch titulo

pignoris, ex una parte, et Ottonem, dominum
de Erkel, primogenitum Ergardis, domine

de Erkel, filie unigenite comitis Clivensis,

ex alia parte, atque Adolphum secundogeni-
tum de Marka, tunc possessorem castri,

opidi ac theolonii de Berka, titulo

pignoris, ex tercia parte, qui adhuc duos

fratres habuit, videlicet Engelbertum seniorem et
Theodericum iuniorem, natos de Adolpho
comite de Marka et Margarita, seni-

ori filia quondam Theoderici comitis Clivensis,
germani et antecessoris comitis Johannis.

Post cuius obitum prefatus Johannes dominus de Ho-
rne, qui ipsius comitis Johannis comitis conti-
nuus consiliarius et familiaris domes-

ticus extiterat, cepit in manus suas

castrum Clivense, requirens ulterius ab

opido Clivensi pro comite admitti sibique fi-
delitatem prestari. Opidum autem renuebat
sicque castrum et opidum fuerunt sibi

in vicem contraria. Dominus vero de Arkel
Otto cum magna comitiva armatorum,

cui Eduardus, dux Gelrie, personaliter

locavit affuisse asseritur, locavit se in

campo inferiori prope Clivis, petens et
requirens ab opido Clivensi pro herede
intromitti et acceptari, cuius quidem requi-
sicioni opidum eciam non paruit.

Tandem supervenit Adulphus de Merka



[165]

cum comitiva sua ad superiorem campum prope
Clivis, similiter petens, ut supra, qui ab opido

cum suis fuit intromissus et pro domino heredi-

tario receptus. Quo facto, alie due partes, in

castro et in campo inferiori residentes, recesserunt
moventes Adulpho guerram, in qua Ed-

uardus, dux, in favorem Ottonis, domini de

Arkel, se eciam dicto Adolpho, comiti, opposuit.
Idem Adolphus, comes, recepta ulterius fidelita-

te ab aliis et opidis terre Clivensis assigna-

tisque Engelberto medietate theolonii in

Buderuck cum castro et districtu de Lymersch

et Theoderico fratri suo terra de Diinslaken iuxta
conposicionem inter eos factam, dictis partibus animose
resistebat cum adiutorio dicti Engelberti fratris

sui, qui propter certos defectus suos Eduardum
prefatum eciam diffidaverat et certum numerum
armatorum contra eundem in opido Buderick loca-
verat. Hec de prefatis tribus, super comitatu Clivensi
contendentibus, ex cronicis Clivensibus sunt conscripta.
Istis in diebus Eduardus dux Wezilao, Braban-

cie duci, in favorem sororii sui Wilhel-

mus, dux Juliacensis, publicas intulit inimici-

cias. Unde ipse Eduardus, congregato Venselao

in Busco ducis magno cum exercitu, volente

de vastare Gelriam maxime Bomelrewerd,

mandavit ut audacter cum omni sua potestate

terram illam intraret, ipse sibi omnia impedimenta, que
eum in hoc impedire possent, velocius expe-

diret, deditque insuper sibi inducias tribus

diebus Mosam transfretandi. Quibus auditis

dux Brabancie animositate Eduardi territus

retrocessit. Postremo sub anno Domini Mo

CCCo LXXIo, in octava Assumptionis Marie, sive
in festo sanctorum Thimothei et Symphoriani, com-
missum est prelium maximum in finibus ducatus
Juliacensis, iuxta villam, que Barswilre ab

incolis nuncupatur, inter ducem Brabancie

et Lutzenburgensem, Wenzelaum, fratrem Karoli
quarti imperatoris, et Wilhelmum, ducem Julia-
censem, ex adverso. In quo quidem bello dux Bra-
bancie, Wezelaus cum toto fere suo exercitu capi-
tur, utpote cum duobus milibus militibus viris mili-
taribus ibidem ceciderunt plusquam septigenti viri
etcetera. De predicto bello lacius et ad longum in
cronicis Brabancie dicitur. In quo quidem bello
Eduardus, dux Gelrie, sagittali ictu in

frontem denudatam letaliter percussit. De

cuius vulnere idem dux, in XXXVIo etatis

sue anno, tertia die, videlicet in festo Bartholomei
apostoli, tempore Karoli quarti, cum iam decem
annis pro germano suo, duce Reynaldo,

per eum interim detento, patrie Gelrensi et Zutpha-
niensi in non modica laude et honore

prefuisset, Altissimo commendando spiritum

viam universe carnis est ingressus. Et in
monesterio Valliscomitis apud prededessores, omnium
suorum luctu, extiti tumulatus. Item Karolus
quartus, imperator, Wilhelmum et Reynaldum,
ipsius ducis Iuliacensis filios, ad huc in annis
puerilibus constitutos, uti proximiores mas-

culini generis, de ducatu Gelrie et comitatu

Zutphanie, ad ipsum per obitum Eduardi

et Reynaldi, ducum prefatorum, tunc absque
liberis decedencium, devolutis, infeodavit

et providit de eisdem. Rursum Eduardo

duce Gelrie itaque de medio sublato,

frater eius captivitate in q Reynaldus

dux, Grossus sive Pinguis nuncupatus,

ab ipsius Eduardi captivitate, in qua,

ut prefertur, decem continuis annis detentus
fuerat, absolvitur et ad tocius Gelrie prin-
cipatum, iuxta eius vaticinium, in pace res-
tituitur. Dixerat namque semper, ad huc sub
fratris custodia constitutus, se non visurum
mortem nisi prius ad ducatus Gelrie do-

minium pacifice cerneret restitutum.

Sed teste philosopho, quia corpora pinguia diu
vivere non possunt, ipse Reynaldus, dux,
Grossus, post eius restitucionem, ducatui Gelrie
modico prefuit tempore. Nam eodem anno, nonas
Decembris sive quarta die Decembris in

festo Barbare virginis, tempore dicti Karoli quarti,
in XXXIXo etatis sue anno, absque liberis de-
bitum nature exsolvendo obdormivit

in Domino et in monasterio Vallis Comitis lugubris
exequiis in humatur.

Post tantorum preclarorum virorum, Edu-

ardi et Reynaldi, ducum Gelrie, absque liberiis repentinum decessum, lamen-
tabilis, Deo inimica, parcialitas Bronc-

horstensis et Hekerdensis inter proceres, baro-
nes, militares, armigeros et civitates

Gelrie, renovata priori parcialitate, inter pre-

dictos terrarum principes olim exorta, multo
horribilius ad septennium desolabiliter fuit
continuata. Unde in numerabilia dampna et in-
audita mala, ut inferius audietur, patrie

Gelrie devenerunt. Nam ea pars, que

Bronchorst dicebatur, Wilhelmum filium

Wilhelmi, primarii ducis Juliacensis, et Marie,
sororis iunioris predictorum ducum Gelrie,

septem circiter annorum, proximiorem heredem
masculini sexus, in dominum assumpserunt et
ipsius genitorem, Wilhelmum ducem, in tutorem

et defensorem tocius patrie constituerunt, fi-
delitatis sibi prestando iuramenta.

Alia vero pars, que Hekers nominabatur,
Mechteldem, quondam Johannis, comitis Clivensis
relictam, ipsorum quidem ducum Gelrie sororem se-
niorem, dicti Wilhelmi iunioris martarteram,

in dominam acceperunt. Cuius quidem partem prin-
cipaliter tenentes Arnoldus de Hoern, episcopus
Traiectensis, et Reynerus dominus de Brederade et
Genepe, anno Domini Mo CCCo LXXIIo nupserunt
eam Johanni de Castellione, comiti Blesensi, in
senio constituto; cui hereditaria porcione

tercia pars comitatus Hollandie, scilicet Schoenho-
ven, Ther Gowe, Oldewater, Woirde, Goy-

lant cesserat in dominium. Hic scripserat

se demum ducem Gelrie ac Blesensem et Zut-
phaniensem comitem; cui auxiliebatur

Wilhelmus, Montensis, ac Engelbertus, Markensis, Adol-

phus Clivensis comites

phus Clivensis, comites, Theodericus, dominus de Diinslaken,
eorum germanus, Walterus de Voerst, illi de

Groensufuo Groensvoert et illi de Arnhem,

cum civitate Arnhemmensi, et multi alii po-

tentes nobiles et mylitares prestiterunt

ei fidelitatis homagium. Hee igitur parirlica

parcialitates, suis minsis cone maleficiis guerris,

discordiis et bellis civilibus universum Gelrie

principatum die noctuque nulla pace aut

requie intermedia lamentabilis depopularunt,

depredarunt, desolarunt et devastarunt. Sicque,

Deo permittente et peccatis hominum exigentibus, tota
Gelria, que, mediante duce Eduardo, denis

annis probiter fuerat recta et protecta, per ipsius

obitum atrociter flagellabatur et plagabatur:

quod quidam versificator, dolenter recitando, plura
composuit. Interea parcialitas Hekerdenses, mala

eorum, que conceperant, prosequendo, cum domino eorum,
Johanne, comite Blesensi, Arthem, Vagheningen, Can-
nenborch, Aller et Lobeeck obtinuerunt. Sed

Wilhelmus, dux Juliacensis, cum suis eodem anno LXXIIo
Arnhem reaccepit. Demum post festum Iacobi apostoli
Goswinus de Vaudert ad usum comitis Iohannis Lossensis
accepit Tyelam. Ubi convenientes Mechteldis, domina
Blesensis, et Arnoldus, episcopus Traiectensis, cum suis in
magna iocunditate dies suos deduxerunt.

Quod Wilhelmus, dux, anxie ferens, nocturno tempore
latenter superveniens Tylam reobtinuit mul-

tosque inibi captivavit, ut puta Lovonem

de Hoern, fratrem episcopi, Gysbertum de Herden-

voet, Fredericum de Zulen, Ernestum de Gro-

nenwoude, milites, et quamplures alios no-



[170]

biles. Episcopus vero fuge remedio in theolonio
Tylensi recepitur. Cuius anxietatem Traiectenses per-
cipientes, Tyle advenientes, episcopum eorum liberarunt.
vit Wilhelmus autem dux, relicta civitate

captivisque secum acceptis, Novimagium remeavit.
Depost eodem anno episcopus cum domino de Breden-
rode ceperunt Venlo et Hardenwiick.

Ex adverso Wilhelmus dux, armipotenter intrans

terras ecclesie Traiectensis, cremavit et spoliavit
Ameronghne, Doren, Zeest et Bilt, salvus cum

suis revertendo. Exinde anno LXXIIIIo Reynaldus,
dominus de Brerode, Tylam reaccepit. Magnum
demum bellum intestinum anno LXXVIIlo, die sancte Pas-
che Tyele inter parciales fuit commissum, ubi
Gerardus de Arkel, Brino de Honswiic

et plures alii occisi sunt. Inde venit in proverbium:
Quade Paesdach. Hiis eciam durantibus guerris
Hermannus de Eyl, Lucas de Empel, Theodericus

de Mulmitten et Rutgerus de Barslager,

milites, ex parte Adalphi, comitis Clivensis, qui
partem comitis Blesensis foverat, associatis sibi
pluribus de Clivensibus, Markensibus et Westphalis
iniquitatis satellitibus, Novimagenses indesinenter partem
Wilhelmi, ducis, tenentes, in cuiusdam diei auro be-
stiis suis e pascuis et mericis spoliantes, usque

vallem, Stalsdael dictam, latitabant, edux-

erunt. Novimagenses vero catervatim et inconsulte

eos insequentes, ad numerum trecentorum et quinqua-
ginta successive prout venerant ceperunt,

pluribus ex eis occisis. Predam quippe cum Novima-
gensibus abducentes, ipsos in castris Moenreberch

et Eyl carceribus emanciparunt et ad pla-

citum exactionarunt. Dictus tamen Hermannus de
Eyl, miles, ipsius exercitus archiductor et principalis,
Wilhelmo, duci Gelrie, postmodum reconsiliatus ad ipsius
curiam fuerat receptus. Insuper anno LXXIX,
postquam huiuscemodi magnarum discordiarum guer-
re per totum Gelrie principatum ad septem

duraverant annos et tempus miserendi eius

instaret, Wilhelmus, dux Juliacensis, qui hacte-

nus tutorio nomine regnaverat, nobilem tyronem
filium suum, eque Wilhelmum, quatuordecim tantum annorum,
de terris Juliacensibus vocatum, bellicis actibus

ad optatum ducalibusque armis decoratum,

partibus Gelrie in suorum solacium principaliter
prefecit in ducem et rectorem. Ipsi igitur preclari
Wilhelmi, Juliaci et Gelrie duces, prima expedi-
cione, quam insimul in hostes commoverant, cas-
trum et opidum Genepe contra Reynaldum,

dominum de Brederode, valido cum exercitu

undique cinxerunt gravi sub obsidione.

Qua ad tempus continuata, Walterus, dominus de
Voerst, parcium ex adverso principalis, ex We-
stphalia, Markensi, Clivensi et terris aliis

multorum armatorum contracta multitudine

copiosa, dictos duces ab ipsa obsidione arma-

ta manu procul pellere disponebat Renoque
transfretato in villa Honypel et eius convicinio

sua locabat castra. Quod cum dictos duces minime
lateret, ipsi subito cum eorum exercitu, soluta ob-
sidione noctis media, in aurora Honypel a-
ppropinquantes, dispositis castris cum clangoribus, clamo-

ribus armorumque strepitibus in ipsorum adversariorum
inopip inopinate irruentes et cum eis acerrime
confligentes, illam corruerunt multitudinem, eos,
velud oves disgregatos, cum Waltero, domino

de Worst, eorum capitanio, capientes plures

ex ipsis occiderunt. In eodem eciam bello Wil-
helmus iunior, Gelrie dux, manibus patris

sui, ducis Wilhelmi, in mylitem creatur. Hac

igitur solemni ipsis prepotentibus terrarum principibus
cedente victoria, perniciosa et lamentabilis parcium
Gelrie deinceps cessare cepit parcialitas, que

arcu atrociter deseviendo septennio ingru-

erat. Sicque, Deo annuente, pax et iusticia

sub hoc refloruit principe. Demum dux

Gelrie Wilhelmus, patris consilio et assistencia Tylam
omnesque civitates, castra et presidia inimi-

corum obtinens, iuxta philosophum, pestiferam
principancium multitudinem opprimendo, in
dominum ac principem terrarum Gelrie unicum ab
omnibus tandem est receptus; fidelitatis, inquam, iura-
menta prestiterunt. Ipse vero Wilhelmus dux,
postquam terrarum suarum possessionem pacifice as-
secutus fuerat, nullam partem de dictis parciali-

bus specialiter elegebat, fovebat, exaltabat

ne deprimebat, sed equanimiter honorabat

et diligebat, ipsis se principem iustum, pium

et mansuetum in omnibus preferendo. Domina nempe
Lesensis, Machteldis, ducis Wilhelmi matertera,

ab universis partem eius tenentibus propter guerrarum

diuturnitatem fatigatis, relicta, receptis annu-

atim ab ipso duce, suo nepote, certorum red-
dituum usufructibus, sibi deputatis, a gu-

erris quievit et in duario sive dote sua

de Huyssen, a Johanne, comite Clivensi, assignato,
vitam finiens anno Domini LXXXo. Post
memorate vero domine Mechteldis Blesensis
obitum inter Fredericum, archiepiscopum Coloniensem,
et Adolphum, comitem Clivensem, gravis move-
tur dissencio, eo, quod quidem ipse archiepiscopus
castrum et dominium de Lyn, domine Blesensis,

a Johanne, comite Clivensi, dudum viro suo in dotem
assignata, a Barnardo de Strunckede, milite,

qui illa pro pecuniarum summa, quam pro domina
Blesensi tempore predictarum guerrarum exposue-
rat, in vadimonium receperat, temere usur-

passet. Nam mortua domina Blesensi Adolphus,
comes, castrum et dominium de Lyn ad se vero
iure hereditario libere rediturum affirmabat.

Qua propter ipsi Bernardo, militi, dictam pe-
cuniam restituere noluit, de quibus archiepiscopus
eidem votive contentans, castrum et opidum predicta
de ipsius militis recepit manibus, propriis usibus
applicando. Dissenciunt ergo inter se episcopus et
Adulphus, nondum tamen sibi mutuo diffidave-
rant. Interim cum Adalphus de nocte in parva
navicula cum paucis Renum descenderat ad
quandam suam amasiam canonissam in Elten,

ut fertur, prope Reys, tunc opidum Coloniense,

a piscatoribus capitur et opido inducitur.

Tota terra Clivensis ad obsidionem opidi con-

volat. Tandem tractatur, quod ecclesia Coloniensis
castrum cum dominio Lyn haberet perpetuo
possidendum; et opidum Reys cum castro Aspel
comiti Clivensi inpignoratur. Postremo

antedictis duc durantibus parcium Gelrie parcia-
litatibus, videlicet anno LXXIIIIo, inauditum

factum est exortum in Almania et in Francia:

quod multi homines tam virorum quam mulierum
tamquam insensati et infirmitate aggravati,

nullam requiem habentes, de pede in pedem

saltantes, ad manus latera tenentes, sic duo et

duo chorizantes vel unus solus et omnes illius
infirmitatis se invicem amantes, viri et mu-

lieres de diversis partibus diversis, qui se numquam
viderunt et cognoverunt, se amplexantes,

sorores et fratres se invicem vocantes. De predictis
chorusantibus habetur in cronicis Brabancie,
Hollandie, Flandrie et in nygra libro et Leodiensi.
Wilhelmus, dux Gelrie comesque Zut-

phanie, Wilhelmi, primarii ducis

Juliacensis, primogenitus, princeps animosus, famosus,
bellicosus, largus, strennuus, facundus, corpore
fortis, persona pulcher, robore audax atque

per omnia gloriosus et in iudiciis adeo rigidus, nullius
partes neque personam respiceret alicuius, caute
considerans, quod qui parcit malis, nocet

bonis et que facultas venie incentivum

tribuit delinquendi, anno Domini Mo CCCo LXXIXo
tempore Karoli quarti, imperatoris, prenominatis Rey-
naldo et Eduardo, ducibus Gelrie, suis ex

parte matris avunculis, absque liberiis brevi
temporis spacio simul decedentibus, post septennium,
plurimis intestinis guerris et civilibus bellis

previis, in florenti iuvenili etate quatuor-

decim annorum, maxime predicti genitoris sui,
ducis Wilhelmi, manuali assistencia, ad ipsorum
ducatus et comitatus gubernacula omni

parcialitate subacta ab universis concorditer

fuit sublimatus. Huic, interveniente

apostolica dispensacione, erat conthoralis Ka-
therina, Alberti comitis Hollandie filia, dudum
dicti Eduardi avonculo suo nupta, mini-

me ab eodem tamen cognita, que anno Mo CCCCo,
in vigilia Martini defucta, nullas genuit

proles. Processu vero temporis Wilhelmus, dux, zelo
devocionis accensus, pro defensione fidei ca-
tholice contra crucis Christi inimicos pugnaturus,
Prusiam armipotenter visitavit. Cumque

illis in diebus cum Prusenis et dominis or-

dinis Theutonicorum aliisque Christianis de
infidelibus multifarie triumpharet ac

nomen Dei sui longe lateque magnifica-

ret, interim Wenzelaus, Lutzenburgensis

et Brabancie etcetera dux, nature humane

exsolvit debitum et Johanna, ipsius

domina, Johannis, quondam ducis Brabancie, filia,
Brabancinis in regimine preessebat. Unde quidam
temerarii viri illarum terrarum Gelrensium

in ipsorum ducis absenciam levipedentes,

transfretato flumine Mose in quodam allodio-

dis Vormeren, parrochie de Wiichen, Imperii
Novimagensis, domum quandam incenderunt et
ipsiusque hospitem captum secum trans

flumen ductum arbore suspenderunt. Quod

cum duci Wilhelmo in Prusia celerius noti-
ficaretur, dixit non solummodo domum, sed omnes
capitis sui crines per dictos terrarum suarum
invasores fore combustas; ipsumque eciam hospi-
tem, innocenter occisum, sibi, sicut ceteros
parcium suarum prepotentes, ab Altissimo defen-
dendum commissum vovit vindicare, nisi

per rectores et civitates Brabancie de dictis
iniuriatoribus condigne foret satisfactum.

Quibus hoc rennuentibus, Wilhelmus, dux, pre-
missis de causis dimissa Prusia, velut

alter David contra Goliam pugnaturus, in
Domino confisus, duxisse Johanne eiusque terris
diffidatis graves tetendit inimicicias, terras

ipsas atrociter devastando, depredando et
concremando. Hoc, quod iam sequitur, habetur
in cronicis Brabancie sub Johanna, duxissa
Brabancie. Insuper eodem anno LXXXVIIlo dux
Wilhelmus cum nobili suorum exercitu chatolice
fidei inimicos, pro nomine Dei sui magnifican-
do, prout dudum fecerat, denuo aggressurus,
Prusiam arcessit, ubi cum magistro et fratribus
milicie ordinis Theutonice, debellatis et
expugnatis infidelibus ac pluribus ipsorum
castris et municionibus evictis, in rever-

sione, a quodam Egberto de Silva et suis
conplicibus in comitatu de Pomerania, ipsius
ipsius comitatus vasallis, secum insidiose con-
fligentibus, fuit captus et in civitate et

castro suo Valkenborch per medium fere

annum detentus, interfectis tamen in ipso conflictu
de ipsius ducis parte Theoderico de Eyl at Pet-

ro de Bylant, militibus, et plurimis aliis. Sed
tandem eb Egbertus dimittere et absolvere

ducem Wilhelmum cum suis absque ulla exactione
per magistrum Prusie, magno cum exercitu illuc
advenientem et dictum castrum Valkenborch
violenter obtinentem, fuit coactus. Qui tamen

dux nullatenus de ipsius Egberti manibus ad
plenum liber censeri voluit, nisi idem

qui eum ceperat propria in persona absolveret;
sicque Egbertus transflumen ibidem de currens

ex summitate cuiusdam arboris, propter metum
Prucenorum asscensus, ipsum ducem cum suis
proprio ore quitavit et absolvit. Ipse tunc

dux ab huiusmodi captivitate liberatus regnum

ho Bohemie adivit, Wenzelaum, Romanorum et
Bohemie regem, visitaturus. Ubi fere ad

trium mensium spacium a rege solemniter
tractatus et muneribus honoratus fuisset, tandem
ad propria in magna laude est reversus. Sub

ipso quidem Wilhelmo, duce, anno Mo CCCo LXXXIXo Wil-
helmus, comes Montensis, ex Gerardo, comite,
ducis Wilhelmi avunculo, genitus a Wenzelao Romanorum

rege, ad ducatus honorem fuit exaltatus.

Decessit, inquam, ex humanis Wilhelmus, dux
Juliacensis, ipsius Wilhelmi, Gelrie ducis, genitor
pretactique Gerardi, comitis, germanus, anno XClIIlo
in festo sancte Lucie virginis. Post Per cuius obitum
Juliacensis ducatus ad ipsum Wilhelmum, Gelrie
ducem, hereditaria successione pleno iure dev-
olvebatur; et sic amborum ducatuum princeps

efficitur, retento tamen de ipsius consensu ge-

netrici sue Marie et Reynaldo germano suo

unico usu fructu in ducatu Juliacensi antedicto.

Interea Wilhelmus anno XCV Fredericum, Coloniensem
par archiepiscopum, qui non zelo amicicie

invicem ab antiquo contracte, sed solummodo

avaricie fomite ob commodum proprium eum

cum Karolo, Francorum rege, intervenientibus ipsius
pecuniis, dudum, ut prefertur, conposuerat

sicque regem ob commodum proprium abire prac-
titaverat, affidavit et auxilio Wilhelmi,

comitis Ostervandie, fratris uxoris sue, cum exer-

citu ducentorum lanceatorum virorum eque-

strium et sex milium pedestrium, cui eciam
prepotentes domini Wilhelmus de Leck et Johannes de
Diest cum ducatus Brabancie pocioribus, cum

trecentis equestribus similiter lanceatis vene-

rant in subsidium, contra dictum archiepiscopum usque
Stralen processit, dyocesim Coloniensem debella-
turus. Divina tamen favente clemencia, modo-
subsequente ad pacis redierunt unitatem:

ut scilicet ipse archiepiscopus et sui in ecclesia Coloniensi

successores Wilhelmo, duci, tam racione premis-
sorum, quam omnium aliorum iurum, sibi et suis
predecessoribus ab ecclesia Coloniensi antiquitus de-
bitorum et hactenus detentorum, sexaginta

milia florenorum Renensium semel dumtax-

at, ac insuper perpetuis futuris temporibus

eidem duci suisque successoribus in ducatu

Gelrie, ubi ipsis magis commode suis vi-

deretur expedire, octoginta plaustra

vini propriis quidem sumptibus et expensis libere

et expedite annuatim assignare deberet.

Que omnia predicta ipsis Wilhelmo et Reynaldo,
Gelrie ducibus, ad tempora vite eorum invio-
labiliter fuerunt observata. Licet enim

dicti duo principes contendere inceperunt,

in nullis tamen terrarum cronicis invenitur

ecclesie Coloniensis et Gelrie principes contra

se invicem guerrasse, sed semper quasi

ex innata amicicia sibi mutuo astitisse

et de una parte fuisse. Sane anno

XClllo circa festum Pasche, defuncto Flo-

rencio de Wevelichoven, episcopo Traiectensi, Wil-
helmus, dux Gelrie, et Albertus, comes Hollan-

die, super novo pontifice ad cuiuslibet

eorum promocionem elegendo Traiectum intrave-
runt. Wilhelmus vero pro Frederico de Blancke-
nem, episcopo Argentinensi, ecclesie Basiliensis com-
mendatorio, Albertus vero pro Rogero de
Bronchorst magnarum parcium instanciis

capitulo Traiectensi in diffidencia differencia
supplicaverunt. Unde in capitulo orta est dis-
cordia, nam maior capituli ad promocionem
Wilhelmi Fredericum, minor vero ad peti-
cionem Alberti Rogerum in episcopum postula-
vit. Fridericus tamen, obtenta confirmacione a
papa Bonifacio, quinquagesimus primus ecclesie Tra-
iectensis cathedratus est episcopus, quem ipse dux
ad se descensum cum magna comitiva

Traiectum solemniter introduxit. Hiis, inquam,
temporibus, circa annum XLVo XCVo, comes
sancti Pauli maximo de Gallicis contracto
exercitu ducatum Luzeburgensem pompose
intrans ipsum de vastare et obtinere dispo-

nebat et omnibus Almanie principibus

illuc adventuris et eum ab inde recedere
prohibituris publicum indifferenter campestre
prebuit bellum. Quod cum Wilhelmo, Gelrie
duci, per Dietherium, comitem de Katzenel-
lenboghe, illius ducatus tutorem et defen-

sorem significatum fuerat, illico gravi cum
exercitu ex Gelrensi, Juliacensi, Brabancinis
aliisque partibus congregato, in quo erat nepos
suus Adolphus, comes Clivensis, quem aliis
nunquam duxerat, contra dictum presumptuosum
comitem de Simpol animose processit, prelium
initurus. Sed cum ipse comes, Wilhelmi ducis
presencia animo consternatus, turribus et fos-
satis undique ad littus fluminis Moselle circ-
umvallatus pompardis aliis instrumentis

bellicis, ad confuse recedendum aut bellum secum
committendum. In die Cene Domini atrociter
urgeretur, per suum heraldum duci significa-

vit non congruere honori tanti principis

eos tam misere et severe per huiusmodi instrumenta mortis
tradere imperio ipsumque igitur ab inceptis de-
sistere amonuit, cum altera die Parasceves in

ortu solis secum bellum campestre committere
vellet. Quod cum duci et suis peroptime
placuisset seque ad bellandum preparasset

ac comitem Adolphum Clivensem et certos alios
ex eis milites creasset, comes de Sim-

pol doporem exterorum horride insonantibus

et clangentibus, dimissis inibi curribus, ar-

mis necessariis et aliis rebus suis bellicis,
intempeste noctis, hospite insalutato, fuge
presidio vadum Moselle transnatavit; pluribus
tamen ex eis submersis confusus recessit.

Quo conperto, comes de Katzenelleboghe,

cui dux prescienciam et causam recessus Gal-
licorum exercitus ad penam mortis inposuerat,

se septimo ab huiusmodi inpositis, ad terram
coram duce prostratus, realiter purgavit. Sicque
ipsi principes, suo frustrati proposito ac non mo-
dico ibidem in equis ac suo exercitu et rebus

aliis ob terrarum illarum penuriam et defectum,
perpessi dampno, ad propria redierunt. Porro
huiusmodi fere temporibus, Reynaldus, dominus de Schonworst
et Meyngouwen, duci Wilhelmo inimicato

plures tetendit inimicicias, terram Juliacensem
invadendo et depredando fratremque ducis
Reynaldum et dominum de Riferscheit cum certis aliis
apprehendendo; qui tandem, per ipsum exactio-

nati, libertati sunt restituti. Quapropter

anno Domini XCVIo dux Wilhelmus, in gravi ira,
ipsum castrum Schonenfurst de prope Aquis
collocatum de mense Septembris armipotenter
circumvallavit et ipsum per septem fere septima-

nas terribilibus machinis fundibilariis ac

pompardis maximis, ad spacium quindecim
miliarium tonantibus, terribiliter expugnavit.

Quod tamen magnifice reedificatum suis usibus
applicavit. Inde procedens castrum Wil-

mesteyn, per quidecim dierum spacium
circumvallatum, similiter obtinuit. Suc-

cessu igitur temporis suborta fuit guerra

inter Wilhelmum, ducem Montensem, ex una et
Adolphum, Clivensem, fratremque eius Theodericum,
Markensem, comites, ipsius Wilhelmi ducis ex sorore
Margareta, comitissa Clivensi, nempe nepotes,
partibus ex altera pretextu certe summe pecu-

niarie XXIIIIc florenorum Renensium perpetuorum
reddituum, olim ex theolonio Weerde cum

Riicharda de Juliaco quondam Engelberto,

comiti Markensi, eorum patris parte Adol-

phi avunculo in dotem assignatorum. Quos

redditus a Philippo, domino de Walkensteen,

et Margrita, filia Engelberti et Riicharde,

coniugum predictorum, tamquam veris ipsorum heredibus,
dictus Theodericus, comes Markensis, huius guer-

re principalis, reemisse; pro cuius iure conservando
Adulphus ipsi fratri suo prestitit iuvamen. Unde
Wilhelmus, dux predictus, cum certis aliarum terrarum
dominis, conplicibus suis, magnum colligens exer-
citum, anno Domini Mo CCCo XCVIlo septima

die mensis Junii, sive Petronelle virginis, coma
comitatum Clivensem intravit dampna et in-

cendia faciendo. Ipsisque ad extremitatem terre
Clivensis, videlicet ex opposito castri Lobeke
pervenientibus, Adolphus cum fratre suo Theoderico

ac Frederico, comite de Moersa, primario

sororio suo, aliisque subditis et amicis suis,

quos congregare poterat, exierunt Clivis animo

bellandi in campo prope Kellen, ubi cum exerci-

tu ex adverso se applicantes hora meridiei commis-

sum fuit belluum. In quo dicti Adolphus, Theodericus

et Fredericus, comites, cum suis prevaluerunt et
exercitum predictum devicerunt, pluribus tamen ex utra-
que parte interfectis, captivantes quinque principales
terrarum dominos, videlicet: Wilhelmum, ducem Montensem, Rey-
naldum, tunc secundo genitum, postea Gelrie

et Juliaci ducem, Johannem, dominum de Heynsberch,
comitem de Seyne, dominum Johannem, iuniorem
comitem de Salmen, ac cum eisdem principibus
dominum de Riferscheit aliosque tam multos

milites, militares et eorum conplices, quod illorum
numerus nimis fuit copiosus; a quibus pro

eorundem redempcione copiam bonorum receperunt

fere infinitam, partim in castris et dominiis, partim
in promptis pecuniis: a duce siquidem Montensi,
Zinsich et Remaghen; a domino vero Reynaldo,
postquam ad ducatum Gelrie et Juliaci per obitum
Wilhelmi, fratris sui, successerat, hereditatem opidi
Embricensis cum insulis adiacentibus; a Johanne,
domino iuniore, comite de Salmen, heredita-

tem castri et dominii de Ravenstein, Herpen

et Ueden; item ad huc a duce Montensi sum-

mam XXIIIIc florenorum annuorum ex theo-

lonio Weerde, pretextu cuius ista guerra

fuerat suborta, perpetuo possidendam ac

quod omnes subditi terrarum Clivensis et Markensis
eorumque bona apud omnia theolonia ducis
Montensis, tam in terris quam in aquis absque
theolonii dacione transire deberent libere

perpetuis temporibus et secura. Que duo post-
eriora puncta per Wenzelaum, tunc Romanorum,
regem perpetuo sunt confirmata. Universi,

inquam, qui in dicto bello captivati fuerant,

ipsis Adolpho et Theoderico, comitibus, eorumque terris
et subditis fecerunt quedam sub pena

iterum intrande captivitatis, si ullo umquam
contravenirent. De ipso nempe bello hec

habentur metra. Post dictum vero commis-

sum bellum, videlicet anno Domini Mo CCCo XCIXo, Theo-
dricus, comes Markensis, cum suis terram monpensem
Montensem invasit et in tantum processit, quod
Mullenheym prope Coloniam caperet. Qui

non diu castrum Evervelde, quod in confinibus

terre Montensis situm est, obsidens, in caput sagitta

balistea letaliter percutitur. Sicque miserabiliter iuvenis
animosus et sagax princeps sine uxore et liberiis moritur.

Et exinde comitatus Markensis ad fratrem suum Adolphum, com-
item Clivensem divolvitur, qui anno Domini Mo CCCCo XVlo,
ipso die Vitalis, in generali consilio Constanciensi, a
Sigismundo, Romanorum rege, in primarium ducem Clivensem
fuerat solemniter sublimatus. Sequenti vero die, in eodem
consilio, Amedeus, comes Sabaudie, per eundem Romanorum
regem ad ducatus fastigium honore congruo extat ex-

altatus. Deinde anno XCVIIo antedicto consules et

scabini Bomelenses, zelo invidie accensi Deique timore
postposito, quendam eorum conscabinum innocenter iudi-
cantes, extra civitatem ductum, aquis bulientibus publice
extinxerunt, asserendo ipsum falsum dedisse iudicium,

cuius tamen oppositum postmodum verum compertum fuerat. Unde
tres scabini, qui huius innocentis interempti sanguinis

rei extiterant, similem mortis sentenciam quam iniuste dicta-
verunt super eos vero Dei iuditio profuturam timentes, cum
rebus et boniis suis omnibus latenter recesserunt et in
Buscumducis se mansuros recipientes in maiorem eorum
libertatem cives inibi sunt effecti. Depost vero

contigit plures Bomelenses aliosque Gelrenses, in vigilia
Nativitatis Johannis Baptiste anni predicti ad nundinas
annuales, propter eorum questum exercendum Buscumducis vi-
sitare ac quosdam ex eis a casu plateam, qua dicti

scabini habitabant, pro negociis suis expediendis pertransire.
Quos videntes dicti scabini malum de eisdem suspica-

runt et communitatem verbis eorum querelosis concitaverunt,
asserentes Gelrenses predictos causa ipsos interficiendi

illuc advenisse; sicque eis, licet ipsorum cives

etcetera, que habemus in cronicis Brabantie. Anno Domini
Mo CCCCo, circa leiunium, secta flagellatorum denuo
surrexit. Nam vulgaris populus, excommunicacionem
dudum per Clementem papam sextum in flagellatores
promulgatam non metuens, iterum cum crucibus

et vexillis cantantes et se flagellantes

regiones circuit, clero plurima obprobria intulit.

Sed per excommunicationem dyocesanorum et coarta-
cionem terrarum principum ad nichilum est redactus

et sic cessavit. Eodem anno, circa festum Jacobi apostoli,
pestilencia maxima ubique viguit terrarum.

Porro gloriosus dux Wilhelmus, pocione fore

infectum cernens, pius dux vite terminum

sibi de vero imminere venerabili corporis et sanguinis
Christi sacramento voluit confortari. Tandem

morbo, quo laborabat, graviter invalescente

idem dux Wilhelmus, anno Domini Mo CCCCo Ilo, ipso die
Juliane virginis, in curia sua Armhemmensi,

postquam XXIIIlis annis pacifice et per VII in

discordia, mediante genitore suo, gubernasset,

in XXXVIllo, proch dolor, etatis sue anno tempore Roperti,
Romanorum regis, viam universe carnis absque liberiis

est ingressus.

Reynaldus, dux Gelrie quintus lulieque

tercius et comes Zutphanie, Wilhelmi

ducis germanus, floruit temporibus Roperti et Sigis-
mundi, Romanorum regum. Incepit gubernare anno
Domini Mo CCCCo Ilo. Mariam, filiam comitis de Arcuria
sive Arkort, Francorum regum sanguine exortam,

post ipsius obitum nepoti suo Roperto, filio unico Adolphi,
comitis Montensis, unigenito nuptam, sorciebatur

in uxorem hic Reynaldus, dux: obiitque in-

inprovise absque liberiis anno Domini Mo CCCCo XXlIlo,
in crastino Nativitatis lohannis Baptiste; in monasterio
apud Monichusen, apud dictum germanum, ducem
Wilhelmum, inhumatus. Cuius conthoralis Maria

in Nydeghem, ducatus lulie, requiescit.

Arnoldus, dux Gelrie sextus Iulieque

quartus et comes Zutphanie, de Iohanne,

domino de Egmonda, et Maria, filia Iohannis,
domini de Erkel, eiusque coniugis Marie, dictorum
quidem Wilhelmi et Reynaldi ducum

germane, genitus, floruit cum sodali sua,

Katherina, Adalphi, primarii ducis Clivensis
comitisque Markensis, filia, Katherin temporibus
Sigismundi, Alberti et Fredrici, Romanorum regum.
Hic Arnoldus genuit ex Katherina, nepta Phi-

lippi, ducis Burgundie: Adulphum, dominum Gelrie
iuniorem; Mariam, reginam lacobi, regis Scotorum;
Margaretham, conthoralem Fredrici, ducis

Bavarie; et Katherinam, virginem. Qui

tandem Arnoldus dux Gelrie, cum uxore,

anno Domini Mo CCCCo LXVo, de mense lanuarii,
omnium principatuum suorum oneri et honori
cedentes, Adolpho, unico eorum filio, ipsos
regendos commiserunt.

Adulphus, dux Gelrie septimus

Iulieque quintus et comes Zutphanie,

Arnoldi ducis filius, floruit sub Frede-

rico 30, Romanorum imperatore moderno, habens
in conthoralem legittimam Katherinam, Karoli,
Iohannis ducis Borbonie, regni Francie, filiam, ac
Iohannis, ducis moderni, germanam.

Finis Chronici Geldriae



